
ᐃᓕᓐᓂᐊᖅᐸᓪᓕᐊᓗᑎᒃ ᐃᖅᑲᓇᐃᔮᑦᑖᕋᓱᐊᖅᑐᑦ ᐊᒻᒪᓗ ᓇᓗᓇᐃᒃᑯᑕᑦᓯᒪᓂᕐᒧᑦ ᐱᖁᔭᖅ 
 
ᑖᓐᓇ ᑲᒥᓯᓇ ᓄᓇᕗᒻᒥᑦ, ᐅᖃᐅᑦᔭᐅᓂᒃᑯᑦ ᐊᒻᒪᓗ ᐊᖏᖅᑕᐅᓗᓂᒃ ᒪᓕᒐᓕᐅᕐᕕᒧᑦ, 
ᐊᑐᓕᖅᑎᑕᐅᔪᑦ ᒪᓕᓪᓗᒋᑦ: 
 
ᑐᑭᖏᑦ 
1. ᑕᕝᕙᓂ ᐱᖁᔭᕐᒥᑦ, 
 
"ᐅᓐᓂᓗᕐᓂᒧᑦ ᓈᓚᒃᑏᑦ" ᑐᑭᖃᖅᐳᖅ ᐅᓐᓂᓗᕐᓂᒧᑦ ᓈᓚᒃᑏᑦ ᓴᖅᑭᑕᐅᓯᒪᔪᒥᒃ ᑕᐃᑲᓂ 
ᐃᓚᒃᑲᓂᖓᓂ 12(1)-ᒥᒃ; (appeal panel) 
 
"ᐃᓕᓐᓂᐊᖅᐸᓪᓕᐊᓗᓂ ᐃᖅᑲᓇᐃᔭᖅᑐ" ᑐᑭᖃᖅᐳᖅ ᐃᓄᒃ ᐊᖏᖃᑎᒌᓂᑯᑦ 
ᐊᑎᓕᐅᖅᑕᐅᓯᒪᔪᒥᒃ ᑖᑦᓱᒧᖓ ᑐᑭᒧᐊᖅᑎᓯᔨᒧᑦ; (apprentice) 
 
"ᑲᑎᒪᔨᒃ" ᑐᑭᖃᖅᐳᖅ ᐃᓕᓐᓂᐊᖅᐸᓪᓕᐊᓗᑎᒃ ᐃᖅᑲᓇᐃᔮᑦᑖᕋᓱᐊᖅᑐᑦ ᐊᒻᒪᓗ 
ᓇᓗᓇᐃᒃᑯᑎᑦᓯᒪᓂᕐᒧᑦ ᑲᑎᒪᔨᒃ ᑲᔪᓯᒃᑲᓂᖅᓯᒪᔪᒃ ᑕᐃᑲᓂ ᐃᓚᒃᑲᓂᖓᓂ 14(1)-ᒥᒃ; (Board) 
 
"ᑲᑎᒪᔨᒧᑦ ᓇᓗᓇᐃᒃᑯᑕᖅ" ᑐᑭᖃᖅᐳᖅ ᓇᓗᓇᐃᒃᑯᑕᖅ ᐃᓕᑕᕆᔭᐅᓯᒪᔪᒃ ᑕᐃᑲᓂ 
ᑎᑎᕋᖅᓯᒪᔪᒥ ᐊᕕᑦᑐᓯᒪᔪᑦ 40(2)(c)-ᒥᒃ; (board certificate) 
 
"ᓇᓗᓇᐃᒃᑯᑕᖅ ᓯᓚᑐᓂᕐᒧᑦ ᐱᔪᓐᓇᓯᐊᕐᓂᖅ" ᑐᑭᖃᖅᐳᖅ ᓇᓗᓇᐃᒃᑯᑕᖅ ᑐᓂᔭᐅᓯᒪᔪᒃ 
ᐃᓄᒻᒧᑦ ᐱᔭᒌᕐᓂᖃᖅᑐᒧᑦ ᐱᓕᕆᐊᖏᓐᓄᑦ ᖃᐅᔨᒪᓂᖃᕐᓂᖓᓄᑦ ᓇᓗᓇᐃᖅᑕᐅᓯᒪᔪᒥᒃ 
ᒪᓕᒐᕋᓛᑎᒍᑦ ᑕᐃᑲᓂ ᓂᕈᐊᖅᑕᐅᓯᒪᓂᖓᑕ ᐃᖅᑲᓇᔮᖓᑎᒍᑦ; (certificate of competency) 
 
"ᓇᓗᓇᐃᒃᑯᑕᖅ ᐊᔪᙱᓂᕆᔭᖓᑕ" ᑐᑭᖃᖅᐳᖅ ᓇᓗᓇᐃᒃᑯᑕᖅ ᑐᓂᔭᐅᓯᒪᔪᒃ ᐃᓄᒻᒧᑦ 
ᐱᔭᒌᕐᓂᖃᖅᑐᒧᑦ ᐱᓕᕆᐊᖏᓐᓄᑦ ᖃᐅᔨᒪᓂᖃᕐᓂᖓᓄᑦ ᓇᓗᓇᐃᖅᑕᐅᓯᒪᔪᒥᒃ ᒪᓕᒐᕋᓛᑎᒍᑦ 
ᑕᐃᑲᓂ ᓂᕈᐊᖅᑕᐅᓯᒪᔪᒃ ᐃᖅᑲᓇᐃᔭᕆᐅᖅᓴᖅᑐᒧᑦ; (certificate of qualification) 
 
"ᓇᓗᓇᐃᒃᑯᑕᖅ ᐃᓕᑕᕆᔭᐅᑦᔪᑎᖏᑕ" ᑐᑭᖃᖅᐳᖅ ᓇᓗᓇᐃᒃᑯᑕᖅ ᑐᓂᔭᐅᓯᒪᔪᒃ ᑕᐃᑯᙵ 
ᐃᓕᓐᓂᐊᖅᐸᓪᓕᐊᓗᓂ ᐃᖅᑲᓇᐃᔭᖅᑐ ᓇᓗᓇᐃᑦᓯᒍᑎᐅᓂᐋᓪᓗᓂ, ᐊᖏᕈᑎᐅᓯᒪᔪᒥᒃ 
ᒪᓕᒐᕋᓛᓃᑦᑐᓂ, ᐱᕙᓪᓕᐊᓂᖓᑕ ᐱᔭᒌᕐᓂᖓᑕ ᑖᑦᓱᒧᖓ ᐃᓕᓐᓂᐊᖅᐸᓪᓕᐊᓗᓂ 
ᐃᖅᑲᓇᐃᔭᖅᑐ; (certificate of status) 
 
"ᐊᑐᖅᑕᐅᕆᐊᓖᑦ ᓇᓗᓇᐃᒃᑯᑕᖅ ᐃᖅᑲᓇᐃᔭᕆᐅᖅᓴᑐᒻᒧᑦ" ᑐᑭᖃᖅᐳᖅ ᐃᖅᑲᓇᐃᕆᐅᖅᓴᓂᕐᒧᑦ 
ᓂᕈᐊᖅᑕᐅᓯᔪᕕᓂᕐᒧᑦ ᑕᐃᑲᓂ ᐊᑐᖅᑕᐅᕆᐊᓖᑦ ᓇᓗᓇᐃᒃᑯᑕᖅ ᐃᖅᑲᓇᐃᕆᐅᖅᓴᓂᕐᒧᑦ ᑕᐃᑲᓂ 
ᑎᑎᕋᖅᓯᒪᔪᒥ ᐊᕕᑦᑐᓯᒪᔪ 40(1)(c)-ᒥᒃ; (compulsory certification trade) 

"ᐊᖏᖃᑎᒌᕐᓂᖅ" ᑐᑭᖃᖅᐳᖅ ᐊᖏᖃᑎᒌᓂᑯᑦ ᐃᓕᓐᓂᐊᖅᐸᓪᓕᐊᓗᑎᒃ ᐃᖅᑲᓇᐃᔮᑦᑖᕋᓱᐊᖅᑐᑦ 
ᑐᖅᑯᑕᐅᓯᒪᔪᒥᒃ ᑕᐃᑲᓂ ᐃᓚᒃᑲᓂᖓᓂ 2(1)-ᒥᒃ; (contract) 
 
"ᓂᕈᐊᖅᑕᐅᓯᒪᔪᒃ ᐃᖅᑲᓇᐃᔮᖓᑎᒍᑦ" ᑐᑭᖃᖅᐳᖅ ᐃᖅᑲᓇᐃᔮᖃᕐᓂᖅ ᓂᕈᐊᖅᑕᐅᓯᒪᓪᓗᓂ 
ᑕᐃᑲᓂ ᒪᓕᒐᕋᓛᓃᑦᑐᓂᑦ; (designated occupation) 
 
"ᓂᕈᐊᖅᑕᐅᓯᒪᔪᒃ ᐃᖅᑲᓇᐃᔭᕆᐅᖅᓴᑐᒧᑦ" ᑐᑭᖃᖅᐳᖅ ᐃᖅᑲᓇᐃᔭᕆᐅᖅᓴᔪᒃ 
ᓂᕈᐊᖅᑕᐅᓯᒪᓂᖓᑕ ᑕᐃᑲᓂ ᒪᓕᒐᕋᓛᓃᑦᑐᓂᑦ; (designated trade) 
 
"ᑐᑭᒧᐊᖅᑎᓯᔨᒃ" ᑐᑭᖃᖅᐳᖅ ᑐᑭᒧᐊᖅᑎᓯᔨᒃ ᑕᐃᑲᓂ ᐃᓕᓐᓂᐊᖅᐸᓪᓕᐊᓗᑎᒃ 
ᐃᖅᑲᓇᐃᔮᑦᑖᕋᓱᐊᖅᑐᒧᑦ ᐊᒻᒪᓗ ᓇᓗᓇᐃᒃᑯᑕᑦᓯᒪᓂᕐᒧᑦ ᑎᒃᑯᐊᑕᐅᓯᒪᔪᒃ ᑕᐃᑲᓂ 
ᐃᓚᒃᑲᓂᖓᓂ 13(1)-ᒥᒃ; (Director) 
 
"ᖃᐅᔨᓴᖅᑎᒃ" ᑐᑭᖃᖅᐳᖅ ᖃᐅᔨᓴᖅᑎᒃ ᑎᒃᑯᐊᑕᐅᓯᒪᔪᒃ ᑕᐃᑲᓂ ᐃᓚᒃᑲᓂᖓᓂ 19(1)-ᒥᒃ; 
(inspector) 
 
"ᓴᓇᔨᒻᒪᕆᒃ" ᑐᑭᖃᖅᐳᖅ ᐃᓄᒃ ᐱᑕᖃᖅᑐᒃ ᓇᓗᓇᐃᒃᑯᑕᕐᒥᒃ ᐊᔪᙱᓂᖃᖅᑐᖅ 
ᓂᕈᐊᖅᓯᒪᔭᖓᓂ ᐃᖅᑲᓇᐃᕆᐅᖅᓴᓂᕐᒧᑦ; (journeyperson) 
 
"ᐊᐅᐸᖅᑐᒥᒃ ᓇᕿᑕᐅᓯᒪᔪᖅ ᑎᑎᖅᑲᖅ" ᑐᑭᖃᖅᐳᖅ ᐊᐅᐸᖅᑐᒥᒃ ᓇᕿᑕᐅᓯᒪᔪᖅ ᑎᑎᖅᑲᖅ 
ᐃᓕᑕᕆᔭᐅᓯᒪᔪᒃ ᑖᒃᑯᓄᖓ ᑳᓇᑕᐅᑉ ᑲᑎᒪᔨᖏᓐᓄᑦ ᑐᑭᒧᐊᖅᑎᓯᔨᓄᑦ ᑕᐃᑲᓂ 
ᐃᓕᓐᓂᐊᖅᐸᓪᓕᐊᓗᑎᒃ ᐃᖅᑲᓇᐃᔮᑦᑖᕋᓱᐊᖅᑐᒧᑦ; (Red Seal Endorsement) 
 
"ᐊᑎᓕᐅᖅᑕᐅᓯᒪᔪ" ᑐᑭᖃᖅᐳᖅ ᐊᑎᓕᐅᖅᑕᐅᓯᒪᔪᒃ ᑲᔪᓯᑎᑦᓯᓂᖓᑕ ᑖᑦᓱᒧᖓ ᑐᑭᒧᐊᖅᑎᓯᔨᒧᑦ 
ᑕᐃᑲᓂ ᐃᓚᒃᑲᓂᖓᓂ 13(3)-ᒥᒃ; (register) 
 
"ᐊᔪᙱᓂᖃᕐᓂᖅ ᐃᖅᑲᓇᐃᕆᐅᖅᓴᓂᕐᒧᑦ ᐃᖅᑲᓇᐃᔭᖅᑎᒃ" ᑐᑭᖃᖅᐳᖅ ᐃᓄᒃ ᐱᑕᖃᖅᑐᒃ 
ᐊᔪᙱᓂᖃᕐᓂᒧᑦ ᐃᖅᑲᓇᐃᕆᐅᖅᓴᓂᕐᒧᑦ ᐃᖅᑲᓇᔭᖅᑎᒃ ᓇᓗᓇᐃᒃᑯᑕᖃᕐᓂᒃ; (skilled trades 
worker) 
 
"ᐊᔪᙱᓂᖃᕐᓂᖅ ᐃᖅᑲᓇᐃᕆᐅᖅᓴᓂᕐᒧᑦ ᐃᖅᑲᓇᐃᔭᖅᑎᒃ ᓇᓗᓇᐃᒃᑯᑕᖅ" ᑐᑭᖃᖅᐳᖅ 
ᓇᓗᓇᐃᒃᑯᑕᖅ ᑐᓂᔭᐅᓯᒪᔪᒃ ᐃᓄᒻᒧᑦ ᐱᔭᒌᕐᓂᖃᖅᑐᒧᑦ ᐱᓕᕆᐊᖏᓐᓄᑦ ᖃᐅᔨᒪᓂᖃᕐᓂᖓᓄᑦ 
ᓇᓗᓇᐃᖅᑕᐅᓯᒪᔪᒥᒃ ᒪᓕᒐᕋᓛᑎᒍᑦ ᑕᐃᑲᓂ ᓂᕈᐊᖅᑕᐅᓯᒪᓂᖓᑕ ᐃᖅᑲᓇᐃᔭᕆᐅᖅᓴᔪᑦ 
ᒥᑭᓂᖅᓴᐅᕌᐱᑦᑐᒥᒃ ᐱᓕᕆᐊᖏᓐᓄᑦ ᖃᐅᔨᒪᓂᖃᕐᓂᐅᔪᒥᒃ ᒪᓕᖁᔭᐅᓯᒪᔪᓂᑦ 
ᓇᓗᓇᐃᒃᑯᑕᖃᕐᓂᒧᑦ ᐊᔪᙱᓂᖃᕐᓂᐅᔪᒧᑦ; (skilled trades worker certificate) 
 
"ᐃᓕᒃᑯᑦ ᐃᖅᑲᓇᐃᔭᖅᑎ" ᑐᑭᖃᖅᐳᖅ ᐃᓄᒃ ᐆᑦᑐᑎᖃᖃᑦᑕᑐᒃ ᓂᕈᐊᖅᓯᒪᔪᒻᒥᒃ 
ᐃᖅᑲᓇᐃᕆᐅᖅᓴᓂᕐᒧᑦ ᐃᒻᒥᑯᑦ ᐃᖅᑲᓇᐃᔭᕐᕕᐅᔪᓄᑦ, ᐱᖃᓯᐅᑎᔪᒥᒃ ᑲᑐᑦᔨᔩᑦ ᐊᖏᖃᑎᒌᓂᑯᑦ 

ᐅᕝᕙᓘᓐᓃᑦ ᐃᓕᒃᑯᑦ ᐃᖅᑲᓇᐃᔮᖃᕐᓗᓂ ᑯᐊᐸᕇᓴᒃᑯᑎᒍᑦ ᓇᒻᒥᓂᖃᕐᓂᒧᑦ ᑖᑦᓱᒧᖓ ᐃᓄᒻᒧᑦ; 
(sole practitioner) 
 
"ᐃᖅᑲᓇᐃᔭᕆᐅᓴᓂᕐᒧᑦ ᐱᔪᓐᓇᑎᖃᖅᑐᒃ" ᑐᑭᖃᖅᐳᖅ ᐃᓄᒃ ᑲᑎᖅᓱᐃᓂᖃᓕᖅᑐ ᓈᒻᒪᑐᓂ 
ᐃᖅᑲᓇᐃᔭᑦᓯᐊᖃᑦᑕᓯᒪᓪᓗᓂ ᐱᓕᕆᖃᑦᑕᓯᒪᓪᓗᓂ ᐱᖁᔭᐅᓯᒪᔪᓂᑦ ᑕᒫᓂ ᐱᖁᔭᑎᒍ 
ᐱᒐᓱᐋᓂᐊᕐᓗᓂ ᐱᔪᓐᓇᓂᖃᓂᐊᕐᓗᓂ ᖃᐅᔨᓴᖅᑕᐅᓂᐋᖅᑐᒥᑦ; (trade qualifier) 
 
"ᐃᓕᓐᓂᐊᑎ" ᑐᑭᖃᖅᐳᖅ ᐃᓄᒃ ᐃᓚᐅᖃᑕᐅᔪᒃ ᐃᓕᓐᓂᐊᓂᕐᒧᑦ ᑐᕌᓂᐊᖅᑐᒧᑦ ᑐᓂᔭᐅᓂᕐᒧᑦ 
ᑖᒃᑯᓄᖓ 

(a) ᓇᓗᓇᐃᒃᑯᑕᖅ ᓯᓚᑐᓂᕐᒧᑦ ᐱᔪᓐᓇᓯᐊᕐᓂᖅ, 
(b) ᐊᔪᙱᓂᖃᕐᓂᖅ ᐃᖅᑲᓇᐃᕆᐅᖅᓴᓂᕐᒧᑦ ᐃᖅᑲᓇᐃᔭᖅᑎᒃ 

ᓇᓗᓇᐃᒃᑯᑕᖅ, ᐅᕝᕙᓘᓐᓃᑦ 
(c) ᑲᑎᒪᔨᒧᑦ ᓇᓗᓇᐃᒃᑯᑕᖅ; (trainee) 

 
"ᐱᔪᓐᓇᕈᑎ" ᐱᖃᓯᐅᑎᕗᒃ ᐅᖄᓚᐅᑎᒃᑯᑦ ᐱᔪᓐᓇᕈᑎ ᑐᓂᔭᐅᓯᒪᔪᒃ ᑐᓴᐅᒪᑦᔪᑎᒥ 
ᑐᓂᔭᐅᓚᐅᖅᑐᒥ ᐅᖄᓚᐅᑎᒃᑯᑦ ᐅᕝᕙᓘᓐᓃᑦ ᐊᓯᖓᑎᒍ ᑐᓴᐅᒪᖃᖅᑕᐅᑎᓕᕆᓂᕐᓄᑦ 
ᖃᓄᐃᓕᖓᓂᖓᑕ ᐊᑐᐃᓐᓇᐅᑕᐅᔪᓂ ᑕᐃᑲᓂ ᐃᓚᖓ 487.1-ᒥᒃ ᐱᓂᕐᓗᑐᓄᑦ ᒪᓕᒐᖓᓂᑦ, 
ᓇᓪᓕᐊᑐᐃᓐᓇᖓᑕ ᐋᖅᑭᒋᐊᖅᑕᐅᓯᖏᓐᓄᑦ ᖃᓄᐃᓕᖓᓂᕆᔭᐅᔪᓄᑦ 
ᐱᖁᔭᐅᓯᒪᔪᒥᒃ. (warrant) 
 

ᐃᓕᓐᓂᐊᖅᐸᓪᓕᐊᓗᑎᒃ ᐃᖅᑲᓇᐃᔮᑦᑖᕋᓱᐊᖅᑐᑦ ᐊᒻᒪᓗ ᓇᓗᓇᐃᒃᑯᑕᑦᓯᒪᓂᕐᒧᑦ 
 
ᐊᖏᖃᑎᒌᓐᓂᖅ ᐃᓕᓐᓂᐊᖅᐸᓪᓕᐊᓗᑎᒃ ᐃᖅᑲᓇᐃᔮᑦᑖᕋᓱᐊᖅᑐᑦ 
2. (1) ᐃᓄᒃ ᐱᒍᒪᒍᓂ ᓇᓗᓇᐃᒃᑯᑕᖅᑖᓂᕐᒧᑦ ᐊᔪᙱᓂᖃᕐᓂᐅᔪᒥᑦ ᓂᕈᐊᖅᑕᐅᓯᒪᔪᒃ 
ᐃᖅᑲᓇᐃᔭᕆᐅᖅᓴᔪᒧᑦ, ᐊᒻᒪᓗ ᐃᖅᑲᓇᐃᔭᖃᑎᑦᓯᔪ ᐱᓕᕆᐊᖃᕐᓗᓂ ᐃᖅᑲᓇᐃᔭᓪᓗᓂ ᐃᓄᒃ 
ᐃᓕᓐᓂᐊᖅᐸᓪᓕᐊᓗᓂ ᐃᖅᑲᓇᐃᔭᖅᑐ ᐃᓕᓴᓪᓗᓂ ᓂᕈᐊᖅᑕᐅᓯᒪᓂᖓᑕ 
ᐃᖅᑲᓇᐃᔭᕆᐅᖅᓴᔪᒧᑦ, ᐊᖏᖃᑎᒌᓕᐅᕐᓗᓂ ᑖᑦᓱᒧᖓ ᐃᓕᓐᓂᐊᖅᐸᓪᓕᐊᓗᑎᒃ 
ᐃᖅᑲᓇᐃᔮᑦᑖᕋᓱᐊᖅᑐᒧᑦ. 
 
ᐅᑭᐅᖓᑎᒍ ᑭᒡᓕᖃᕐᓂᖅ 

(2) ᐃᖅᑲᓇᐃᔭᖃᑎᑦᓯᔪ ᐊᖏᖃᑎᒌᓕᐅᕐᓂᐋᙱᓚ ᐃᓄᒻᒥᒃ ᐅᑭᐅᖃᑦᑐᒥ ᐊᑖᓂ 17-ᓂᑦ. 
 
ᐊᖏᖅᑕᐅᓂᖓᑕ ᑕᑕᑎᑦᓯᒪᔪᑦ 

(3) ᐊᖏᖃᑎᒌᕈᑕᐅᔪᑦ ᐋᖅᑭᓯᒪᕆᐊᓕᒃ ᐊᖏᖅᑕᐅᓯᒪᔪᒥᒃ ᑐᑭᒧᐊᖅᑎᓯᔨᒻᒧᑦ. 
 
ᑐᑦᓯᕋᐅᒃ ᐊᑎᓕᐅᖅᑕᐅᓂᕐᒧᑦ 

(4) ᒐᕙᒪᓕᕆᓂᕐᒧᑦ ᑲᑐᑦᔨᖃᑎᑦ ᐃᒻᒥᑯᖅᑐᑦ ᐊᖏᖃᑎᒌᓐᓂᖏᑦ ᐱᔭᕆᐊᖃᖅᑐᑦ, 
ᐊᖏᕈᑎᐅᓯᒪᔪᒥᒃ ᒪᓕᒐᕋᓛᑎᒍᑦ, ᑐᓂᓯᓪᓗᑎᒃ ᐊᖏᖃᑎᒌᕈᑕᐅᓯᒪᔪᒥ ᑐᑭᒧᐊᖅᑎᓯᔨᒧᑦ 
ᐊᑎᓕᐅᖅᑕᐅᓂᐊᖅᑐᓄᑦ. 

ᐊᑎᓕᐅᖅᑕᐅᓯᒪᔪᑦ ᐊᖏᖃᑎᒌᕈᑕᐅᔪᓄᑦ 

(5) ᑐᑭᒧᐊᖅᑎᓯᔨᒃ ᐊᑎᓕᐅᖅᑎᓯᓪᓗᓂ ᐊᖏᖃᑎᒌᑦᓯᒪᔪᒥ ᑐᓂᔭᐅᓯᒪᔪᒥᒃ ᑕᐃᑲᓂ 
ᐃᓚᒃᑲᓂᖓᓂ (4)-ᒥᒃ ᑖᓐᓇ ᑐᑭᒧᐊᖅᑎᓯᔨ ᐃᓱᒪᒋᔭᖓᑕ 

(a) ᐊᖏᖃᑎᒌᓯᒪᔪ ᒪᓕᑦᓴᑐ ᑖᑦᓱᒥᖓ ᐱᖁᔭᕐᒥᒃ ᐊᒻᒪᓗ ᒪᓕᒐᕋᓛᓂᑦ; 
(b) ᒐᕙᒪᓕᕆᓂᕐᒧᑦ ᑲᑐᑦᔨᖃᑎᑦ ᐃᒻᒥᑯᖅᑐᑦ ᐊᖏᖃᑎᒌᖑᔪᒥ ᑲᔪᓯᑎᑦᓯᓗᑎᒃ 

ᐃᓕᒃᑯᑦ ᑲᒪᒋᔭᖃᕐᓂᖏᓐᓂᑦ ᑕᐃᑲᓂ ᐊᖏᕈᑎᐅᓯᒪᔪᓂ; ᐊᒻᒪᓗ 
(c) ᐊᖏᖃᑎᒌᑎᒃ ᐃᑲᔫᑎᐅᕗᒃ ᐃᓕᓐᓂᐊᖅᐸᓪᓕᐊᓗᓂ ᐃᖅᑲᓇᐃᔭᖅᑐ. 

 
ᐊᑦᑐᐃᓂᖃᕐᓂᖏᑦᑐᒃ ᑭᓯᐊᓂ ᐊᑎᓕᐅᖅᑕᐅᓯᒪᓕᑐᐊᖅᐸᑦ 

(6) ᐊᖏᖃᑎᒌᖑᔪ ᐊᑦᑐᐃᓂᖃᑦᔭᖏᓪᓚᒃ ᑭᓯᐊᓂ ᐊᑎᓕᐅᖅᑕᐅᑐᐊᖅᐸᑦ ᑐᑭᒧᐊᖅᑎᓯᔨᒧᑦ 
ᑕᐃᑲᓂ ᐃᓚᒃᑲᓂᖓᓂ (5)-ᒥᒃ. 
 
ᐊᑦᑐᑕᐅᓯᒪᓂᖓ ᐊᑎᓕᐅᖅᓯᑕᐅᓯᒪᔪᑦ 

(7) ᐃᓄᒃ ᐊᖏᖃᑎᒌᓐᓂᖓ ᐊᑎᓕᐅᖅᑕᐅᓯᒪᔪᖅ ᑐᑭᒧᐊᖅᑎᓯᔨᒧᑦ ᐊᒻᒪᓗ 
ᐊᑑᑎᖃᐃᓐᓈᑐᒃ 

(a) ᐱᔪᓐᓇᐅᑎᖃᖅᐳᒃ ᐊᑐᒍᓐᓇᓗᓂ ᓇᓗᓇᒃᑯᑕᖃᖅᑐᒥᒃ 
"ᐃᓕᓐᓂᐊᖅᐸᓪᓕᐊᓗᓂ ᐃᖅᑲᓇᐃᔭᖅᑐ"; ᐊᒻᒪᓗ 

(b) ᐊᑎᓕᐅᖅᑕᐅᓯᒪᓪᓗᓂ ᑖᑦᓱᒧᖓ ᑐᑭᒧᐊᖅᑎᓯᔨᒧᑦ ᐃᓕᓐᓂᐊᖅᐸᓪᓕᐊᓗᓂ 
ᐃᖅᑲᓇᐃᔭᖅᑐ. 

 
ᐃᓕᑕᕆᔭᐅᔾᔪᑎᖓᑕ ᐃᓕᓐᓂᐋᓂᕆᓚᐅᖅᑕᖓᑕ ᐊᒻᒪᓗ ᐱᓕᕆᖃᑦᑕᓂᐅᔪᑦ 

(8) ᐅᑯᐊ ᒪᓕᑦᓱᒋᑦ ᒪᓕᒐᕋᓛᓂᑦᑐᑦ, ᑖᓐᓇ ᑐᑭᒧᐊᖅᑎᓯᔨᒃ ᐱᔪᓐᓇᑐ, ᐊᑎᓕᐅᖅᑎᓪᓗᒍ 
ᐊᖏᖃᑎᒌᓕᐊᖑᔪᒥ, ᑐᓂᔭᐅᒍᓐᓇᑐᒃ ᐃᓕᑕᕆᔭᐅᔾᔪᑎᖓᑕ ᑕᐃᑲᓂ ᐃᓕᓐᓂᐊᖅᐸᓪᓕᐊᓗᑎᒃ 
ᐃᖅᑲᓇᐃᔮᑦᑖᕋᓱᐊᖅᑐᑦ ᐃᓕᓐᓂᐊᕈᑎᑦᓴᑦ ᑖᑦᓱᒧᖓ ᐃᓕᓐᓂᐊᖅᐸᓪᓕᐊᓗᓂ ᐃᖅᑲᓇᐃᔭᖅᑐ 
ᐃᓕᑕᕆᔭᐅᓯᒪᔪᒥ ᐃᓕᓐᓂᐊᖅᐸᓪᓕᐊᓗᑎᒃ ᐃᖅᑲᓇᐃᔭᖅᑐᑦ ᐃᓕᓐᓂᐋᒍᑎᕆᓚᐅᖅᑕᖓᑕ ᐊᒻᒪᓗ 
ᐱᓕᕆᖃᑦᑕᓚᐅᖅᑕᖏᑦ ᑖᑦᓱᒪ ᓂᕈᐊᖅᑕᐅᓯᒪᔪᒃ ᐃᖅᑲᓇᐃᔭᕆᐅᖅᓴᔪᒧᑦ. 
 
ᐃᓕᑕᕆᔭᙱᑐᓂᖓᑕ ᐱᑕᖃᓂᐋᙱᑐᓂᖓᑕ ᐊᑎᓕᐅᖅᑕᐅᓯᒪᒌᑉᐸᑕ 

(9) ᐅᑯᐊ ᒪᓕᑦᓱᒋᑦ ᐅᓐᓂᕐᓘᑕᐅᔪᑦ ᑕᐃᑲᓂ ᐃᓚᖓᓂ 11-ᒥᒃ ᐊᒻᒪᓗ 12-ᒥᒃ, 
ᐃᓕᑕᕆᔭᐅᑦᔪᑎᖓ ᐊᖏᖅᑕᐅᖏᑐᐃᓐᓇᕆᐊᓕᒃ ᑭᖑᓂᐊᒍ ᐊᖏᖃᑎᒌᓂᑯᑦ 
ᐊᑎᓕᐅᖅᑕᐅᓚᐅᖅᑎᓗᒍ. 
 
ᐱᓕᕆᐊᑦᓴᒃ ᐊᖏᖃᑎᒌᓂᑯᑦ 
3. (1) ᐃᖅᑲᓇᐃᔭᕝᕕᒋᔭᒃ ᑭᓯᐊᓂᓕ ᑐᓂᓯᒍᓐᓇᐳᒃ ᐊᖏᖃᑎᒌᕈᑎᒥ ᐊᓯᖓᓄᑦ 
ᐃᖅᑲᓇᐅᔭᕝᕕᐅᔪᒧᑦ ᐅᑯᓂᖓ 

(a) ᑎᑎᕋᖅᑕᐅᓯᒪᓚᐅᖅᑐᒥᒃ ᐊᖏᖅᑕᐅᒍᑎᖓᑕ ᑐᑭᒧᐊᖅᑎᓯᔨᒧᑦ; 
(b) ᐊᖏᖅᑕᐅᓯᖓᑕ ᑖᑦᓱᒪ ᐃᓕᓐᓂᐊᖅᐸᓪᓕᐊᓗᓂ ᐃᖅᑲᓇᐃᔭᖅᑐ; ᐊᒻᒪᓗ 
(c) ᑐᑭᓯᐅᒪᓇᕐᓂᓴᐅᓂᐊᕐᒪᑦ, ᐊᖏᕈᑎᖓ ᓄᑖᒥ ᐃᖅᑲᓇᐃᔭᕝᕕᑕᖓᑕ. 

ᐊᓯᐊᓄᑦ ᓅᑕᐅᓂᖓᑕ ᐊᖏᖃᑎᒌᓕᐊᖑᓯᒪᔪ 

(2) ᐃᓕᓐᓂᐊᖅᐸᓪᓕᐊᓗᓂ ᐃᖅᑲᓇᐃᔭᖅᑐ ᑭᓯᐊᓂᓕ ᐊᓯᐊᓄᑦ ᓅᑕᐅᑎᑦᓯᒍᓐᓇᑐᒃ 
ᐊᖏᖃᑎᒌᓕᐊᒥᓂᑦ ᐊᓯᖓᓄᑦ ᐃᖅᑲᓇᐃᔭᕝᕕᐅᔪᒧᑦ ᓯᕗᓂᖓᓂ ᑎᑎᕋᖅᑕᐅᓯᒪᓗᓂ 
ᐊᖏᖅᑕᐅᓯᒪᓂᖓᑕ ᑐᑭᒧᐊᖅᑎᓯᔨᒧᑦ. 
 
ᐊᑦᔩᐅᖏᑦᑐᓂᖏᑕ ᐊᖏᖃᑎᒌᖑᔪᒥ 

(3) ᒐᕙᒪᓕᕆᓂᕐᒧᑦ ᑲᑐᑦᔨᖃᑎᑦ ᐃᒻᒥᑯᖅᑐᑦ ᐊᖏᖃᑎᒌᓕᐊᖑᓯᒪᔪᒥ ᑭᓯᐊᓂ 
ᐊᑦᔨᒌᙱᑎᑦᓯᒍᓐᓇᖅᑐᑦ ᖃᓄᐃᓕᖓᓂᖏᑕ ᐊᖏᖃᑎᒌᕈᑕᐅᓯᒪᔪᒥ ᓯᕗᓂᖓᓂ 
ᑎᑎᕋᖅᑕᐅᓯᒪᓗᓂ ᐊᖏᖅᑕᐅᓯᒪᓂᖓᑕ ᑐᑭᒧᐊᖅᑎᓯᔨᒧᑦ. 
 
ᖃᓄᐃᓕᖓᓂᖏᑦ ᐊᑦᔩᐅᖏᑦᑐᓂᖏᑕ 

(4) ᑐᑭᒧᐊᖅᑎᓯᔨᒃ ᐊᖏᙱᑐᐃᓐᓇᕆᐊᓕᒃ ᐊᑦᔨᒌᙱᑐᓂ ᐊᖏᖃᑎᒌᖑᓯᒪᔪᒥ ᑖᓐᓇ 
ᓄᑖᖅ ᐊᖏᖃᑎᒌᕈᑕᐅᔪ ᒪᓕᒍᑎᖃᙱᑐᐊᖅᐸᑦ ᐋᖅᑭᒋᐊᖅᓯᒪᑦᔪᑕᐅᔪᓂᑦ ᑕᐃᑲᓂ 
ᐃᓚᒃᑲᓂᖓᓂ 2(5)-ᒥᒃ. 
 
ᐋᖅᑭᒋᐊᖅᑕᐅᓂᖓ ᐊᑎᓕᐅᖅᑕᐅᓯᒪᔪᒥᒃ 

(5) ᑕᐃᒪ ᐊᖏᖃᑎᒌᖑᔪ ᑐᓂᔭᐅᑉᐸᑦ, ᐊᓯᐊᓄᑦᓅᑕᐅᒍᓂ ᐅᕝᕙᓘᓐᓃᑦ ᐊᑦᔨᒌᙱᑦᑑᕈᓂ 
ᐊᑖᓂ ᑖᒃᓱᒪ ᐃᓚᖓᓂ, ᑐᑭᒧᐊᖅᑎᓯᔨᒃ ᐋᖅᑭᒋᐋᕆᐊᓕᓐᓂᑦ ᐋᖅᑭᒃᓱᐃᓗᓂ 
ᐊᑎᓕᐅᖅᑎᐅᓯᒪᔪᓂ. 
 
ᐊᑭᖏᑕ ᑮᓇᐅᑦᔭᓵᓄᑦ 

(6) ᐊᖓᔪᖅᑳᕆᔭᐅᔪᒃ ᐊᖏᖃᑎᒌᓕᐊᖓᑕ ᑐᓂᔭᐅᓯᒪᔪᒥ ᐅᕝᕙᓘᓐᓃᑦ ᐊᓯᐊᓄᑦ 
ᓅᑕᐅᒍᑎᖓᑕ ᐊᑭᓕᖅᑐᐃᖃᑦᑕᓗᓂ ᑮᓇᐅᑦᔭᓵᖏᓐᓄᑦ ᐃᓕᓐᓂᐊᖅᐸᓪᓕᐊᓗᓂ ᐃᖅᑲᓇᐃᔭᖅᑐ 
ᑮᓇᐅᔭᓕᐅᕋᔭᑦᑕᖏᓐᓂ ᓇᓕᑭᓐᓂᓴᐅᓂᐋᙱᓚ ᐊᑭᖅᓱᑕᐅᓚᐅᖅᑕᖓᓂ 
ᐊᖓᔪᖅᑳᕆᓚᐅᖅᑕᖓᓄᑦ ᐊᖏᖃᑎᒌᓕᐊᖑᓯᒪᔪᒧ ᑐᓂᔭᐅᓚᐅᖅᑐᒥᒃ ᐅᕝᕙᓘᓐᓃᑦ ᐊᓯᐊᓄᑦ 
ᓅᑕᐅᒍᑎᕆᓚᐅᖅᑕᖓᑕ. 
 
ᐱᔭᒌᕐᓂᖓᑕ ᐊᖏᖃᑎᒌᖑᔫᑉ 
4. (1) ᑕᐃᒪ ᐊᖏᖃᑎᒌᕈᑕᐅᓯᒪᔪᑦ ᐱᔭᒌᑉᐸᑦ, ᒐᕙᒪᓕᕆᓂᕐᒧᑦ ᑲᑐᑦᔨᖃᑎᑦ ᐃᒻᒥᑯᖅᑐᑦ 
ᐊᖏᖃᑎᒌᖑᔪᒥ ᑐᑦᓯᕋᒍᓐᓇᑐᒃ ᑖᑦᓱᒧᖓ ᑐᑭᒧᐊᖅᑎᓯᔨᒧᑦ ᓇᓗᓇᐃᖅᓯᓂᐊᑦᑎᓗᒍ ᐱᔭᒌᓐᓂᖓᑕ 
ᐊᖏᖃᑎᒌᓯᒪᔪᒥ. 
 
ᓇᓗᓇᐃᖅᓯᓂᖅ ᐱᔭᒌᕐᓂᐅᔫᑉ 

(2) ᒪᓕᓪᓗᒋᑦ ᑐᑦᓯᕋᐅᑏᑦ ᑕᐃᑲᓂ ᐃᓚᒃᑲᓂᖓᓂ (1)-ᒥᒃ, ᑐᑭᒧᐊᖅᑎᓯᔨᒃ 
ᓇᓗᓇᐃᖅᓯᓪᓗᓂ ᐱᔭᒌᕐᓂᖓᑕ ᐊᖏᖃᑎᒌᕈᑕᐅᓯᒪᔪᒥ ᑭᓯᐊᓂ ᑐᑭᒧᐊᖅᑎᓯᔨᒃ ᓈᒻᒪᓴᒍᓂ 
ᑖᑦᓱᒥᖓ ᐊᖏᖃᑎᒌᖑᔪᒥ ᐱᔭᒌᖅᓯᒪᑉᐸᑦ ᐊᖏᕈᑎᐅᓯᒪᔪᒥᒃ ᑕᒫᓂ ᐱᖁᔭᑎᒍᑦ ᐊᒻᒪᓗ 
ᒪᓕᒐᕋᓛᓂᑦ. 

ᐲᖅᑕᐅᓂᖅ ᐊᑎᓕᐅᖅᑕᐅᓯᒪᔪᓂᑦ 
(3) ᓇᓗᓇᐃᖅᑕᐅᓕᖅᑎᓪᓗᒍ ᐱᔭᒌᖅᑕᐅᓂᖓᑕ ᐊᖏᖃᑎᒌᖑᔪᒥ, ᑖᓐᓇ ᑐᑭᒧᐊᖅᑎᓯᔨᒃ 

ᐲᖅᓯᒍᓐᓇᑐᑦ ᐊᑎᓕᐅᖅᑕᐅᓯᒪᔪᒥᒃ ᐊᖏᖃᑎᒌᖑᓯᒪᔪᒥ ᐊᒻᒪᓗ ᐱᓯᒪᑦᓯᓗᓂ ᑎᑎᕋᖅᓯᒪᔪᓂ 
ᐊᖏᖃᑎᒌᓕᐊᖑᓯᒪᔪᒥ ᐊᒻᒪᓗ ᐱᔭᕇᖅᓯᒪᓂᖓᓗ. 
 
ᓄᖅᑲᑎᑕᐅᓂᖓᑕ ᐊᖏᖃᑎᒌᖑᔪᒥ ᐊᖏᖅᑕᐅᓂᒃᑯᑦ 
5. (1) ᒐᕙᒪᓕᕆᓂᕐᒧᑦ ᑲᑐᑦᔨᖃᑎᑦ ᐃᒻᒥᑯᖅᑐᑦ ᐊᖏᖃᑎᒌᖑᔪᒥ ᑲᑐᑦᔨᓗᑎ 
ᓄᖅᑲᑎᑦᓯᒍᓐᓇᐳᑦ ᐊᖏᖃᑎᒌᖑᔪᒥ ᑎᑎᕋᖅᑕᐅᖅᑲᓚᐅᖅᑎᓪᓗᒍ ᐊᖏᖅᑕᐅᓂᖓᑕ 
ᑐᑭᒧᐊᖅᑎᓯᔨᒧᑦ. 
 
ᑐᑦᓯᕋᐅᑎᒃ ᓄᖅᑲᑎᑦᓯᓂᕐᒧᒃ ᐊᖏᖃᑎᒌᖑᔪᒥ 

(2) ᒐᕙᒪᓕᕆᓂᕐᒧᑦ ᑲᑐᑦᔨᖃᑎᑦ ᐃᒻᒥᑯᖅᑐᑦ ᐊᖏᖃᑎᒌᓂᐅᔪᒥ ᑐᑦᓯᕋᒍᓐᓇᑐᒃ 
ᑐᑭᒧᐊᖅᑎᓯᔨᒧᑦ ᓄᖅᑲᑎᑦᓯᓂᕐᒥᒃ ᐊᖏᖃᑎᒌᖑᔪᒥ. 
 
ᐃᓗᓕᖏᑕ ᑐᑦᓯᕋᐅᑎᐅᑉ 

(3) ᑐᑦᓯᕋᐅᑎᒃ ᑕᐃᑲᓂ ᐃᓚᒃᑲᓂᖓᓂ (2)-ᒥᒃ ᐱᔭᕆᐊᖃᖅᑐᖅ 
(a) ᑕᑕᑎᒍᑎᒻᒦᓗᓂ ᐊᖏᖅᑕᐅᓯᒪᓂᖓ ᑐᑭᒧᐊᖅᑎᓯᔨᒧᑦ; 
(b) ᐱᖃᓯᐅᑎᓪᓗᓂ ᐱᑦᔪᑕᐅᔪᓂᑦ ᓱᒧᑦ ᐊᖏᖃᑎᒌᖑᓯᒪᔪ 

ᓄᖅᑲᑎᑕᐅᕆᐊᖃᕐᓂᖓᓄᑦ; ᐊᒻᒪᓗ 
(c) ᑐᕌᖓᑐᐊᑉᐸᑦ, ᐱᖃᓯᐅᑎᓪᓗᓂ ᓇᓗᓇᐃᕈᑎᒥᒃ ᐃᑲᔫᑎᐅᓂᐊᖅᑐᒥᒃ 

ᑐᑦᓯᕋᐅᑎᑎᒍᑦ. 
 
ᐱᕕᑦᓴᖃᕐᓂᖅ ᑭᐅᑦᔪᑎᒥᒃ 

(4) ᒪᓕᓪᓗᒍ ᑐᑦᓯᕋᐅᑎᒃ ᑕᐃᑲᓂ ᐃᓚᒃᑲᓂᖓᓂ (2)-ᒥᒃ, ᑐᑭᒧᐊᖅᑎᓯᔨᒃ ᐃᒪᐃᓂᐊᖅᐳᖅ 
(a) ᖃᐅᔨᑎᑦᓯᓗᓂ ᐊᓯᖏᓐᓂᑦ ᒐᕙᒪᓕᕆᓂᕐᒧᑦ ᑲᑐᑦᔨᖃᑎᑦ ᐃᒻᒥᑯᖅᑐᑦ 

ᑐᑦᓯᕋᐅᑎᐅᔪᒥᒃ ᐊᒻᒪᓗ ᐃᓗᓕᖏᓐᓂᑦ ᐊᖏᕈᑎᐅᓯᒪᔪᒥᒃ 
ᒪᓕᒐᕋᓛᓂᑦᑐᓂᑦ; ᐊᒻᒪᓗ 

(b) ᐊᑐᐃᓐᓇᐅᑎᑦᓯᓗᑎᒃ ᐊᓯᖏᓐᓄᑦ ᒐᕙᒪᓕᕆᓂᕐᒧᑦ ᑲᑐᑦᔨᖃᑎᑦ 
ᐃᒻᒥᑯᖅᑐᓄᑦ ᐱᕕᖃᑦᓯᐊᑎᑦᓯᓗᒋᑦ ᐊᐃᕙᖃᑦᑕᐅᑎᒍᓐᓇᓂᕐᒧᑦ ᐊᒻᒪᓗ 
ᓇᓗᓇᐃᕈᑎᒥᒃ ᐃᑲᔪᖅᓱᐃᒍᓐᓇᑐᓂ ᓄᖅᑲᑎᑦᓯᑕᐃᓕᒪᓂᕐᒧᑦ 
ᐊᖏᖃᑎᒌᖑᓯᒪᔪᒥ. 

 
ᓄᖅᑲᑎᑕᐅᓂᖓᑕ ᐊᖏᖃᑎᒌᖑᔪᒥ ᐱᑦᔪᑕᐅᔪᒃᑯᑦ 

(5) ᒪᓕᓪᓗᒍ ᑐᑦᓯᕋᐅᑎᒃ ᑕᐃᑲᓂ ᐃᓚᒃᑲᓂᖓᓂ (2)-ᒥᒃ ᐊᒻᒪᓗ ᖃᐅᔨᓴᖅᑕᐅᓂᐋᖅᑐᒥᒃ 
ᑭᓱᑐᐃᓐᓇᐃᑦ ᐊᑐᐃᓐᓇᐅᑎᐅᔪᒥᒃ ᑕᐃᑲᓂ ᐃᓚᒃᑲᓂᖓᓂ (3)-ᒥᒃ ᐊᒻᒪᓗ (4)-ᒥᒃ, ᑖᓐᓇ 
ᑐᑭᒧᐊᖅᑎᓯᔨᒃ ᓄᖅᑲᑎᑦᓯᒍᓐᓇᑐᒃ ᐊᖏᖃᑎᒌᓕᐊᖑᓯᒪᔪᒥ ᑕᐃᑲᓂ ᐊᖏᕈᑎᐅᓯᒪᔪᒥᒃ 
ᒪᓕᒐᕋᓛᓂᑦ ᑖᓐᓇ ᑐᑦᓯᕋᖅᑐᒃ ᓴᖅᑭᑎᑦᓯᐸᑦ ᐱᑦᔪᑎᖃᑦᓯᐊᓗᓂ ᓄᖅᑲᑎᑕᐅᓂᕐᒧᑦ. 

ᓄᖅᑲᑎᑕᐅᓂᖓ ᑐᑭᒧᐊᖅᑎᓯᔨᒧᑦ 
(6) ᑐᑭᒧᐊᖅᑎᓯᔨᒃ ᐱᔪᓐᓇᑐᖅ, ᑐᓂᓯᓪᓗᓂ ᑎᑎᕋᖅᓯᒪᔪᑎᒍ ᖃᐅᔨᒃᑲᐃᑦᔪᑎᒥᒃ 

ᑖᒃᑯᓄᖓ ᐃᑲᔪᖅᑎᒌᑦᑐᓄᑦ ᐊᖏᖃᑎᒌᓂᕐᒧᑦ, ᓄᖅᑲᑎᑦᓯᓗᓂ ᐊᖏᖃᑎᒌᖑᓯᒪᔪᒥ 
(a) ᑕᐃᒪ ᒐᕙᒪᓕᕆᓂᕐᒧᑦ ᑲᑐᑦᔨᖃᑎᑦ ᐃᒻᒥᑯᖅᑐᑦ ᐱᓕᕆᖏᒃᑯᑎ, ᖃᓄᑎᒋ 

ᓇᓗᓇᐃᖅᑕᐅᓯᒪᔪᒥ ᒪᓕᒐᕋᓛᑎᒍᑦ, ᐊᑐᐃᓐᓇᐅᑎᑦᓯᓗᑎᒃ ᑎᑎᕋᖅᓯᒪᔪᓂ 
ᐱᕙᓪᓕᐊᓂᖓᑕ ᐃᓕᓐᓂᐊᖅᐸᓪᓕᐊᓗᑎᒃ ᐃᖅᑲᓇᐃᔮᑦᑖᕋᓱᐊᖅᑐᑦ 
ᒪᓕᖁᔭᐅᓯᒪᔪᓂ ᑖᑦᓱᒪ ᐱᖁᔭᐅᑦ; 

(b) ᑕᐃᒪ ᐃᖅᑲᓇᐃᔮᑎᒍ ᐱᓕᕆᖃᑦᑕᓂ ᐊᒻᒪᓗ ᐃᓕᓐᓂᐊᓂᐅᔪᒧᑦ 
ᐊᑐᐃᓐᓇᐅᑎᑕᐅᓂᖓ ᐊᖏᖃᑎᒌᖑᔪᒥ ᒪᓕᒍᑎᖃᙱᑐᐊᖅᐸ 
ᒪᓕᖁᔭᐅᓯᒪᔪᓂᑦ ᑕᒫᓂ ᐱᖁᔭᕐᒥ ᐊᒻᒪᓗ ᒪᓕᒐᕋᓛᓂᑦ; ᐅᕝᕙᓘᓐᓃᑦ 

(c) ᓇᓪᓕᐊᑐᐃᓐᓇᖓᓂ ᐊᓯᖏᓐᓂᑦ ᓯᖁᒥᑦᓯᑐᐊᖅᐸᑦ ᐊᖏᖃᑎᒌᖑᔪᒥ, 
ᐃᓱᒪᒋᔭᖓᑕ ᑐᑭᒧᐊᖅᑎᓯᔨᐅᑉ, ᐱᒻᒪᕆᐅᑐᐊᖅᐸᑦ ᐱᑦᔪᑎᖃᑦᓯᐊᒍᓂ 
ᓄᖅᑲᑎᑕᐅᓂᖓᑕ ᐊᖏᖃᑎᒌᖑᓯᒪᔪᒥ. 

 
ᐲᖅᑕᐅᓂᖅ ᐊᑎᓕᐅᖅᑕᐅᓯᒪᔪᓂᑦ 

(7) ᑕᐃᒪ ᐊᖏᖃᑎᒌᖑᓯᒪᔪ ᓄᖅᑲᑎᑕᐅᑉᐸᑦ ᑖᒃᓱᒪ ᐃᓚᖓᓂ, ᑖᓐᓇ ᑐᑭᒧᐊᖅᑎᓯᔨᒃ 
ᐲᖅᑎᓯᒍᓐᓇᑐᑦ ᐊᑎᓕᐅᖅᑕᐅᓯᒪᔪᒥ ᐊᖏᖃᑎᒌᖑᔪᒥ ᐊᒻᒪᓗ ᐱᓯᒪᑦᓯᓗᑎᒃ ᑎᑎᕋᖅᓯᒪᔪᓂ 
ᐅᑯᓄᖓ 

(a) ᐊᖏᖃᑎᒌᖑᔪ ᐊᒻᒪᓗ ᓄᖅᑲᑎᑕᐅᓂᖓᑕ; ᐊᒻᒪᓗ 
(b) ᐃᓕᑕᕆᔭᙱᑐᓂᖓᑕ ᑖᑦᓱᒪ ᐃᓕᓐᓂᐊᖅᐸᓪᓕᐊᓗᓂ ᐃᖅᑲᓇᐃᔭᖅᑐ 

ᐱᕙᓪᓕᐊᓗᓂ ᐊᖏᖃᑎᒌᓂᑯᑦ. 
 
ᓴᓇᔭᕆᐊᓕᓐᓄᑦ ᐃᓕᓐᓂᐊᓂᖅ 

(8) ᑕᐃᒪ ᐊᖏᖃᑎᒌᖑᔪ ᓄᖅᑲᑎᑕᐅᑉᐸᑦ ᐃᓚᖓᑕ ᐃᓚᖓᓂ, ᑖᓐᓇ ᑐᑭᒧᐊᖅᑎᔨᒃ 
ᐱᔪᓐᓇᑎᑦᓯᒍᓐᓇᑐᒃ ᑖᑦᓱᒥᖓ ᐃᓕᓐᓂᐊᖅᐸᓪᓕᐊᓗᓂ ᐃᖅᑲᓇᐃᔭᖅᑐ ᑲᔪᓯᓂᐊᖅᑎᓪᓗᒍ 
ᓴᓇᔭᕆᐊᓕᓐᓄᑦ ᐃᓕᓐᓂᐊᓂᐅᔪᓄᑦ ᑐᕌᖓᔪᓄᑦ ᐃᓕᓐᓂᐊᖅᐸᓪᓕᐊᓗᑎᒃ 
ᐃᖅᑲᓇᐃᔮᑦᑖᕋᓱᐊᕐᓂᒧ ᐊᑕᐅᓯᕐᒥ ᐊᕐᕌᒍᒻᒥ. 
 
ᐊᑎᓕᐅᖅᑕᐅᓯᒪᔪᑦ ᐃᓕᓐᓂᐋᓂᐊᖅᑐᓄᑦ 
6. ᐃᓄᒃ ᐊᑎᓕᐅᖃᑕᐅᓯᒪᔪᒃ ᐃᓕᓐᓂᐊᓂᐅᓂᐊᖅᑐᒥᒃ ᐱᓕᕆᐊᑦᓴ ᐃᓕᑕᕆᔭᐅᒍᑎᒥᒃ ᑕᒫᓂ 
ᐱᖁᔭᕐᒥᒃ ᑐᓂᔭᐅᒍᑎᕆᓕᕿᓪᓗᓂ ᓇᓗᓇᐃᒃᑯᑕᕐᒥᒃ ᓯᓚᑐᓂᕐᒧᑦ ᐱᔪᓐᓇᓯᐊᕐᓂᕐᒧᑦ, 
ᐊᔪᙱᓂᖃᕐᓂᒧᑦ ᐃᖅᑲᓇᐃᕆᐅᖅᓴᓂᕐᒧᑦ ᐃᖅᑲᓇᐃᔭᑦᑎᐅᓂᖓᓄᑦ ᓇᓗᓇᐃᒃᑯᑕᖓ 
ᐅᕝᕙᓘᓐᓃᑦ ᑲᑎᒪᔨᐅᓂᕐᒧᑦ ᓇᓗᓇᐃᒃᑯᑕᖃᕐᓂᒃ ᐊᑎᓕᐅᒍᓐᓇᑐᒃ ᐃᓕᓐᓂᐊᑎᓪᓗᒍ ᑐᓂᓯᓪᓗᓂ 
ᑐᑦᓯᕋᐅᑎᒥᒃ ᑐᑭᒧᐊᖅᑎᓯᔨᒧᑦ ᑕᑕᑎᕈᑎᒃᑯᑦ ᐊᖏᖅᑕᐅᓯᒪᔪᒥᒃ ᑐᑭᒧᐊᖅᑎᓯᔨᒧᑦ. 
 
ᑐᑦᓯᕋᐅᑎᒃ ᓇᓗᓇᐃᒃᑯᑎᑦᓴᒧᒃ 
7. (1) ᐃᓄᒃ ᑐᑦᓯᕋᒍᓐᓇᐳᒃ ᑖᒃᑯᓂᖓ ᓇᓗᓇᐃᒃᑯᑕᐅᔪᓂᑦ ᑐᓂᓯᓪᓗᑎᒃ ᑐᑦᓯᕋᐅᑎᒥᒃ 
ᑕᐃᑲᓂ ᐃᓚᒃᑲᓂᖓᓂ (2)−ᒥᒃ ᑐᑭᒧᐊᖅᑎᓯᔨᒧᑦ: 

(a) ᓇᓗᓇᐃᒃᑯᑕᖅ ᐊᔪᙱᓂᖃᕐᓂᐅᔪᒧᑦ ᓂᕈᐊᖅᑕᐅᓯᒪᔪᒃ 
ᐃᖅᑲᓇᐃᔭᕆᐅᖅᓴᔪᒧᑦ; 

(b) ᓇᓗᓇᐃᒃᑯᑕᖅ ᐊᔪᙱᓂᖃᕐᓂᐅᔪᒧᑦ ᓂᕈᐊᖅᑕᐅᓯᒪᔪᒃ 
ᐃᖅᑲᓇᐃᔭᕆᐅᖅᓴᔪᒧᑦ ᑖᒃᑯᓄᖓ ᐊᐅᐸᖅᑐᒥᒃ ᓇᕿᑕᐅᓯᒪᔪᖅ 
ᑎᑎᖅᑲᖏᓐᓂᑦ; 

(c) ᓇᓗᓇᐃᒃᑯᑕᖅ ᓯᓚᑐᓂᕐᒧᑦ ᐱᔪᓐᓇᓯᐊᕐᓂᖅ ᑕᐃᑲᓂ ᓂᕈᐊᖅᑕᐅᓯᒪᔪᒃ 
ᐃᖅᑲᓇᐃᔮᖓᑎᒍᑦ; 

(d) ᐊᔪᙱᓂᖃᕐᓂᒧᑦ ᐃᖅᑲᓇᐃᕆᐅᖅᓴᓂᕐᒧᑦ ᐃᖅᑲᓇᔭᖅᑎᒃ ᓇᓗᓇᐃᒃᑯᑕᖅ; 
(e) ᑲᑎᒪᔨᓄᑦ ᓇᓗᓇᐃᒃᑯᑕᖅ; 
(f) ᓇᓗᓇᐃᒃᑯᑕᖅ ᐱᔭᒌᕐᓂᖃᕐᓂᒧᑦ ᐃᓕᓐᓂᐊᖅᐸᓪᓕᐊᓗᑎᒃ 

ᐃᖅᑲᓇᐃᔮᑦᑖᕋᓱᐊᖅᑐᑦ; 
(g) ᓇᓗᓇᐃᒃᑯᑕᖅ ᐃᓕᑕᕆᔭᐅᑦᔪᑎᖏᑕ; 
(h) ᐊᓯᑦᔨᑕᐅᓂᖓᑕ ᓇᓗᓇᐃᒃᑯᑕᐅᑉ ᓇᓪᓕᐊᑐᐃᓐᓇᖓᓂ ᓇᓗᓇᐃᒃᑯᑕᕐᓂᑦ 

ᑎᑎᕋᖅᓯᒪᔪᓐᓂ ᑎᑎᕋᖅᓯᒪᔪᐃ ᐊᕕᑦᑐᓯᒪᓂᖏᓐᓂᑦ (a)-ᒥᒃ 
ᑎᑭᓪᓗᓂ (g)−ᒧᑦ. 

 
ᐃᓗᓕᖏᑕ ᑐᑦᓯᕋᐅᑎᐅᑉ 

(2) ᑐᑦᓯᕋᐅᑎᒃ ᑕᐃᑲᓂ ᐃᓚᒃᑲᓂᖓᓂ (1)-ᒥᒃ ᐱᔭᕆᐊᖃᖅᑐᖅ 
(a) ᑕᑕᑎᒍᑎᒻᒦᓗᓂ ᐊᖏᖅᑕᐅᓯᒪᓗᓂ ᑐᑭᒧᐊᖅᑎᓯᔨᒧᑦ; ᐊᒻᒪᓗ 
(b) ᑭᓯᐊᓂ ᖃᓄᐃᓕᖓᓂᖓᑕ ᐊᓯᑦᔨᑕᐅᓂᖓ ᓇᓗᓇᐃᒃᑯᑕᐅᑉ, 

ᐱᖃᓯᐅᑎᔪᒥᒃ ᓇᓗᓇᐃᕈᑎᑦᓴᓂ ᓇᓗᓇᐃᑦᓯᓯᒪᔪᒥᒃ ᑐᑦᓯᕋᖅᑑᑉ 
ᐱᔪᓐᓇᐅᑎᖃᕐᓂᖓᑕ ᑐᓂᔭᓯᒪᔪᒥᒃ ᓇᓗᓇᐃᒃᑯᑕᕐᒥᒃ ᑕᒫᓂ ᐱᖁᔭᕐᒥᑦ. 

 
ᓇᓗᓇᐃᒃᑯᑕᐃᑦ ᐊᔪᙱᓂᖃᕐᓂᐅᔪᒧᑦ 

(3) ᑖᒃᑯᐊ ᒪᓕᓪᓗᒋᑦ ᐃᓄᐃᑦ ᐱᔪᓐᓇᓂᖃᖅᐳᒃ ᑐᓂᔭᐅᓂᐊᖅᑎᓪᓗᒍ ᓇᓗᓇᐃᒃᑯᑕᕐᒥᒃ 
ᐊᔪᙱᓂᖃᕐᓂᐅᔪᒧᑦ ᑕᐃᑲᓂ ᓂᕈᐊᖅᑕᐅᓯᒪᔪᒃ ᐃᖅᑲᓇᐃᕆᐅᖅᓴᓂᕐᒧᑦ: 

(a) ᐃᓄᒃ ᑐᓂᔭᐅᔪᒥᒃ ᓇᓗᓇᐃᒃᑯᑕᕐᒥᒃ ᐱᔭᒌᖅᑕᐅᓂᖓ ᐊᖏᖃᑎᒌᖑᓯᒪᔪᒥ 
ᑕᒫᓂ ᐱᖁᔭᑎᒍᑦ; 

(b) ᐃᖅᑲᓇᐃᔭᕆᐅᓴᓂᕐᒧᑦ ᐱᔪᓐᓇᑎᖃᖅᑐᒃ ᐱᔭᒌᑦᑐᒃ ᐊᔪᙱᓂᖃᕐᓂᐅᔪᒧᑦ 
ᖃᐅᔨᓴᖅᑕᐅᓂᐅᔪᒧᑦ; 

(c) ᐃᓄᒃ ᐊᑐᓕᖁᔭᐅᓯᒪᔪᒥᒃ ᓇᓗᓇᐃᒃᑯᑕᕐᒥᒃ ᑕᐃᑲᓂ ᐃᓚᖓ 8-ᒥᒃ. 
 
ᐊᐅᐸᖅᑐᒥᒃ ᓇᕿᑕᐅᓯᒪᔪᖅ ᑎᑎᖅᑲᖏᓐᓂᑦ 

(4) ᐃᓄᒃ ᐱᔪᓐᓇᓂᖃᖅᐳᒃ ᑐᓂᔭᐅᓂᐊᖅᑎᓪᓗᒍ ᓇᓗᓇᐃᒃᑯᑕᕐᒥᒃ ᐊᔪᙱᓂᖃᕐᓂᐅᔪᒧᑦ 
ᑕᐃᑲᓂ ᓂᕈᐊᖅᑕᐅᓯᒪᔪᒃ ᐃᖅᑲᓇᐃᕆᐅᖅᓴᓂᕐᒧᑦ ᑖᒃᑯᓄᖓ ᐊᐅᐸᖅᑐᒥᒃ ᓇᕿᑕᐅᓯᒪᔪᖅ 
ᑎᑎᖅᑲᖏᓐᓂᑦ ᑕᐃᒪᐃᑉᐸᑕ 

(a) ᐱᔪᓐᓇᓂᖃᖅᑎᑕᐅᔪᕕᓂᐅᓪᓗᑎᒃ ᐅᕝᕙᓘᓐᓃᑦ ᐱᔪᓐᓇᓂᖃᓪᓗᑎᒃ 
ᑐᓂᔭᐅᓂᐊᖅᑐᒥᑦ ᓇᓗᓇᐃᒃᑯᑕᕐᒥᒃ ᐊᔪᙱᓂᖃᕐᓂᐅᔪᒧᑦ ᑕᒫᓂ 
ᐱᖁᔭᑎᒍᑦ; ᐊᒻᒪᓗ 

(b) ᐱᔭᒌᓐᓂᖃᓪᓗᑎᒃ ᐊᐅᐸᖅᑐᒥᒃ ᓇᕿᑕᐅᓯᒪᔪᒥᒃ ᖃᐅᔨᓴᕐᓂᐅᔪᒧᑦ 
ᐃᓕᑕᕆᔭᐅᓯᒪᔪᒧᑦ ᑖᒃᑯᓄᖓ ᑳᓇᑕᐅᑉ ᑲᑎᒪᔨᖏᓐᓄᑦ ᑐᑭᒧᐊᖅᑎᓯᔨᓄᑦ 
ᑕᐃᑲᓂ ᐃᓕᓐᓂᐊᖅᐸᓪᓕᐊᓗᑎᒃ ᐃᖅᑲᓇᐃᔮᑦᑖᕋᓱᐊᖅᑐᒧᑦ. 

 
ᓇᓗᓇᐃᒃᑯᑕᖅ ᓯᓚᑐᓂᕐᒧᑦ ᐱᔪᓐᓇᓯᐊᕐᓂᖅ 

(5) ᐃᓄᒃ ᐱᔪᓐᓇᓂᖃᖅᐳᒃ ᑐᓂᔭᐅᓂᐊᖅᑎᓪᓗᒍ ᓇᓗᓇᐃᒃᑯᑕᕐᒥᒃ ᓯᓚᑐᓂᕐᒧᑦ 
ᐱᔪᓐᓇᓯᐊᕐᓂᖅ ᓂᕈᐊᖅᑕᐅᓯᒪᔪᒃ ᐃᖅᑲᓇᐃᔮᖓᑎᒍᑦ ᑕᐃᒪᐃᑉᐸᑦ 

(a) ᐊᑎᓕᐅᖅᑕᐅᓯᒪᕈᑎ ᐃᓕᓐᓂᐊᑎᓪᓗᒍ ᑕᒫᓂ ᐱᖁᔭᑎᒍᑦ; ᐊᒻᒪᓗ 
(b) ᐱᔭᒌᖅᓯᒪᑉᐸᑕ ᐃᓕᓐᓂᐊᓂᐅᓂᐊᖅᑐᒥᒃ ᐱᓕᕆᐊᑦᓴᓂ ᐃᓕᑕᕆᔭᓯᒪᔪᒥ 

ᑕᒫᓂ ᐱᖁᔭᕐᒥᒃ ᑐᓂᔭᐅᒍᑎᕆᓕᕿᓪᓗᓂ ᓇᓗᓇᐃᒃᑯᑕᕐᒥᒃ ᓯᓚᑐᓂᕐᒧᑦ 
ᐱᔪᓐᓇᓯᐊᕐᓂᕐᒧᑦ ᐃᖅᑲᓇᐃᔮᖓᑎᒍᑦ. 

 
ᐊᔪᙱᓂᖃᕐᓂᒧᑦ ᐃᖅᑲᓇᐃᕆᐅᖅᓴᓂᕐᒧᑦ ᐃᖅᑲᓇᔭᖅᑎᒃ ᓇᓗᓇᐃᒃᑯᑕᖅ 

(6) ᐃᓄᒃ ᐱᔪᓐᓇᓂᖃᖅᐳᒃ ᑐᓂᔭᐅᓂᐊᖅᑎᓪᓗᒍ ᐊᔪᙱᓂᖃᕐᓂᒧᑦ 
ᐃᖅᑲᓇᐃᕆᐅᖅᓴᓂᕐᒧᑦ ᐃᖅᑲᓇᔭᖅᑎᒃ ᓇᓗᓇᐃᒃᑯᑕᕐᒥ ᓂᕈᐊᖅᑕᐅᓯᒪᔪᒃ ᐃᖅᑲᓇᐃᔭᕆᐅᖅᓴᔪᒧᑦ 
ᑕᐃᒪᐃᑉᐸᑦ 

(a) ᐊᑎᓕᐅᖅᑕᐅᓯᒪᕈᓂ ᐃᓕᓐᓂᐊᑎᓪᓗᒍ ᑕᒫᓂ ᐱᖁᔭᑎᒍᑦ; ᐊᒻᒪᓗ 
(b) ᐱᔭᒌᓐᓂᖃᖅᓯᒪᕈᓂ ᐃᓕᓐᓂᐊᓂᐅᓂᐊᖅᑐᒥᒃ ᐱᓕᕆᐊᑦᓴ 

ᐃᓕᑕᕆᔭᐅᒍᑎᒥᒃ ᑕᒫᓂ ᐱᖁᔭᕐᒥᒃ ᑐᓂᔭᐅᒍᑎᕆᓕᕿᓪᓗᓂ 
ᐊᔪᙱᓂᖃᕐᓂᖅ ᐃᖅᑲᓇᐃᕆᐅᖅᓴᓂᕐᒧᑦ ᐃᖅᑲᓇᔭᖅᑎᒃ ᓇᓗᓇᐃᒃᑯᑕᖅ 
ᑕᐃᑲᓂ ᐃᖅᑲᓇᐃᔭᕆᐅᖅᓴᔪᒧᑦ. 

 
ᑲᑎᒪᔨᒧᑦ ᓇᓗᓇᐃᒃᑯᑕᖅ 

(7) ᐃᓄᒃ ᐱᔪᓐᓇᓂᖃᖅᐳᒃ ᑐᓂᔭᐅᓂᐊᖅᑎᓪᓗᒍ ᑲᑎᒪᔨᒧᑦ ᓇᓗᓇᐃᒃᑯᑕᕐᒥ ᑕᐃᒪᐃᑉᐸᑦ 
(a) ᐊᑎᓕᐅᖅᑕᐅᓯᒪᕈᓂ ᐃᓕᓐᓂᐊᑎᓪᓗᒍ ᑕᒫᓂ ᐱᖁᔭᑎᒍᑦ; ᐊᒻᒪᓗ 
(b) ᐱᔭᒌᓐᓂᖃᖅᓯᒪᕈᓂ ᐃᓕᓐᓂᐊᓂᐅᓂᖅᑐᒥᒃ ᐱᓕᕆᐊᑦᓴᓂ 

ᐃᓕᑕᕆᔭᐅᒍᑎᒥᒃ ᑕᒫᓂ ᐱᖁᔭᕐᒥᒃ ᑐᓂᔭᐅᒍᑎᕆᓕᕿᓪᓗᓂ 
ᓇᓗᓇᐃᒃᑯᑕᕐᒥᒃ ᑖᑦᓱᒧᖓ ᑲᑎᒪᔨᒧᑦ ᓇᓗᓇᐃᒃᑯᑕᕐᒥ. 

 
ᐊᓯᖏᑦ ᓇᓗᓇᐃᒃᑯᑕᐃᑦ 

(8) ᐃᓄᒃ ᐱᔪᓐᓇᓂᖃᖅᐳᒃ ᓇᓗᓇᐃᒃᑯᑕᖃᕐᓂᒧᑦ ᐅᖃᐅᓯᐅᓯᒪᔪᒧᑦ ᑕᐃᑲᓂ ᑎᑎᕋᖅᓯᒪᔪ 
ᐊᕕᑦᑐᓯᒪᔪᒥ (1)(f)-ᒥᒃ ᐅᕝᕙᓘᓐᓃᑦ (g)-ᒥᒃ ᑭᓯᐊᓂ ᒪᓕᖁᔭᐅᓯᒪᔪᓂ ᓇᓗᓇᐃᖅᑕᐅᓯᒪᔪᓂᑦ 
ᑕᐃᑲᓂ ᒪᓕᒐᕋᓛᓂᑦ ᑖᑦᓱᒧᖓ ᓇᓗᓇᐃᒃᑯᑕᐅᔪᒧᑦ. 
 
ᐊᓯᑦᔨᑕᐅᓂᖓᑕ ᓇᓗᓇᐃᒃᑯᑕᐅᑦ 

(9) ᐃᓄᒃ ᐱᔪᓐᓇᓂᖃᖅᐳᒃ ᑐᓂᔭᐅᓂᐊᖅᑎᓪᓗᒍ ᐊᓯᑦᔨᑕᐅᓂᖓᑕ ᓇᓗᓇᐃᒃᑯᑕᐅᑦ 
ᑭᖑᓂᐊᒍ ᑐᓂᔭᐅᓚᐅᖅᑎᓪᓗᒍ ᓇᓗᓇᐃᒃᑯᑕᕐᒥ ᑕᒫᓂ ᐱᖁᔭᑎᒍᑦ, ᐊᒻᒪᓗ ᑖᓐᓇ 
ᓇᓗᓇᐃᒃᑯᑕᖅ ᓄᖅᑲᖓᑲᓐᓂᑎᑕᐅᓯᒪᙱᐸᑦ ᐅᕝᕙᓘᓐᓂᑦ ᓄᖅᑲᑎᑕᐅᓯᒪᙱᐸᑦ. 

ᐃᓚᒋᐊᒃᑲᓂᖏᑕ ᑐᓴᐅᒪᑦᔪᑏᑦ 

(10) ᑐᑭᒧᐊᖅᑎᓯᔨᒃ ᑐᑦᓯᕋᒍᓐᓇᑐᒃ ᑐᑦᓯᕋᐅᑎᒥᒃ ᓇᓗᓇᐃᒃᑯᑕᕐᒧᑦ ᐅᕝᕙᓘᓐᓃᑦ 
ᐊᓯᑦᔨᑕᐅᓂᕐᒧ ᓇᓗᓇᐃᒃᑯᑕᕐᒥ ᐊᑐᐃᓐᓇᐅᑎᑦᓯᓗᑎᒃ ᐃᓚᒋᐊᒃᑲᓂᖏᑕ ᑐᓴᐅᒪᑦᔪᑎᓂᑦ 
ᐅᕝᕙᓘᓐᓃᑦ ᑎᑎᖅᑲᖁᑎᓐᓂᑦ ᑖᑦᓱᒪ ᑐᑭᒧᐊᖅᑎᓯᔨᑦ ᓈᒻᒪᕆᔭᒥᓂᒃ ᓇᓗᓇᐃᖅᓯᓯᐊᑦᓯᒪᔪᒥ 
ᒪᓕᒐᑦᓴᐅᔪᓂ ᑖᒃᑯᓄᖓ ᐱᖁᔭᕐᓂᑦ ᐊᒻᒪᓗ ᒪᓕᒐᕋᓛᓃᑦᑐᓂ, ᐊᒻᒪᓗ ᓇᓪᓕᐊᑐᐃᓐᓇᖓᑕ 
ᐃᓚᒋᐊᒃᑲᓂᑦᓯᒪᔪᓂ ᑐᓴᐅᒪᑦᔪᑎᓂᑦ ᐅᕝᕙᓘᓐᓃᑦ ᑎᑎᖅᑲᖁᑎᒍ ᐊᑐᐃᓐᓇᑎᑕᐅᕆᐊᓖᑦ ᓲᕐᓗ 
ᑐᑦᓯᕋᐅᑎᓄᑦ ᐃᓱᒪᖅᓴᓯᐅᒍᑎᕆᓂᐊᖅᑕᖓᑕ ᑐᑭᒧᐊᖅᑎᓯᔨᒧᑦ. 
 
ᑐᓂᔭᐅᓂᖏᑕ ᓇᓗᓇᐃᒃᑯᑕᐅᑦ 

(11) ᒪᓕᓪᓗᒋᑦ ᑐᑦᓯᕋᐅᑎᒃᑯᑦ ᑕᐃᑲᓂ ᐃᓚᒃᑲᓂᖓᓂ (1)-ᒥᒃ, ᑖᓐᓇ ᑐᑭᒧᐊᖅᑎᓯᔨᒃ 
ᑐᓂᓯᓪᓗᓂ ᑐᑦᓯᕌᒋᔭᐅᔪᒥᒃ ᓇᓗᓇᐃᒃᑯᑕᕐᒥᒃ ᐅᕝᕙᓘᓐᓃᑦ ᐊᓯᑦᔨᑕᐅᕈᑎᖓᑕ ᓇᓗᓇᐃᒃᑯᑕᐅᑉ 
ᑭᓯᐊᓂ ᑐᑦᓯᕋᖅᑑᑉ ᐱᔪᓐᓇᓂᖃᑉᐸᑦ ᑐᓂᔭᐅᓂᐊᖅᑎᓪᓗᒍ ᓇᓗᓇᐃᒃᑯᑕᕐᒥᒃ. 
 
ᓇᓗᓇᐃᒃᑯᑕᖃᕐᓂᖅ ᓇᓗᓇᐃᖅᓯᒪᑦᔪᑎᒃᑯᑦ - ᐱᑦᔪᑕᐅᔪᒃ 
8. (1) ᐱᑦᔪᑎᖓᑕ ᑖᑦᓱᒪ ᐃᓚᖓ ᐃᓕᑕᕆᔭᐅᓯᒪᕗᑦ ᐱᐅᓯᕆᔭᐅᕙᓚᐅᖅᑐᓂ 
ᑲᒪᒋᔭᐅᑦᓯᐊᖏᑦᑐᓂᖏᓐᓄᑦ ᓄᓇᕘᒻᒥᐅᓄᑦ ᓲᕐᓗ ᓴᓇᔨᒻᒪᕆᐅᒍᒪᓯᒪᓂᖏᓐᓂᑦ ᐊᒻᒪᓗ 
ᐋᖅᑭᓱᐃᓪᓗᑎᒃ ᐱᐅᓂᖅᓴᒧᑦ ᐱᓕᕆᐊᑦᓴᐅᓂᐊᖅᑐᓂ ᐃᓕᑕᕆᔭᐅᒍᑎᖓᑕ ᑖᒃᑯᓄᖓ 
ᐊᔪᙱᓂᖃᕐᓂᒧᑦ ᐊᒻᒪᓗ ᖃᐅᔨᒪᓂᓪᓚᕆᖃᕐᓂᒧᑦ ᓄᓇᕘᒻᒥᐅᓄᑦ 

(a) ᓲᕐᓗ ᐱᔪᓐᓇᓂᐊᖅᑐᒧᑦ ᐊᐅᓚᓂᐅᓂᐊᖅᑐᒥᒃ ᒪᓕᖁᔭᐅᓯᒪᔪᓂᑦ ᑖᑦᓱᒪ 
ᓴᓇᔨᒻᒪᕆᐅᑦ ᐃᓕᓐᓂᐋᓯᒪᙱᑲᓗᐊᖅᑎᓪᓗᒍ; ᐊᒻᒪᓗ 

(b) ᐃᓅᑉ ᖃᓕᕇᓐᓂᖓᑕ ᐃᓕᓐᓂᐊᓂᕐᒧ ᐊᔪᙱᓂᖃᕐᓂᒧᑦ ᖃᐅᔨᒪᓂᖏᑕ 
ᓅᑕᐅᑦᑕᐃᓕᒪᑎᑦᓯᕈᓂ ᐱᔪᓐᓇᓂᖏᓐᓂᓄ ᖄᖏᕐᓗᓂᐅ 
ᐊᔪᙱᓂᖃᕐᓂᖏᑕ ᖃᐅᔨᓴᕐᓂᐅᔪᓄᑦ. 

 
ᓇᓗᓇᐃᒃᑯᑕᖃᕐᓂᖅ ᓇᓗᓇᐃᖅᓯᒪᑦᔪᑎᒃᑯᑦ - ᑎᑎᕋᖅᓯᒪᓕᑦᑎᓯᓂᖅ 

(2) ᑐᑦᓯᕋᐅᑎᒃ ᓇᓗᓇᐃᒃᑯᑕᖃᕐᓂᒧᑦ ᓇᓗᓇᐃᖅᓯᒪᑦᔪᑎᒃᑯ ᐱᖃᓯᐅᑎᒋᐊᓕᒃ 
(a) ᐅᖃᐅᓯᐅᔪᒃ ᑐᑦᓯᕋᖅᑑᑉ ᐃᖅᑲᓇᐃᔭᕐᕕᕆᖃᑦᑕᓯᒪᔭᖏᑦ ᓱᓕᓂᕋᕐᓗᓂ 

ᐅᕝᕙᓘᓐᓃ ᓱᓕᔪᓂᕋᑦᑕᐅᓗᓂ ᑖᑦᓱᒧᖓ ᑐᑦᓯᕋᖅᑐᒧᑦ ᐊᒻᒪᓗ 
ᐱᖃᓯᐅᑎᓪᓗᓂ ᐊᕐᕌᒍᓐᓂᑦ 15-ᓂᑦ ᐱᓕᕆᓯᒪᓪᓗᓂ 
ᐃᖅᑲᓇᐃᕆᐅᖅᓴᓂᕐᒧᑦ 
(i) ᑕᐃᑲᓂ ᐅᕝᕙᓘᓐᓃᑦ ᑭᖑᓂᐊᒍ ᐊᐃᐸᔭᓕ 1, 1999-ᒥᒃ, 

ᓄᓇᕘᒻᒥᑦ, ᐅᕝᕙᓘᓐᓃᑦ 
(ii) ᓯᕗᓂᐊᒍ ᐊᐃᐸᔭᓕ 1, 1999-ᒥᒃ, ᓄᓇᑦᓯᐊᕐᒥᒃ ᑕᐃᑲᓂ 

ᓴᖅᑭᓯᒪᓂᕆᓚᐅᖅᑕᖓᓂ; ᐊᒻᒪᓗ 
(b) ᐱᔪᓐᓇᓂᐅᔪᒃ ᐅᓂᒃᑳᓕᐊᕕᓃᑦ ᑕᑕᑎᕈᑎᓂᒃ ᐊᖏᖅᑕᐅᓯᒪᒧ 

ᑐᑭᒧᐊᖅᑎᓯᔨᒧᑦ ᐱᔭᒌᖅᑕᐅᓯᒪᔪᒥᒃ ᐊᒻᒪᓗ ᓱᓕᓂᕋᕐᓗᓂ ᐅᕝᕙᓘᓐᓃ 
ᓱᓕᔪᓂᕋᑦᑕᐅᓗᓂ ᒪᕐᕉᓄᑦ ᐃᓄᓐᓄᑦ ᑐᓂᔭᐅᓯᒪᔪᓄᑦ ᓇᓗᓇᐃᒃᑯᑕᕐᒥᒃ 
ᐊᔪᙱᓂᖃᕐᓂᖏᑕ ᐃᖅᑲᓇᐃᕆᐅᖅᓴᓂᕐᒧᑦ ᑕᒫᓂ ᐱᖁᔭᕐᒥᒃ. 

ᓇᓗᓇᐃᖅᓯᓂᖅ - ᓂᕈᐊᖅᑕᐅᔪᒃ 

(3) ᑐᑭᒧᐊᖅᑎᓯᔨᒃ ᐃᒪᐃᓂᐊᖅᐳᒃ ᓂᕈᐊᕐᓗᓂ ᓴᓇᔨᒻᒪᕆᑦᓴᒥᒃ ᓲᕐᓗ ᐃᒻᒥᑯᑦ ᑖᑦᓱᒪ 
ᐃᓅᑉ ᐅᖃᐅᓯᐅᓯᒪᔪᒃ ᑕᐃᑲᓂ ᑎᑎᕋᖅᓯᒪᔪ ᐊᕕᑦᑐᓯᒪᔪᒥ (2)(b)-ᒥᒃ ᖃᐅᔨᓴᕐᓗᓂ 
ᑐᑦᓯᕋᐅᑎᐅᔪᒥᒃ ᓇᓗᓇᐃᒃᑯᑕᖃᕐᓂᒧᑦ ᓇᓗᓇᐃᖅᓯᒪᑦᔪᑎᒃᑯᑦ. 
 
ᓇᓗᓇᐃᖅᓯᓂᖅ - ᐱᕙᓪᓕᐊᓂᕐᒧᑦ 

(4) ᓴᓇᔨᒻᒪᕆᒃ ᓂᕈᐊᖅᑕᐅᓯᒪᔪᒃ ᑕᐃᑲᓂ ᐃᓚᒃᑲᓂᖓᓂ (3)-ᒥᒃ ᐱᔪᓐᓇᑐᒃ, ᐱᑦᔪᑎᖓᑕ 
ᓇᓗᓇᐃᖅᓯᓂᐅᔪᒥᒃ ᓲᕐᓗ ᑐᑦᓯᕋᖅᑐᒃ ᐱᔪᓐᓇᓂᐊᖅᑐᒧᑦ ᐊᐅᓚᓂᐅᓂᐊᖅᑐᒥᒃ ᒪᓕᖁᔭᐅᓯᒪᔪᓂᑦ 
ᑖᑦᓱᒪ ᓴᓇᔨᒻᒪᕆᐅᑦ ᐊᒻᒪᓗ ᐊᑐᖅᑕᐅᔭᕆᐊᓕᖕᓂ ᐊᒻᒪᓗ ᒪᓕᖁᔭᐅᓯᒪᔪᓂᑦ 
ᓇᓗᓇᐃᖅᑕᐅᓯᒪᔪᓂ ᒪᓕᒐᕋᓛᑎᒍᑦ, 

(a) ᑐᒃᓯᕋᒃᑲᓐᓂᕐᓗᓂ ᑐᓴᐅᒪᔾᔪᑎᓂ ᑐᒃᓯᕋᖅᑎᒥᖔᖅᓯᒪᔪᒥ; 
(b) ᑐᑦᓯᕋᕐᓗᑎᒃ ᐱᔪᓐᓇᓂᐅᔪᒃ ᐅᓂᒃᑳᓕᐊᕕᓃᑦ ᐅᖃᐅᓯᐅᒪᔪᒥ ᑕᐃᑲᓂ 

ᑎᑎᕋᖅᓯᒪᔪ ᐊᕕᑦᑐᓯᒪᔪᒥ (2)(b)-ᒥᒃ ᐱᖓᔪᐊᖓᓂ ᐃᓅᑉ; ᐊᒻᒪᓗ 
(c) ᐊᐱᖅᓱᑕᐅᓪᓗᓂ ᑐᑦᓯᕋᖅᑎ ᐅᕝᕙᓘᓐᓃᑦ ᐃᓄᒃ ᐅᖃᐅᓯᐅᓯᒪᔪᒃ ᑕᐃᑲᓂ 

ᑎᑎᕋᖅᓯᒪᔪ ᐊᕕᑦᑐᓯᒪᔪᒥᒃ (2)(b)-ᒥᒃ. 
 
ᐊᑐᓕᖁᔭᐅᓯᒪᔪᑦ 

(5) ᒪᓕᓪᓗᒋᑦ ᓇᓗᓇᐃᖅᑕᐅᓯᒪᔪᑦ, ᓴᓇᔨᒻᒪᕆᒃ ᓂᕈᐊᖅᑕᐅᓯᒪᔪᒃ ᑕᐃᑲᓂ 
ᐃᓚᒃᑲᓂᖓᓂ (3)-ᒥᒃ, ᐃᒪᐃᓂᐊᖅᐳᒃ ᐊᑐᓕᖁᔨᓪᓗᓂ ᑐᑭᒧᐊᖅᑎᓯᔨᒧᑦ ᑖᓐᓇ ᑐᑦᓯᕋᖅᑐᒃ 
ᐱᑕᖃᓪᓗᓂ, ᐅᕝᕙᓘᓐᓃᑦ ᐱᑕᖃᑦᔭᒍᓐᓇᐃᓗᓂ, ᑐᓂᔭᐅᓯᒪᓂᕐᒧᑦ ᓇᓗᓇᐃᒃᑯᑕᕐᒥᒃ 
ᐊᔪᙱᑐᓂᕆᔭᖓᑕ. 
 
ᐲᖅᑕᐅᔪᒃ 

(6) ᑖᓐᓇ ᐃᓚᖓ ᐊᒻᒪᓗ ᑎᑎᕋᖅᓯᒪᔪ ᐊᕕᑦᑐᓯᒪᔪᒥ 7(3)(c)-ᒥᒃ ᐲᖅᑕᐅᕗᑦ ᖁᓖᑦ 
ᐊᕐᕌᒍ ᓈᓚᐅᖅᑎᓗᒋᑦ ᐊᑐᓕᖅᑕᐅᓚᐅᖅᑎᓗᒍ ᑎᑎᕋᖅᓯᒪᔪ ᐊᕕᑦᑐᓯᒪᔪᒥᒃ 7(3)(c)-ᒥᒃ. 
 
ᑐᑭᖓ 
9. (1) ᑕᒫᓂ ᐃᓚᖓ, "ᑐᑦᓯᕋᐅᑎᒃ" ᐱᖃᓯᐅᑎᔪᑦ ᓇᓪᓕᐊᑐᐃᓐᓇᖓᓂ ᐱᓕᕆᐊᖑᔪᓂᑦ 
ᑕᒫᓂ ᐱᖁᔭᑎᒍ ᐊᑎᓕᐅᖅᑕᓂᐊᖅᑐᒥᒃ, ᑎᑭᑕᐅᓪᓗᑎᒃ ᐊᖏᕈᑎᐅᓂᐊᖅᑐᒥᒃ, 
ᓇᓗᓇᐃᒃᑯᑕᑦᑖᓕᕿᓪᓗᓂ ᐅᕝᕙᓘᓐᓃᑦ ᑐᓂᔭᐅᓪᓗᓂ ᓇᓪᓕᐊᑐᐃᓐᓇᖓᓂ ᐊᓯᖏᓐᓂᑦ 
ᐱᔪᓐᓇᐅᑎᖓᑕ ᐅᕝᕙᓘᓐᓃᑦ ᐃᑲᔫᓯᐊᒍᑎᒥᒃ ᑕᒫᓂ ᐱᖁᔭᑎᒍᑦ. 
 
ᓱᓕᙱᑐᒥᒃ ᐅᕝᕙᓘᓐᓃᑦ ᐃᓚᑯᓐᓂᑦ ᑐᓴᐅᒪᑦᔪᑎᒥᒃ ᐅᕝᕙᓘᓐᓃᑦ ᑎᑎᖅᑲᖁᑎᓂᑦ 

(2) ᑐᑭᒧᐊᖅᑎᓯᔨᒃ ᐅᑉᐱᒍᓱᑉᐸᑦ ᑖᓐᓇ ᐃᓄᒃ ᐋᖅᑮᓯᒪᑉᐸᑦ ᓱᓕᙱᑐᒥᒃ 
ᐅᓂᒃᑳᓕᐅᕐᓂᕈᓂ ᐅᕝᕙᓘᓐᓃᑦ ᐱᓕᕆᓐᓂᒍᓂ ᓱᓕᙱᑐᒥᒃ ᑐᓴᐅᒪᑦᔪᑎᒥᒃ ᐅᕝᕙᓘᓐᓃᑦ 
ᑎᑎᖅᑲᖁᑎᓂᑦ, ᐅᕝᕙᓘᓐᓃᑦ ᑐᓂᓯᓐᓂᖏᒃᑯᓂ ᑐᓴᐅᒪᑦᔪᑎᒥᒃ ᐅᕝᕙᓘᓐᓃᑦ ᑎᑎᖅᑲᖁᑎᓂᑦ 
ᐱᖁᔭᐅᓯᒪᔪᓂ ᑕᒫᓂ ᐱᖁᔭᑎᒍᑦ, ᐃᑲᔪᑦᑐᓗᒍᑦ ᑐᑦᓯᕋᐅᑎ ᑐᓂᔭᐅᓯᒪᔪᒧᑦ ᑐᑭᒧᐊᖅᑎᓯᔨᒧᑦ, 

ᑖᓐᓇ ᑐᑭᒧᐊᖅᑎᓯᔨᒃ ᖃᐅᔨᓴᒃᑲᓂᒍᓐᓇᑐᒃ ᑐᑦᓯᕋᐅᑎᒥᒃ, ᐃᓱᒪᑖᒍᑎᖓᑕ ᐅᕝᕙᓘᓐᓃᑦ 
ᑐᑭᑖᙱᑐᐊᖅᐸᓘᓐᓃᑦ ᐋᖅᑭᑕᐅᓯᒪᓕᕇᑦᑎᓗᒍ ᑐᑦᓯᕋᐅᑎᒃ. 
 
ᖃᐅᔨᓴᒃᑲᓂᕐᓂᖅ 

(3) ᑕᐃᑲᓂ ᖃᐅᔨᓴᒃᑲᓂᕐᓂᐅᔪᒥᒃ ᐃᓚᒃᑲᓂᖓᓂ (1)-ᒥᒃ, ᑖᓐᓇ ᑐᑭᒧᐊᖅᑎᓯᔨᒃ 
ᖃᐅᔨᓴᒃᑲᓐᓂᒍᓐᓇᑐᒃ ᑐᑦᓯᕋᐅᑎᒥᒃ, ᑕᐃᒪᑦᓴᐃᓇᖅ ᑐᑦᓯᕋᐅᑎᐅᖅᑳᓚᐅᖅᑐᒥᒃ ᑕᒫᓂ ᐱᖁᔭᑎᒍᑦ, 
ᐃᓱᒪᓕᐅᕆᔭᐅᓪᓗᓂ ᓇᓪᓕᐊᑐᐃᓐᓇᓂ ᑐᓴᐅᒪᑦᔪᑎᓂ ᐊᒻᒪᓗ ᑎᑎᖅᑲᖁᑎᓂ ᓲᕐᓗ 
ᐊᑐᐃᓐᓇᐅᑎᕆᐊᖃᓚᐅᖅᑕᖏᑕ ᑐᑦᓯᕋᖅᑑᑉ ᑕᐃᑲᓂ ᑐᑦᓯᕋᐅᑎᖓᓂ. 
 
ᖃᐅᔨᓴᒃᑲᓂᕐᓂᖅ - ᐃᓱᒪᑖᒍᑕᐅᔪᒥᒃ 

(4) ᒪᓕᓪᓗᒋᑦ ᑖᒃᑯᐊ ᖃᐅᔨᓴᒃᑲᓐᓂᒍᑎᐅᔪᑦ ᑕᐃᑲᓂ ᐃᓚᒃᑲᓂᖓᓂ (1)-ᒥᒃ, ᑖᓐᓇ 
ᑐᑭᒧᐊᖅᑎᓯᔨᒃ ᐱᔪᓐᓇᑐᒃ 

(a) ᐃᓱᒪᑖᒍᑎᖃᓪᓗᓂ ᑖᑦᓱᒪ ᑐᑭᒧᐊᖅᑎᓯᔨ ᐋᖅᑭᒃᓯᔪᓐᓇᖅᑐᕕᓂ 
ᑐᒃᓯᕋᐅᑎᐅᖄᓚᐅᖅᑐᒥ; ᐊᒻᒪᓗ 

(b) ᖁᔭᓈᕐᓗᒋᑦ ᓇᓪᓕᐊᑐᐃᓐᓇᖏᑦ ᐊᑎᓕᐅᖅᑕᐅᓯᒪᔪᑦ, ᐊᖏᖅᑕᐅᓯᒪᔪᑦ, 
ᓇᓗᓇᐃᒃᑯᑕᐃᑦ, ᐅᕝᕙᓘᓐᓃᑦ ᐊᓯᖏᑦ ᐱᔪᓐᓇᐅᑎᖏᑕ 
ᐃᑲᔪᖅᑕᐅᒍᑎᖏᓪᓘᓃᑦ ᑖᑦᓱᒪ ᑐᑦᓯᕋᖅᑑᑉ ᑐᓂᔭᐅᕆᐋᖃᓚᐅᙱᑐᒥᒃ 
ᑕᒫᓂ ᐱᖁᔭᑎᒍᑦ. 

 
ᐅᓐᓂᓗᕐᓂᐅᔪᐃᑦ 

 
ᑎᒃᑯᐊᖅᓯᓂᖓᑕ ᐅᓐᓂᓗᕐᓂᐅᔪᓄᑦ ᐊᐅᓚᑦᓯᔨᒃ 
10. (1) ᒥᓂᔅᑕ ᑎᒃᑯᐊᓯᓪᓗᓂ ᐅᓐᓂᓗᕐᓂᐅᔪᓄᑦ ᐊᐅᓚᑦᓯᔨᐅᓂᐊᖅᑐᒧᑦ ᐃᒻᒥᑰᒍᓐᓇᑐᒥᑦ 
ᑐᑭᒧᐊᖅᑎᐅᔨᒻᒧᑦ. 
 
ᑎᑎᕋᖅᓯᒪᔪᑦ ᓈᓚᑦᑏᑦ 

(2) ᒥᓂᔅᑕ ᑲᒪᒋᔭᖃᕐᓗᓂ ᑎᑎᖅᓯᒪᔪᓂ ᓈᓚᑦᑎᐅᔪᓄᑦ ᐱᑕᖃᖅᑐᓂ ᑖᒃᑯᓂᖓ 
ᒪᓕᓪᓗᑎᑦ ᐃᓄᓐᓄᑦ ᓲᕐᓗ, ᐃᓄᐃᑦ ᑲᑎᙵᐅᓪᓗᑎᒃ, ᖃᐅᔨᒪᓂᖃᒻᒪᕆᑦᑐᒥᒃ ᐱᔪᓐᓇᑎᑦᓯᓗᑎᒃ 
ᓴᖅᑭᑕᐅᓂᕆᓂᐊᖅᑕᖏᑕ ᐅᓐᓂᕐᓗᓐᓂᐅᔫᑉ ᓈᓚᑦᑎᖏᓐᓄᑦ ᐊᖏᕈᑎᐅᓯᔪᒥᒃ ᑕᐃᑲᓂ 
ᐃᓚᒃᑲᓂᖓᓂ 12(1)-ᒥᒃ ᐊᒻᒪᓗ (2)-ᒥᒃ: 

(a) ᐃᓄᓐᓄᑦ ᑭᒡᒐᑐᐃᔪᐃᑦ ᐃᖅᑲᓇᐃᔭᕐᕕᐅᔪᓄᑦ ᐊᒻᒪᓗ ᐊᐅᓚᑦᓯᔨᕆᔭᖏᓐᓄᑦ; 
(b) ᐃᓄᓐᓄᑦ ᑭᒡᒐᑐᐃᔪᐃᑦ ᐃᖅᑲᓇᐃᔭᖅᑎᓄᑦ ᐊᒻᒪᓗ ᐃᓕᒃᑯᑦ 

ᐃᖅᑲᓇᐃᔭᖅᑎᓄᑦ; 
(c) ᐃᓄᓐᓄᑦ ᐊᑐᓕᖁᔭᐅᓯᒪᔪᒃ ᑲᑎᒪᔨᓄᑦ ᐃᓕᒃᑰᖏᑦᑐᓄ ᐃᓄᐃᑦ 

ᓇᓗᓇᐃᑦᑕᐅᓯᒪᔪᓂ ᑕᐃᑲᓂ ᑎᑎᕋᖅᓯᒪᔪ ᐊᕕᑦᑐᓯᒪᔪᒥ (a)-ᒥᒃ 
ᐅᕝᕙᓘᓐᓃᑦ (b)-ᒥᒃ. 

ᐱᔪᓐᓇᓂᖃᕐᓂᖅ ᐅᓐᓂᓗᕐᓂᐅᔪᒥᒃ - ᐃᓛᒃᑯᖓᔪᓄᑦ 
11. (1) ᐃᓄᒃ ᑖᓐᓇ ᒪᓕᑦᓱᒍ ᑖᒃᑯᓄᖓ ᓇᓪᓕᐊᖓᓂ ᒪᓕᓪᓗᓂ ᐃᓱᒪᑖᒍᑕᐅᕈᑎᕕᓂᖓᑕ 
ᑐᑭᒧᐊᖅᑎᓯᔨᒧᑦ ᐱᔪᓐᓇᐳᒃ, ᐅᓪᓗᐃᑦ ᐃᓗᐊᓂ 30-ᓂᑦ ᑭᖑᓂᐊᒍ ᑐᓂᓯᕕᐅᓚᐅᖅᑎᓪᓗᒍ 
ᑎᑎᕋᖅᓯᒪᔪᒥᒃ ᖃᐅᔨᒃᑲᐃᑦᔪᑎᒥᒃ ᐃᓱᒪᑖᒍᑎᕕᓂᖓᑕ, ᐅᓐᓂᕐᓘᑎᐅᑉ ᐃᓱᒪᑖᒍᑎᐅᔪᒥ, 
ᑕᑕᑎᑦᓯᓗᑎᒃ ᖃᐅᔨᒃᑲᐃᑦᔪᑎᒥᒃ ᐅᓐᓂᕐᓘᑎᑦᓴᒥᒃ ᐅᓐᓂᓗᕐᓂᐅᔪᓄᑦ ᐊᐅᓚᑦᓯᔨᒧᑦ: 

(a) ᐊᖏᙱᑑᓂᖅ ᐊᑎᓕᐅᑦᑎᓯᓂᕐᒧᑦ ᐊᖏᖃᑎᒌᖑᓯᒪᔪᒥ ᓲᕐᓗ ᐃᓄᒃ 
ᒐᕙᒪᓕᕆᓂᕐᒧᑦ ᑲᑐᑦᔨᖃᑎᑦ ᐃᒻᒥᑯᖅᑐᖃᑕᐅᔪᒃ ᑕᐃᑲᓂ 
ᐃᓚᒃᑲᓂᖓᓂ 2(5)-ᒥᒃ; 

(b) ᓄᖅᑲᑎᑕᐅᓂᖓᑕ ᐊᖏᖃᑎᒌᖑᔫᑉ ᓲᕐᓗ ᐃᓄᒃ ᒐᕙᒪᓕᕆᓂᕐᒧᑦ 
ᑲᑐᑦᔨᖃᑎᑦ ᐃᒻᒥᑯᖅᑐᖃᑕᐅᔪᒃ ᑕᐃᑲᓂ ᐃᓚᖓ 5-ᒥᒃ; 

(c) ᐊᖏᙱᑑᓂᕐᒧᑦ ᑐᓂᓯᓂᕐᒧᑦ ᐅᕝᕙᓘᓐᓃᑦ ᑐᓂᓯᒃᑲᓂᕐᓂᒧᑦ 
ᓇᓗᓇᐃᒃᑯᑕᕐᒥᒃ ᐊᑖᓂ ᐃᓚᖓᓂ 7-ᒥᒃ; 

(d) ᐊᖏᙱᑑᓂᕐᒧᑦ ᑐᓂᓯᓂᐅᔪᒥᒃ ᐃᓄᒻᒧᑦ ᐃᓕᑕᕆᔭᐅᔾᔪᑎᖓᑕ ᐊᑖᓂ 
ᐃᓚᒃᑲᓂᖓᓂ 2(8)-ᒥᒃ; 

(e) ᐊᖏᙱᑑᓂᕐᒧᑦ ᐱᔪᓐᓇᐅᑎᒥᒃ ᐃᖅᑲᓇᐃᕆᐅᖅᓴᓂᕐᒧᑦ ᐱᔪᓐᓇᑎᖃᖅᑐᒃ 
ᐱᒐᓱᐊᓂᕐᓗᓂ ᐊᔪᙱᓂᕐᒧᑦ ᖃᐅᔨᓴᕐᓂᐅᔪᒧᑦ; 

(f) ᐃᓱᒪᑖᒍᑎᖓᑕ ᒪᓕᓪᓗᒋᑦ ᖃᐅᔨᓴᒃᑲᓂᕐᓂᐅᔪᒥᒃ ᑕᐃᑲᓂ ᐃᓚᖓ 9-ᒥᒃ; 
(g) ᐊᖏᙱᑑᓂᕐᒧᑦ ᐱᑦᔪᑕᐅᔪᒥ ᐱᖃᓯᐅᑎᖃᑕᐅᙱᓐᓂᕐᒧᑦ ᑕᐃᑲᓂ 

ᑎᑎᕋᖅᓯᒪᔪ ᐊᕕᑦᑐᓯᒪᔪᒥ 13(4)(d)-ᒥᒃ. 
 
ᐱᔪᓐᓇᓂᖃᕐᓂᖅ ᐅᓐᓂᓗᕐᓂᐅᔪᒥᒃ - ᐱᓕᕆᕝᕕᐅᔪᓄᑦ ᐊᒻᒪᓗ ᐱᓕᕆᐊᑦᓴᓄᑦ 

(2) ᐃᓄᒃ ᑖᓐᓇ ᒪᓕᑦᓱᒍ ᐃᓱᒪᑖᒍᑎᖓᑕ ᑐᑭᒧᐊᖅᑎᓯᔨᐅᑉ ᐊᖏᙱᑐᓪᓗᓂ 
ᐱᓕᕆᕝᕕᐅᔪᓄᑦ ᐊᑐᖅᑕᓂᐊᖅᑎᓪᓗᒍ ᐃᓕᓐᓂᐊᑎᑦᓯᓂᕐᒧᑦ ᐅᕝᕙᓘᓐᓃᑦ 
ᐃᓕᑕᕆᔭᐅᑦᔭᒍᓐᓇᐃᓗᓂ ᐃᖅᑲᓇᐃᔭᕆᐅᖅᓴᔪᒧᑦ ᐅᕝᕙᓘᓐᓃᑦ ᐃᖅᑲᓇᐃᔮᑦᓴᒧᑦ ᐱᓕᕆᐊᑦᓴ 
ᐱᔪᓐᓇᑐᒃ, ᐃᓗᐊᓂ ᐅᓪᓗᐃ 30-ᓂᑦ ᑎᑭᑕᐅᓚᐅᖅᑎᓪᓗᒍ ᑎᑎᕋᖅᓯᒪᔪᒥᒃ ᖃᐅᔨᒃᑲᐃᑦᔪᑎᒥᒃ 
ᐃᓱᒪᑖᒍᑎᖏᑕ, ᐅᓐᓂᕐᓘᑎᐅᑉ ᐃᓱᒪᑖᒍᑎᖓᑕ ᑕᑕᑎᑦᓯᓗᑎᒃ ᖃᐅᔨᒃᑲᐃᑦᔪᑎᒥᒃ ᐅᓐᓂᕐᓘᑎᑦᓴᒥᒃ 
ᐅᓐᓂᓗᕐᓂᐅᔪᓄᑦ ᐊᐅᓚᑦᓯᔨᒧᑦ. 
 
ᖃᐅᔨᒃᑲᐃᓂᖅ ᐅᓐᓂᕐᓘᑎᐅᔪᒥᒃ 

(3) ᖃᐅᔨᒃᑲᐃᑦᔪᑎᒃ ᐅᓐᓂᕐᓘᑎᒥᒃ ᑕᒫᓂ ᐃᓚᖓᓂ ᐱᖃᓯᐅᑎᕗᒃ 
(a) ᐃᓗᓕᖏᓐᓂᑦ ᑖᑦᓱᒪ ᐱᖁᔭᐅᑦ ᐅᕝᕙᓘᓐᓃᑦ ᒪᓕᒐᕋᓛᓂᑦ ᑖᓐᓇ 

ᐃᖅᑲᑐᐃᕕᒻᒨᑎᑦᓯᔪᒃ ᐅᑉᐱᒍᓱᑉᐸᑦ ᐊᑐᓐᓂᓗᖅᑐᔪᕆᑦᓯᐸᑦ; 
(b) ᐱᑦᔪᑎᖏᑕ ᐅᓐᓂᕐᓗᐅᔪᒥᒃ; 
(c) ᓇᓪᓕᐊᑐᐃᓐᓇᖓᑕ ᓇᓗᓇᐃᕈᑎᐅᓂᐊᖅᑐᒃ ᐃᖅᑲᑐᐃᕕᒻᒨᑎᑦᓯᓯᒪᔪᒧᑦ 

ᐊᑐᐃᓐᓇᐅᑎᑕᐅᒍᒪᑉᐸ ᐃᑲᔪᖅᑕᐅᓂᒃᑯᑦ ᐅᓐᓂᕐᓘᑎᐅᔪᒧᑦ; ᐊᒻᒪᓗ 
(d) ᓇᓪᓕᐊᑐᐃᓐᓇᖓᓂ ᑐᓴᐅᒪᑦᔪᑎᒥᒃ ᓇᓗᓇᐃᖅᑕᐅᓯᒪᔪᒥ ᒪᓕᒐᕋᓛᓂᑦ. 

ᐅᓐᓂᕐᓗᓂᕐᒧᑦ ᓈᓚᑦᑏᑦ 
12. (1) ᐃᓗᐊᓂ ᐅᓪᓗᐃᑦ 30-ᓂᑦ ᑭᖑᓂᐊᒍ ᑐᓂᔭᐅᓚᐅᖅᑎᓪᓗᒍ ᖃᐅᔨᒃᑲᐃᑦᔪᑎᒥᒃ 
ᐅᓐᓂᕐᓘᑎᒥᒃ ᑕᐃᑲᓂ ᐃᓚᖓ 11-ᒥᒃ, ᑖᓐᓇ ᐅᓐᓂᓗᕐᓂᐅᔪᓄᑦ ᐊᐅᓚᑦᓯᔨᒃ ᐱᒋᐊᖅᑎᓯᕋᔭᖅᐳᒃ 
ᐅᓐᓂᕐᓗᓂᕐᒧᑦ ᓈᑕᑦᑎᓴᓐᓂᑦ ᐱᖃᑕᑦᑐᓂ ᒪᓕᓪᓗᒋᑦ ᐃᓚᒋᔭᐅᔪᑦ: 

(a) ᐊᑕᐅᓯᖅ ᓈᓚᑦᑎᒃ ᑭᒡᒐᑐᐃᔪᒃ ᐃᖅᑲᓇᐃᔭᕝᕕᐅᔪᓄᒃ ᐊᒻᒪᓗ 
ᐊᐅᓚᑦᓯᔨᕆᔭᖏᓐᓄᑦ; 

(b) ᐊᑕᐅᓯᖅ ᓈᓚᑦᑎᒃ ᑭᒡᒐᑐᐃᔪᒃ ᐃᖅᑲᓇᐃᔭᖅᑎᓄᑦ ᐊᒻᒪᓗ ᐃᓕᒃᑯᑦ 
ᐃᖅᑲᓇᐃᔭᖅᑎᓄᑦ; ᐊᒻᒪᓗ 

(c) ᐊᑕᐅᓯᖅ ᓈᓚᑦᑎᒃ ᑎᒃᑯᐊᑕᐅᔪᕕᓂᒃ ᑕᐃᑲᓂ ᑎᑎᕋᖅᓯᒪᔪ 
ᐊᕕᑦᑐᓯᒪᔪᒥ 10(2)(c)-ᒥᒃ. 

 
ᒪᓕᑦᑕᓴᓐᓂᒃ ᑎᒃᑯᐊᑕᐅᔪᑦᓴᒧᑦ 

(2) ᓈᓚᑦᑎᐅᔪᓄᑦ ᓂᕈᐊᖅᑕᓯᒪᔪᑦ ᑕᐃᑲᓂ ᐃᓚᒃᑲᓂᖓᓂ (1)-ᒥᒃ ᐱᔭᕆᐊᖃᖅᑐᑦ, 
ᐃᓱᒪᒋᔭᖓᑕ ᑖᑦᓱᒪ ᐅᓐᓂᓗᕐᓂᐅᔪᓄᑦ ᐊᐅᓚᑦᓯᔨᒧᑦ, ᖃᐅᔨᒪᓂᖃᕐᓗᓂ ᓂᕈᐊᖅᑕᐅᓯᒪᔪᒃ 
ᐃᖅᑲᓇᐃᔭᕆᐅᖅᓴᔪᒧᑦ ᐅᕝᕙᓘᓐᓃᑦ ᓂᕈᐊᖅᑕᐅᓯᒪᓂᖓᑕ ᐃᖅᑲᓇᔮᖓᑎᒍᑦ ᓲᕐᓗ ᑐᕌᖓᔪᒥᒃ 
ᐅᓐᓂᕐᓘᑎᐅᔪᒧᑦ. 
 
ᐱᔪᓐᓇᐅᖏᑕ ᐊᒻᒪᓗ ᐱᓕᕆᐊᖏᑕ ᐅᓐᓂᕐᓘᑎᒧᑦ ᓈᓚᑦᑏᑦ 

(3) ᐅᓐᓂᕐᓘᑎᒧᑦ ᓈᓚᑦᑏᑦ 
(a) ᓂᕈᐊᖅᓯᓗᑎᒃ ᐃᑦᓯᕙᐅᑕᕐᒥᒃ ᑕᐃᑲᙵ ᐃᓚᒋᔭᐅᔪᓄᑦ; 
(b) ᑖᑦᓱᒧᖓ ᒪᓕᙱᑐᓂᖓᑕ ᒪᓕᒋᐋᓕᓐᓂᑦ ᓇᓗᓇᕈᑎᑦᓴᐅᔪᒥᒃ ᑐᕌᖓᒧᒃ 

ᐃᖅᑲᑐᐃᕕᑎᒍ ᐱᓕᕆᑦᔪᑎᐅᔪᓂᑦ; 
(c) ᖃᐅᔨᓇᓱᑦᑕᖃᑐᐃᓐᓇᕆᐊᓂᒃ 

(i) ᑎᑎᕋᖅᓯᒪᔪᒃᑯᑦ, 
(ii) ᐃᓄᒃᑰᓕᖓᔪᒃᑯᑦ, ᐅᕝᕙᓘᓐᓃᑦ 
(iii) ᓇᓪᓕᐊᑐᐃᓐᓇᖓᓂ ᓈᒻᒪᑐᒥᒃ ᑐᓴᐅᒪᖃᑦᑕᐅᑎᓐᓂᑯᑦ 

(d) ᐊᐅᓚᑦᓯᓗᑎᒃ ᐱᓕᕆᑦᔪᑕᐅᔪᓂᑦ ᐊᖏᕈᑎᐅᓯᒪᔪᒥᒃ ᒪᓕᖁᔭᐅᓯᒪᔪᓂᑦ 
ᒪᓕᒐᓕᐊᖑᔪᓂ; ᐊᒻᒪᓗ 

(e) ᐃᓱᒪᑖᒍᑎᖃᓪᓗᑎᒃ ᓂᕈᐊᕐᓂᑯᑦ ᐊᒥᓲᓂᖅᓴᐅᔪᓄᑦ ᐃᓚᒋᔭᐅᔪᓄᑦ. 
 
ᖃᐅᔨᒃᑯᐃᑦᔪᑎᑦ ᖃᐅᔨᓇᓱᑦᑕᖃᑦᑎᓪᓗᒍ 

(4) ᑕᐃᒪ ᖃᐅᔨᓇᓱᑦᑕᖃᑦᑎᓪᓗᒍ ᑲᒪᒋᔭᐅᕆᐊᖃᑉᐸᑦ ᐃᓄᑦᑎᒍ ᐅᕝᕙᓘᓐᓃᑦ 
ᐃᓛᒃᑯᖓᔪᒥ ᐊᑐᕆᐊᓖᑦ, ᐅᓐᓂᕐᓘᑎᒧᑦ ᓈᓚᑦᑏᑦ ᐃᒪᐃᓂᐊᖅᐳᑦ, ᐊᑐᐃᓐᓇᐅᓕᑐᐊᖅᐸᑦ, 

(a) ᐋᖅᑭᓗᑎᒃ ᐅᓪᓘᑉ ᐊᒻᒪᓗ ᖃᖓᒃᑯᑦ ᖃᐅᔨᓱᑦᑕᖃᑦᑎᓪᓗᒍ 
ᐅᓐᓂᕐᓗᓂᐅᔪᒧᑦ; 

(b) ᐋᖅᑭᓗᑎᒃ ᓇᓃᕝᕕᕆᐊᖅᑕᖓᓂ ᖃᐅᔨᓇᓱᑦᑕᖃᖅᑎᓪᓗᒍ 
ᐅᓐᓂᓗᕐᓂᐅᔪᒧᑦ ᐅᕝᕙᓘᓐᓃᑦ ᓇᓗᓇᐃᖅᓯᓗᑎᒃ ᐃᓄᒃᑰᓕᖓᔪᒃᑯᑦ 
ᐊᑐᕆᐊᓕᒻᒥᒃ ᓲᕐᓗ ᖃᐅᔨᓇᓱᑦᑕᖃᕐᓂᐅᓂᐊᖅᑐᒥᒃ; ᐊᒻᒪᓗ 

(c) ᑐᓂᓯᓪᓗᑎᒃ ᑎᑎᕋᖅᓯᒪᔪᑎᒍ ᖃᐅᔨᒃᑲᑦᔪᑎᒥᒃ ᖃᐅᔨᓇᓱᑦᑕᖃᕐᓂᐅᑦ 
ᑖᑦᓱᒧᖓ ᐃᓄᒻᒧᑦ ᐅᓐᓂᕐᓘᑎᖃᖅᑐᒧᑦ ᐊᒻᒪᓗ ᑐᑭᒧᐊᖅᑎᓯᔨᒃ 
ᐅᓪᓗᓂᑦ ᑕᓪᓕᒪᓂᑦ ᖃᐅᔨᓇᓱᑦᑐᖃᙱᓇᖅᑎᓪᓗᒍ. 

 
ᑐᑭᒧᐊᖅᑎᓯᔨᒃ ᒐᕙᒪᓕᕆᓂᕐᒧᑦ ᑲᑐᑦᔨᖃᑎᑦ ᐃᒻᒥᑯᖅᑐᓄᑦ 

(5) ᑖᓐᓇ ᑐᑭᒧᐊᖅᑎᓯᔨᒃ ᒐᕙᒪᓕᕆᓂᕐᒧᑦ ᑲᑐᑦᔨᖃᑎᑦ ᐃᒻᒥᑯᖅᑐᑦ ᐅᓐᓂᕐᓗᑐᓄᑦ ᑕᐃᑲᓂ 
ᐃᓚᖓᓂ. 
 
ᐃᓱᒪᑖᒍᑎᐅᔪᒃ 

(6) ᑭᖑᓪᓕᐹᖓᓂ ᖃᐅᔨᓇᓱᑦᑕᖃᕐᓂᐅᑦ, ᐅᓐᓂᕐᓘᑎᒧᑦ ᓈᓚᑦᑏᑦ ᐱᔪᓐᓇᑐᑦ 
(a) ᖁᔭᓈᖅᓯᓗᑎᒃ ᐅᓐᓂᕐᓘᑎᐅᔪᒥᒃ; ᐅᕝᕙᓘᓐᓃᑦ 
(b) ᓇᓪᓕᐊᑐᐃᓐᓇᖓᓂ ᐃᓱᒪᑖᒍᑎᖃᓪᓗᑎᒃ ᑐᑭᒧᐊᖅᑎᓯᔨᒃ 

ᐋᖅᑭᑕᕕᓂᖏᓐᓂᑦ; ᐅᕝᕙᓘᓐᓃᑦ 
(c) ᐅᖃᐅᓯᖃᓪᓗᑎᒃ ᐱᑦᔪᑕᐅᔪᒥᒃ ᑐᑭᒧᐊᖅᑎᓯᔨᒧᑦ ᐅᖓᑎᒃᑲᓂᐊᒍ 

ᐃᓱᒪᓕᐅᒃᑲᓂᕈᑎᒋᓂᐊᖅᑕᖓᑕ ᐊᖏᕈᑎᐅᓯᒪᔪᒥᒃ 
ᑐᑭᒧᐊᖅᑎᑕᐅᓂᕆᔭᖓᑕ ᐅᓐᓂᕐᓘᑎᒧᑦ ᓈᓚᑦᑎᓄᑦ. 

 
ᖃᐅᔨᒃᑲᐃᑦᔪᑎᒃ 

(7) ᐅᓐᓂᕐᓘᑎᒧᑦ ᓈᓚᑦᑏᑦ ᖃᐅᔨᒃᑲᐃᓗᑎᒃ ᐃᖅᑲᑐᐃᕕᒻᒨᑎᑦᓯᔪᒧᑦ, ᑖᓐᓇ 
ᑐᑭᒧᐊᖅᑎᓯᔨᒃ, ᑲᑎᒪᔩᑦ ᐊᒻᒪᓗ ᐅᓐᓂᓗᕐᓂᐅᔪᓄᑦ ᐊᐅᓚᑦᓯᔨᖓᓄᑦ ᐃᓱᒪᑖᒍᑎᖓᑕ 
ᑎᑎᕋᖅᓯᒪᔪᑎᒍᑦ. 
 
ᑐᑭᒧᐊᖅᑎᓯᔨᐅᑉ ᐱᓕᕆᐊᑦᓴᕆᔭᖏᑦ 

(8) ᑕᐃᒪ ᐅᓐᓂᕐᓘᑎᒧᑦ ᓈᓚᑦᑏᑦ ᐃᓱᒪᑖᑐᐊᖅᐸᑕ ᑕᐃᑲᓂ ᑎᑎᕋᖅᓯᒪᔪ 
ᐊᕕᑦᑐᓯᒪᔪᒥᒃ (6)(b)-ᒥᒃ, ᑖᓐᓇ ᑐᑭᒧᐊᖅᑎᓯᔨᒃ ᐃᒪᐃᓂᐊᖅᐳᒃ ᐊᔪᐃᓐᓇᒍᓐᓇᓕᒫᑦᑕᒥᒃ ᑕᐃᑲᓂ 
ᑕᑯᓐᓇᑕᒥᒃ ᑖᑦᓱᒪ ᑐᑭᒧᐊᖅᑎᓯᐅᔨᑉ ᑕᐃᒪᐃᕆᐊᖃᑉᐸᑦ ᐊᑐᓕᖅᑎᓯᓪᓗᑎᒃ ᐃᓱᒪᑖᒍᑎᐅᔪᒧᑦ. 
 
ᑭᖑᓪᓕᐹᖅ ᐃᓱᒪᑖᒍᑕᐅᔪᒃ 

(9) ᐃᓱᒪᑖᒍᑎᖓᑕ ᐅᓐᓂᕐᓘᑎᒧᑦ ᓈᓚᑦᑎᓄᑦ ᑕᐃᑲᓂ ᐃᓚᒃᑲᓂᖓᓂ (6)-ᒥᒃ 
ᑭᖑᓪᓕᐹᒍᕗᒃ ᐊᒻᒪᓗ ᒪᓕᑦᑕᐅᓗᑎᓪᓗ. 
 
ᐊᑐᐊᖅᓯᒪᓂᖏᓐᓄᑦ 

(10) ᐅᓐᓂᓗᕐᓂᐅᔪᓄᑦ ᐊᐅᓚᑦᓯᔨᒃ ᑎᑎᕋᖅᓯᒪᔪᑎᒍ ᓴᖅᑭᑕᐅᓪᓗᓂ ᐃᓱᒪᑖᒍᑎᕕᓂᖓᑕ 
ᐋᖅᑭᑕᐅᓯᒪᔪᒥᒃ ᑕᐃᑲᓂ ᐃᓚᒃᑲᓂᖓᓂ (6)-ᒥᒃ ᐊᖏᕈᑎᐅᓯᒪᔪᒥᒃ ᒪᓕᒐᕋᓛᓂᑦ. 
 



16 
 

ᐊᐅᓚᑕᐅᑎᑦᓯᓂᕐᒧᑦ 
 
ᑎᒃᑯᐊᖅᓯᓂ ᑐᑭᒧᐊᖅᑎᓯᔨᒥ 
13. (1) ᒥᓂᔅᑕ ᑎᒃᑯᐊᓯᓪᓗᓂ ᑐᑭᒧᐊᖅᑎᓯᔨᒥᒃ ᑕᐃᑲᓂ ᐃᓕᓐᓂᐊᖅᐸᓪᓕᐊᓗᑎᒃ 
ᐃᖅᑲᓇᐃᔮᑦᑖᕋᓱᐊᖅᑐᑦ ᐊᒻᒪᓗ ᓇᓗᓇᐃᒃᑯᑎᑦᓯᒪᓂᕐᒧᑦ. 
 
ᑐᑭᒧᐊᖅᑎᑕᐅᓂᕆᔭᖓᑕ ᒥᓂᔅᑕᐅᑦ 

(2) ᑐᑭᒧᐊᖅᑎᓯᔨᒃ ᐱᓕᕆᓂᐊᖅᑐᒃ ᑐᑭᒧᐊᖅᑎᑕᐅᓪᓗᓂ ᑖᑦᓱᒧᖓ ᒥᓂᔅᑕᕐᒧᑦ. 
 
ᐱᓕᕆᐊᖏᑕ ᑐᑭᒧᐊᖅᑎᓯᔨᐅᑦ 

(3) ᑖᓐᓇ ᑐᑭᒧᐊᖅᑎᓯᔨᒃ ᐃᒪᐃᓂᐊᖅᐳᒃ 
(a) ᐱᓯᒪᑦᓯᓗᑎᒃ ᐊᑎᓕᐅᖅᑕᐅᓯᒪᔪᒥᒃ ᐃᓕᓐᓂᐊᖅᐸᓪᓕᐊᓗᓂ 

ᐃᖅᑲᓇᐃᔭᖅᑐᓄ, ᐃᓕᓐᓂᐋᑐᓐᓄ ᐊᒻᒪᓗ ᓴᓇᔨᒻᒪᕆᓐᓄᑦ; 
(b) ᐱᓯᒪᑦᓯᓗᑎᒃ ᐊᑎᓕᐅᖅᑕᐅᓯᒪᔪᒥᒃ ᐊᖏᖃᑎᒌᖑᔪᓂ ᐊᑎᓕᐅᖅᑕᐅᓯᒪᔪᑦ 

ᑕᐃᑲᓂ ᐃᓚᒃᑲᓂᖓᓂ 2(5)-ᒥᒃ, ᐱᖃᓯᐅᑎᔪᒥᒃ ᐱᓕᕆᐊᑦᓴᓂᑦ, ᐊᓯᐊᓄᑦ 
ᓅᑕᐅᒍᑎᖏᑕ ᐊᒻᒪᓗ ᐊᑦᔨᒌᙱᑐᓂᖏᑕ; 

(c) ᐱᓯᒪᑦᓯᓗᑎᒃ ᑎᑎᕋᖅᓯᒪᔪᓂ ᐊᖏᖃᑎᒌᓂᑦ ᓄᖅᑲᑎᑕᐅᓂᖏᓪᓗ ᐊᒻᒪᓗ 
ᐱᔭᒌᖅᑕᐅᓂᖏᓐᓂᑦ ᐊᖏᖃᑎᒌᖑᔪᓂᑦ; 

(d) ᐱᓯᒪᑦᓯᓗᑎᒃ ᑎᑎᕋᖅᓯᒪᔪᓂ ᓇᓗᓇᐃᒃᑯᑕᐅᔪᓂᑦ ᐊᒻᒪᓗ ᑎᑎᖅᑲᖏᑕ 
ᓴᖅᑭᑕᐅᓯᒪᔪᑦ ᑕᒫᓂ ᐱᖁᔭᑎᒍᑦ; 

(e) ᐊᖏᕈᑎᐅᓯᒪᔪᒥᒃ ᐊᑐᖅᑕᐅᕆᐊᖃᑦᑐᓂᒃ ᐊᒻᒪᓗ ᒪᓕᖁᔭᐅᓯᒪᔪᓂᑦ 
ᓇᓗᓇᐃᖅᑕᐅᓯᒪᔪᓂ ᒪᓕᒐᕋᓛᑎᒍᑦ, ᐊᐅᓚᑦᓯᓗᑎᒃ ᐃᓕᓐᓂᐊᓂᐅᔪᒥᒃ 
ᐊᒻᒪᓗ ᖃᐅᔨᓴᖅᑕᐅᓂᖏᑕ ᐃᓅᑉ ᓇᓗᓇᐃᒃᑯᑕᖅᑖᒐᓱᐊᖅᑐᓂ 
ᐊᔪᙱᓐᓂᐅᔪᒥᒃ, ᓇᓗᓇᐃᒃᑯᑕᕐᓂᑦ ᓯᓚᑐᓂᕐᒧᑦ ᐱᔪᓐᓇᓯᐊᕐᓂᖅ ᐊᒻᒪᓗ 
ᑲᑎᒪᔨᒧᒃ ᓇᓗᓇᐃᒃᑯᑕᕐᓂᑦ; 

(f) ᐊᖏᒍᑎᖃᑦᑎᓗᒋᑦ ᑲᑎᒪᔩᑦ ᐊᒻᒪᓗ ᐊᖏᕈᑎᐅᓯᒪᔪᒥᒃ ᒪᓕᒐᕋᓛᓃᑦ, 
ᐃᓕᑕᕆᔭᐅᒍᑎᒥᒃ ᐃᖅᑲᓇᐃᔭᕆᐅᖅᓴᔪᒧᑦ ᐊᒻᒪᓗ ᐃᖅᑲᓇᐃᔮᖓᑎᒍ 
ᐃᓕᓐᓂᐊᓂᖅ ᐱᓕᕆᐊᑦᓴᓂ ᐊᒻᒪᓗ ᐱᓕᕆᕝᕕᐅᔪᓄᑦ, ᐅᕝᕙᓘᓐᓃᑦ 
ᐲᖅᑕᐅᓂᖓᑕ ᐃᓕᑕᕆᔭᐅᒍᑎᕕᓂᖓᑕ; 

(g) ᖃᐅᔨᓴᕐᓗᒋᑦ ᐊᒻᒪᓗ ᕿᒥᕐᕈᓗᒋᓪᓗ ᐃᓕᓐᓂᐊᑕᖓᑕ 
ᐃᓕᓐᓂᐊᖅᐸᓪᓕᐊᓗᓂ ᐃᖅᑲᓇᐃᔭᖅᑐ ᐊᒻᒪᓗ ᐃᓕᓐᓂᐋᑐᓐᓄ; 

(h) ᐊᖏᖅᑕᐅᓯᒪᔪᑦ ᑕᑕᑎᕈᑎᓐᓂᑦ ᐱᑦᔪᑕᐅᓪᓗᑎᒃ ᑖᑦᓱᒧᖓ ᐱᖁᔭᑎᒍᑦ; 
(i) ᐅᖃᐅᑦᔪᑕᐅᓪᓗᓂ ᒥᓂᔅᑕ ᐱᑦᔪᑕᐅᔪᓂ ᑐᕌᖓᔪᓄᑦ ᐱᖁᔭᕐᒥᒃ ᐊᒻᒪᓗ 

ᒪᓕᒐᕋᓛᓂᑦ; 
(j) ᐃᑲᔪᓪᓗᑎᒃ ᐊᒻᒪᓗ ᐅᖃᐅᑦᔪᐃᓗᑎᒃ ᑲᑎᒪᔨᓄᑦ ᑲᔪᓯᑎᑦᓯᓗᑎᒃ 

ᐊᑐᖅᑕᐅᕆᐊᓕᓐᓂᑦ ᐊᒻᒪᓗ ᐊᐅᓚᓂᕆᔭᖏᑕ; ᐊᒻᒪᓗ 
(k) ᑲᔪᓯᑎᑦᓯᓗᑎᒃ ᐱᓕᕆᐊᖏᓐᓂᑦ ᑐᓂᔭᐅᓯᒪᔪᒥᒃ ᑐᑭᒧᐊᖅᑎᓯᔨᒧᑦ 

ᒥᓂᔅᑕᕐᒧᑦ. 

ᐱᔪᓐᓇᐅᑎᖏᑦ ᑐᑭᒧᐊᖅᑎᓯᔨᐅᑉ 
(4) ᑐᑭᒧᐊᖅᑎᓯᔨᒃ ᐱᔪᓐᓇᑐᒃ 

(a) ᒪᓕᒋᐊᖃᑦᑕᖏᑦ ᐊᒻᒪᓗ ᐊᖏᖅᑕᐅᓂᖏᑕ 
ᖃᐅᔨᓴᑦᑕᐅᑲᓂᖃᑦᑕᕆᐊᖃᓐᓂᖏᑦ ᐅᕝᕙᓘᓐᓃᑦ 
ᖃᐅᔨᓴᖅᑕᐅᓂᕆᖃᑦᑕᑕᖏ ᐃᓕᓐᓂᐊᖅᐸᓪᓕᐊᓗᓂ ᐃᖅᑲᓇᐃᔭᖅᑐ 
ᐊᒻᒪᓗ ᐃᓕᓐᓂᐊᑐᓐᓄᑦ; 

(b) ᒪᓕᒋᐊᖃᑦᑕᖏᑦ ᐊᒻᒪᓗ ᐊᖏᖅᑕᐅᓂᖏᑕ ᑭᖑᓪᓕᐹᖓᓂ 
ᖃᐅᔨᓴᖅᑕᐅᓂᖃᑎᓪᓗᒋᑦ ᐊᒻᒪᓗ ᐊᔪᙱᓂᖃᕐᓂᐅᔪᒧᑦ 
ᖃᐅᔨᓴᖅᑕᐅᓂᖃᑎᓪᓗᒋᑦ ᐃᓅᑉ ᓇᓗᓇᐃᒃᑯᑕᖅᑖᒐᓱᐊᖅᑐᓂ 
ᐊᔪᙱᓐᓂᐅᔪᒥᒃ, ᓇᓗᓇᐃᒃᑯᑕᕐᓂᑦ ᓯᓚᑐᓂᕐᒧᑦ ᐱᔪᓐᓇᓯᐊᕐᓂᖅ, 
ᐊᔪᙱᓂᖃᕐᓂᖅ ᐃᖅᑲᓇᐃᕆᐅᖅᓴᓂᕐᒧᑦ ᐃᖅᑲᓇᐃᔭᖅᑎᒃ 
ᓇᓗᓇᐃᒃᑯᑕᕐᓂᑦ ᐅᕝᕙᓘᓐᓃᑦ ᑲᑎᒪᔨᒧᑦ ᓇᓗᓇᐃᒃᑯᑕᕐᓂᑦ; 

(c) ᖃᐅᔨᓴᕐᓗᑎᒃ ᐱᓕᕆᕝᕕᐅᔪᓂᑦ ᐊᑐᖅᑕᐅᔪᓐᓄᑦ ᐃᓕᓐᓂᑦᓯᑎᓪᓗᒋ 
ᐃᓕᓐᓂᐊᖅᐸᓪᓕᐊᓗᓂ ᐃᖅᑲᓇᐃᔭᖅᑐ ᐊᒻᒪᓗ ᐃᓕᓐᓂᐋᑐᓐᓄ ᑕᒫᓂ 
ᐱᖁᔭᕐᒥᒃ; ᐊᒻᒪᓗ 

(d) ᐊᑐᕆᐊᖃᙱᓂᖓᑕ ᐃᓅᑉ ᐅᕝᕙᓘᓐᓃᑦ ᐃᖅᑲᓇᐃᔭᕝᕕᕆᔭᖓᑕ 
ᑐᑦᓯᑕᐅᑎᒃ ᑕᐃᑲᓂ ᐃᓚᒃᑲᓂᖓᓂ 36(6)-ᒥᒃ. 

 
ᑐᓂᔭᐅᓯᒪᔪᖅ 

(5) ᑖᓐᓇ ᑐᑭᒧᐊᖅᑎᓯᔨᒃ ᑐᓂᓯᒍᓐᓇᑐ, ᑎᑎᕋᖅᓯᒪᔪᒃᑯᑦ, ᓇᓪᓕᐊᑐᐃᓐᓇᖓᓂ 
ᑐᑭᒧᐊᖅᑎᓯᔨᐅᑉ ᐱᓕᕆᐊᑦᓴᖏᓐᓂᑦ ᐅᕝᕙᓘᓐᓃᑦ ᐱᔪᓐᓇᐅᑎᖏᑦ ᑕᒫᓂ ᐱᖁᔭᑎᒍᑦ ᐅᕝᕙᓘᓐᓃᑦ 
ᒪᓕᒐᕋᓛᓂᑦ. 
 
ᑎᑎᕋᖅᑕᐅᓯᒪᔪᑎᒍᑦ 

(6) ᐊᖏᙱᑐᐊᖅᐸᑦ ᐊᑐᐃᓐᓇᐅᑎᑦᓯᓂᕐᒥᒃ ᐊᖏᑦᑕᐅᒍᑎᖓᑕ ᐅᕝᕙᓘᓐᓃᑦ 
ᓇᓗᓇᐃᒃᑯᑕᖓᓂ ᑕᒫᓂ ᐱᖁᔭᑎᒍᑦ, ᑖᓐᓇ ᑐᑭᒧᐊᖅᑎᓯᔨᒃ ᐊᑐᐃᓐᓇᐅᑎᑦᓯᒍᓐᓇᐳᒃ 
ᑎᑎᕋᒍᓐᓇᑐᒃ ᐱᑦᔪᑎᖏᓐᓂᑦ ᐊᖏᙱᑐᓂᖓᑕ. 
 
ᑲᑎᒪᔩᑦ ᑲᔪᓯᓐᓂᖏᑦ 
14. (1) ᐃᓕᓐᓂᐊᖅᐸᓪᓕᐊᓗᑎᒃ ᐃᖅᑲᓇᐃᔮᑦᑖᕋᓱᐊᖅᑐᑦ, ᐃᖅᑲᓇᐃᔭᕆᐅᖅᓴᔪᒧᑦ ᐊᒻᒪᓗ 
ᐃᖅᑲᓇᐃᔮᖓᑎᒍ ᓇᓗᓇᐃᒃᑯᑎᑦᓯᒪᓂᕐᒧᑦ ᑲᑎᒪᔩᑦ ᑲᔪᓯᓯᒪᕗᑦ ᐃᓕᓐᓂᐊᖅᐸᓪᓕᐊᓗᑎᒃ 
ᐃᖅᑲᓇᐃᔮᑦᑖᕋᓱᐊᖅᑐᒧᑦ ᐊᒻᒪᓗ ᓇᓗᓇᐃᒃᑯᑎᑦᓯᒪᓂᕐᒧᑦ ᑲᑎᒪᔩᐅᓂᕐᒧᑦ. 
 
ᐊᑐᖅᑕᐅᕆᐊᓕᒃ 

(2) ᐊᑐᕆᐊᓕᖏᑕ ᑲᑎᒪᔨᓄᑦ ᑕᐃᒪᐃᖁᓪᓗᒋᑦ 
(a) ᐃᑲᔪᓪᓗᑎᒃ ᐃᖅᑲᓇᐃᔭᕆᐅᖅᓴᔪᒧᑦ ᐊᒻᒪᓗ ᐃᖅᑲᓇᐃᔮᖓᑎᒍ 

ᐃᓕᓐᓂᐊᓂᖅ ᐊᒻᒪᓗ ᓇᓗᓇᐃᒃᑯᑕᑦᑖᓂᐅᔪᒧᑦ ᐊᐃᕕᐅᒍᓐᓇᓂᐋᓪᓗᑎᒃ, 
ᐊᑐᐃᓐᓇᒍᓐᓇᓂᖃᓪᓗᓂ ᐊᒻᒪᓗ ᑐᙵᓇᓪᓗᑎᓪᓗ ᓄᓇᕘᒻᒥᐅᓕᒫᓄᑦ; 

(b) ᓯᕗᒧᖅᓴᓪᓗᒋᑦ ᐃᖅᑲᓇᐃᔭᕆᐅᖅᓴᔪᒧᑦ ᐊᒻᒪᓗ ᐃᖅᑲᓇᐃᔮᖓᑎᒍ 
ᐃᓕᓐᓂᐊᓂᖅ ᐊᒻᒪᓗ ᓇᓗᓇᐃᒃᑯᑕᑦᑖᓂᐅᔪᒧᑦ ᑖᒃᑯᓄᖓ ᓄᓇᕘᒻᒥᐅᓄᑦ 
ᐱᐅᓯᑎᑦᓯᑲᓂᖁᓪᓗᒋᑦ ᐃᖅᑲᓇᐃᔮᖓᑎᒍ ᐊᒻᒪᓗ ᐃᖅᑲᓇᐃᔮᑎᒍ 
ᐱᕕᑦᓴᖃᕐᓂᐅᔪᓄᑦ; 

(c) ᐃᑲᔪᖅᑎᐃᓗᑎᒃ ᐃᖅᑲᓇᐅᔭᕝᕕᐅᔪᐃᑦ, ᐃᖅᑲᓇᐃᔭᖅᑎᓂᑦ ᐊᒻᒪᓗ ᐃᓕᒃᑯᑦ 
ᐃᖅᑲᓇᐃᔭᖅᑎᓄᑦ ᐃᓚᐅᖃᑕᐅᔪᐃᑦ ᐃᓕᓐᓂᐋᓂᕐᒥᒃ ᐊᒻᒪᓗ 
ᓇᓗᓇᐃᒃᑯᑕᑦᑖᕋᓱᐊᕐᓂᒥᒃ; 

(d) ᓴᖅᑮᓗᑎᒃ ᐊᒻᒪᓗ ᐱᓯᒪᑦᓯᓗᑎᒃ ᑲᔪᓯᔪᓐᓂᑦ ᖃᐅᔨᒋᐊᕐᓂᒧᑦ 
ᐃᖅᑲᓇᐅᔭᕝᕕᐅᔪᐃᑦ, ᐃᖅᑲᓇᐃᔭᖅᑎᓂᑦ ᐊᒻᒪᓗ "ᐃᓕᒃᑯᑦ 
ᐃᖅᑲᓇᐃᔭᖅᑎᓄᑦ ᐱᑦᔪᑎᖓᑕ ᖃᐅᔨᒃᑲᐃᑎᑦᓯᓂᕐᒥᒃ 
ᐃᖅᑲᓇᐃᔭᖃᑦᑕᑕᖏᓐᓂᑦ ᑲᑎᒪᔨᐅᑦ; 

(e) ᐅᖃᐅᑦᔪᓗᒍ ᒥᓂᔅᑕ ᑖᒃᑯᓂᖓ 
(i) ᐱᕆᐊᓕᖏᓐᓂᑦ ᓄᓇᕘᒻᒥᐅᓄᑦ ᐱᕙᓪᓕᐊᕈᒪᔪᓄᑦ 

ᐊᔪᙱᓂᕆᔭᒥᓂ ᐊᒻᒪᓗ ᐱᓯᒪᑦᓯᓗᓂ ᐱᐅᔪᒻᒪᕆᒻᒥᒃ 
ᐃᓕᓐᓂᐊᒍᒪᕈᓂ ᑕᐃᑲᓂ ᓂᕈᐊᖅᑕᐅᓯᒪᔪᒃ ᐃᖅᑲᓇᐃᔭᕆᐅᖅᓴᔪᒧᑦ 
ᐊᒻᒪᓗ ᐃᖅᑲᓇᐃᔮᖓᑎᒍ, ᐊᒻᒪᓗ 

(ii) ᒪᓐᓇᐅᔪᒧᑦ ᐊᒻᒪᓗ ᓯᕗᓂᑦᓴᐅᓂᐊᖅᑐᒧᑦ ᐱᕆᐊᓕᖏᓐᓂᑦ ᓄᓇᕗᑦ 
ᐃᖅᑲᓇᐃᔭᖅᑐᓕᕆᓂᕐᒧᑦ ᐱᓕᕆᕝᕕᒃ ᑖᒃᑯᓄᖓ ᐃᓄᓐᓄᑦ 
ᐊᔪᙱᓂᖃᓂᕐᒧᑦ ᐊᒻᒪᓗ ᐃᓕᓐᓂᐊᓯᒪᔪᒧᑦ ᑕᐃᑲᓂ 
ᓂᕈᐊᖅᑕᐅᓯᒪᔪᒃ ᐃᖅᑲᓇᐃᔭᕆᐅᖅᓴᔪᒧᑦ ᐊᒻᒪᓗ 
ᐃᖅᑲᓇᐃᔮᖓᑎᒍ; ᐊᒻᒪᓗ 

(f) ᑲᔪᓯᑎᑦᓯᓗᑎᒃ ᐊᐅᓚᓂᖏᑕ ᑐᓂᔭᐅᓯᒪᔪᒥᒃ ᑲᑎᒪᔨᓐᓄᑦ ᑕᒫᓂ 
ᐱᖁᔭᑎᒍᑦ. 

 
ᐋᖅᑭᐅᒪᓂᖏᑦ 
15. (1) ᑲᑎᒪᔩᑦ ᐊᐅᓚᓂᖃᑉᐳᑦ ᐱᖓᓱᔭᖏᐊᑦᑐᓂ ᑎᑭᓪᓗᓂ ᑕᓪᓕᒪᐅᔪᖅᑐᓄᑦ 
ᐃᓚᒋᔭᐅᓪᓗᑎᒃ ᑎᒃᑯᐊᑕᓯᒪᔪᑦ ᒥᓂᔅᑕᕐᒧᑦ, 

(a) ᒪᕐᕉᓂᓗᐅᓐᓃᑦ ᐃᓚᒋᔭᐅᔪᓄᑦ ᑭᒡᒐᑐᐃᓪᓗᑎᒃ ᐊᑲᐅᓂᖅᐹᖑᔪᒥᒃ 
ᐃᖅᑲᓇᐃᔭᕝᕕᐅᔪᓄᑦ ᐅᕝᕙᓗᓐᓃᑦ ᐊᐅᓚᑦᓯᔨᕆᔭᖏᓐᓄᑦ; 

(b) ᒪᕐᕉᓂᓗᐅᓐᓃᑦ ᐃᓚᒋᔭᐅᔪᓄᑦ ᑭᒡᒐᑐᐃᓪᓗᑎᒃ ᐊᑲᐅᓂᖅᐹᖑᔪᒥᒃ 
ᐃᖅᑲᓇᐃᔭᖅᑎᖏᓐᓄᑦ ᐅᕝᕙᓘᓐᓃᑦ ᐃᓕᒃᑯᑦ ᐃᖅᑲᓇᐃᔭᖅᑎᓄᑦ; ᐊᒻᒪᓗ 

(c) ᐊᑕᐅᓯᕐᒥᓗᓐᓂᑦ ᐃᓚᒋᔭᐅᔪ ᐃᓄᒥᒃ 
(i) ᐱᑕᖃᙱᑐᒥᒃ ᓇᓗᓇᐃᒃᑯᑕᕐᒥᒃ ᑐᓂᔭᐅᓯᒪᔪᒥᒃ ᑕᐃᒃᑰᓇ 

ᐱᖁᔭᑎᒍᑦ, 
(ii) ᑭᒡᒐᑐᐃᓪᓗᓂ ᐊᑲᐅᓂᖅᐹᖑᔪᒥᒃ ᑭᒃᑯᓕᒫᓄᑦ, ᐊᒻᒪᓗ 
(iii) ᖃᐅᔨᒪᓂᖃᑦᓯᐊᓗᓂ ᐃᑲᔫᑎᖃᕋᔭᖅᑐᒥᒃ ᐊᐅᓚᓂᕆᔭᖓᑕ 

ᑲᑎᒪᔨᓐᓄᑦ. 

ᐃᓱᓕᕝᕕᓴᓕᒃ ᑲᑎᒪᔨᐅᓂᕐᒧᑦ 
(2) ᐃᓚᒋᔭᐅᔪᐃᑦ ᑲᑎᒪᔨᐅᓂᕐᒧᑦ 

(a) ᑎᒃᑯᐊᑕᐅᓯᒪᓪᓗᓂᑎᒃ ᐃᓱᓕᕝᕕᓴᖃᑦᑎᓗᒍ ᐅᖓᑖᓄᙱᑐᒃ ᐱᖓᓱᓂᑦ 
ᐊᕐᕌᒍᓐᓂᑦ; ᐊᒻᒪᓗ 

(b) ᑎᒃᑯᐊᑕᐅᒃᑲᓂᕆᐊᖃᙱᓚᒃ ᑲᑎᖅᓱᓯᒪᔪᓂ ᐃᓱᓕᕝᕕᓴᖃᓪᓗᓂ ᐅᖓᑖᓄᑦ 
ᐱᖓᓲᔪᖅᑐᓄᑦ ᐊᕐᕌᒍᓄᑦ, ᐱᖃᓯᐅᑎᙱᑐᒥᒃ ᓇᓪᓕᐊᑐᐃᓐᓇᖓᓂ 
ᐃᓱᓕᕝᕕᓴᐅᓂᐊᖅᑐᓂ ᓲᕐᓗ ᕿᑲᑲᐃᓐᓇᓂᐊᖅᑎᓪᓗᒍ ᐱᔨᑦᓯᕋᕐᓂᒧ 
ᐃᒻᒪᖄ ᐊᑕᐅᓯᕐᒥᒃ ᐊᕐᕌᒍᒻᒥᑦ. 

 
ᐊᔪᙱᓂᖃᕐᓂᖅ 

(3) ᑖᒃᑯᐊ ᒪᓕᓪᓗᒋᑦ ᐊᔪᙱᓂᖃᕐᓂᔪᐃᑦ ᐱᖁᔭᐅᓯᒪᔪᓂᑦ ᑐᕌᖓᕗᑦ 
ᐃᓚᒋᔭᐅᑦᔪᑎᖏᓐᓄᑦ ᑲᑎᒪᔨᓄᑦ: 

(a) ᐃᓚᒋᔭᐅᔪᓕᒫᑦ ᐱᔭᕆᐊᖃᖅᑐᑦ 
(i) ᖃᐅᔨᒪᓂᖃᕐᓗᓂ ᓂᕈᐊᖅᑕᐅᓯᒪᔪᒃ ᐃᖅᑲᓇᐃᔭᕆᐅᖅᓴᔪᒧᑦ, 

ᓂᕈᐊᖅᑕᐅᓯᒪᓂᖓᑕ ᐃᖅᑲᓇᔮᖓᑎᒍᑦ ᐅᕝᕙᓘᓐᓃᑦ 
ᐱᑕᖃᕆᐊᖃᕐᓂᖏᓐᓂᑦ ᓄᓇᕗᑦ ᐃᖅᑲᓇᐃᔭᖅᑐᓕᕆᓂᕐᒧᑦ 
ᐱᓕᕆᕝᕕᒃ ᐊᔪᙱᓂᖃᓂᕐᒧᑦ ᐊᒻᒪᓗ ᐃᓕᓐᓂᐊᓯᒪᔪᒧᑦ ᐃᓄᖕᓄᑦ, 
ᐊᒻᒪᓗ 

(ii) ᐱᔪᓐᓇᓂᐊᖅᑐᒧᑦ ᒪᓕᑦᑕᓴᓐᓂᒃ ᐃᓚᒋᔭᐅᑦᔪᑎᖏᓐᓄᑦ 
ᓇᓗᓇᐃᖅᓯᒪᔪᒥ ᑕᐃᑲᓂ ᒪᓕᒐᕋᓛᓂᑦ; 

(b) ᖁᑉᐸᖏᓪᓘᓃᑦ ᐃᓚᒋᔭᐅᔪᐃᑦ ᑲᑎᒪᔨᓄᑦ ᐱᓯᒪᑦᓯᕆᐊᓕᒃ ᓇᓗᓇᐃᒃᑯᑕᕐᒥᒃ 
ᐊᔪᙱᓂᖃᕐᓂᐅᔪᒥᒃ ᐅᕝᕙᓘᓐᓃᑦ ᓇᓗᓇᐃᒃᑯᑕᖅ ᓯᓚᑐᓂᕐᒧᑦ 
ᐱᔪᓐᓇᓯᐊᕐᓂᖅ. 

 
ᐃᑦᓯᕙᐅᑕ 

(4) ᒥᓂᔅᑕ ᓂᕈᐊᖅᓯᒍᓐᓇᐳᒃ ᐃᓚᒋᔭᐅᓂᐊᖅᑐᒥᒃ ᑲᑎᒪᔨᓄᑦ ᐃᑦᓯᕙᐅᑕᓂᐊᖅᑎᓪᓗᒍ 
ᑲᑎᒪᔨᓄᑦ. 
 
ᐅᖃᐅᑦᔪᐃᕆᐊᖅᑏᑦ 

(5) ᑲᑎᒪᔨᒃ ᑎᒃᑯᐊᓯᒍᓐᓇᐳᒃ ᓯᑕᒪᐅᙱᑐᓂ ᐅᖃᐅᑦᔪᐃᕆᐊᖅᑎᓴᓐᓂᑦ 
ᐃᓚᒋᔭᐅᓂᐊᖅᑎᓪᓗᒋᑦ, ᑭᓯᐊᓂ ᓂᕈᖅᑲᔭᑦᔭᒍᓐᓇᐃᓗᑎᒃ, ᑕᐃᑲᓂ ᐱᓕᕆᑦᔪᑎᖏᓐᓂᑦ 
ᑲᑎᒪᔨᓄᑦ. 
 
ᐊᑦᔨᒌᙱᑦᑑᓂᖏᑦ 

(6) ᑖᓐᓇ ᒥᓂᔅᑕ ᐊᒻᒪᓗ ᑲᑎᒪᔨᖏᑦ ᐱᕕᓕᒫᖓᑎᒍ ᐃᓚᒋᔭᐅᔪᓄᑦ ᐊᒻᒪᓗ 
ᐅᖃᐅᑦᔪᐃᔨᖏᓐᓄᑦ ᑲᑎᒪᔨᓄᑦ ᐃᓱᒪᖅᓴᓯᐅᓪᓗᑎᒃ ᐃᓕᖅᑯᓯᐅᔪᒥᒃ, ᐃᓕᖅᑯᓯᖅ, ᐊᕕᑦᑐᓯᒪᔪᓂ 
ᐊᒻᒪᓗ ᐊᖑᑎᐅᓂᖏᑕ ᐊᕐᓇᐅᓂᖏᑕ ᐋᖅᑭᑕᐅᓯᒪᓂᖏᓐᓂᑦ ᖃᑦᓯᐅᓂᖏᓐᓂ ᓄᓇᕗᒻᒥᑦ. 

ᑲᑎᒪᓂᐅᔪᐃᑦ ᑲᑎᒪᔨᓄᑦ 
16. (1) ᐃᑦᓯᕙᐅᑕᖅ ᑲᑎᖅᓱᐃᓗᓂ ᐊᑕᐅᓯᕐᒧᑦ ᑎᑭᓪᓗᒍ ᐱᖓᓲᔪᖅᑐᓄ ᑲᑎᒪᓂᖃᕐᓂᒧᑦ 
ᑲᑎᒪᔨᓄᑦ ᐊᕐᕌᒍᑕᒫᒃ, ᓲᕐᓗ ᐱᓪᓗᑎᒃ 

(a) ᐃᓄᒃᑰᓕᖓᔪᒃᑯᑦ; ᐅᕝᕙᓘᓐᓃᑦ 
(b) ᓇᓪᓕᐊᑐᐃᓐᓇᖓᓂ ᓈᒻᒪᑐᒥᒃ ᐃᓕᒃᑯᖓᔪᒥ ᐱᔪᓐᓇᑎᑦᓯᔪᒥᒃ ᐊᑕᐅᑦᓯᑯᒃ 

ᐅᖃᖃᑎᒋᓪᓗᑎᒃ. 
 
ᓂᕈᐊᕐᓂᖅ 

(2) ᑲᒪᑎᔩᑦ ᐃᓱᒪᑖᕆᖃᑦᑕᓗᑎᒃ ᑕᐃᒫᒃ 
(a) ᓂᕈᐊᕐᓂᖅ ᐃᓚᒋᔭᐅᔪᓄᑦ ᑲᑎᒪᔨᐅᔪᓄᑦ ᑲᑎᒪᑎᑦᓯᒍᓐᓇᐳᑦ, 

ᐱᖃᓯᐅᑎᙱᓗᑎᒃ ᐃᑦᓯᕙᐅᑕᕐᒥᒃ; ᐅᕝᕙᓘᓐᓃᑦ 
(b) ᖃᓄᐃᓕᖓᓂᖓᑕ ᐊᑦᔨᒌᑉᐸᑕ ᓂᕈᐊᖅᑕᖏᑦ ᑕᐃᑲᓂ ᑎᑎᕋᖅᓯᒪᔪ 

ᐊᕕᑦᑐᓯᒪᔪᒥ (a)-ᒥᒃ, ᓂᕈᐊᒍᓐᓇᑐᒃ ᐃᑦᓯᕙᐅᑕᖅ. 
 
ᑲᑎᒪᔩᑦ ᓈᒻᒪᒋᐊᖃᕐᓂᖏᑦ 

(3) ᓈᒻᒪᒋᐊᖃᕐᓂᖏᑕ ᑲᑎᒪᔩᑦ ᐊᒥᓲᓂᖅᓴᐅᓂᖏᑕ ᐃᓚᒋᔭᐅᔪᑦ ᐊᓪᓚᕕᖃᒍᓐᓇᓂᖏᑦ. 
 
ᐊᐅᓚᓂᖏᑕ ᑲᑎᒪᔨᓐᓄᑦ 
17. (1) ᑲᑎᒪᔩᑦ ᐱᔪᓐᓇᑐᑦ ᐊᑐᓕᖁᔨᒍᓐᓇᑐᑦ ᑖᒃᑯᐊ 

(a) ᒥᓂᔅᑕ ᓂᕈᐊᖅᓯᓗᓂ ᐅᕝᕙᓘᓐᓃᑦ ᓂᕈᐊᖅᓯᖏᓪᓗᓂ 
ᐃᖅᑲᓇᐃᔭᕆᐅᖅᓴᓂᕐᒧᑦ ᐅᕝᕙᓘᓐᓃᑦ ᐃᖅᑲᓇᐃᔮᕐᒥ; 

(b) ᒥᓂᔅᑕ ᓂᕈᐊᖅᓯᓗᓂ ᐅᕝᕙᓘᓐᓃᑦ ᓂᕈᐊᖅᓯᖏᓪᓗᓂ 
ᐃᖅᑲᓇᐃᔭᕆᐅᖅᓴᓂᕐᒧᑦ ᐊᑐᖅᑕᐅᕆᐊᓖᑦ ᓇᓗᓇᐃᒃᑯᑕᖅᑖᓂᕐᒧᑦ 
ᐃᖅᑲᓇᐃᔭᕆᐅᖅᓴᓂᕐᒧᑦ; 

(c) ᒥᓂᔅᑕ ᐋᖅᑭᓱᐃᓪᓗᓂ ᒪᓕᒐᕋᓛᓂᑦ ᑕᐃᑲᓂ ᐃᓚᒃᑲᓂᖓᓂ 40(2)-ᒥᒃ; 
ᐅᕝᕙᓘᓐᓃᑦ 

(d) ᑐᑭᒧᐊᖅᑎᓯᔨᒃ ᐃᓕᑕᕆᔭᐅᒍᑎᒥᒃ ᐅᕝᕙᓘᓐᓃᑦ ᐲᖅᑕᐅᓂᖓᑕ 
ᐃᓕᑕᕆᔭᐅᒍᑎᕕᓂᖓᑕ ᐃᓕᓐᓂᐊᒍᑎᒥᒃ ᐱᓕᕆᐊᑦᓴᐅᔪᒥᒃ ᐅᕝᕙᓘᓐᓃᑦ 
ᐱᓕᕆᕝᕕᐅᔪᒥᒃ ᑕᐃᑲᓂ ᑎᑎᕋᖅᓯᒪᔪᒥᒃ ᐊᕕᑦᑐᓯᒪᔪ 13(3)(f)-ᒥᒃ. 

 
ᐅᖃᖃᑎᒌᓐᓂᒃ ᓇᓗᓇᐃᑦᓯᒪᔪᓂᒃ ᐊᐅᓚᑦᔪᑎᐅᔪᓂᑦ 

(2) ᓯᕗᓂᐊᒍ ᐊᑐᓕᖁᔭᐅᓚᖅᑐᒥᒃ ᐋᖅᑭᓱᐃᓂᖏᑕ ᒪᓕᒐᕋᓛᓂᑦ ᑕᐃᑲᓂ 
ᐃᓚᒃᑲᓂᖓᓂ 40(2)-ᒥᒃ, ᑲᑎᒪᔩᑦ ᐊᔪᐃᓐᓇᕈᑎᖃᓪᓗᑎᒃ ᐊᐱᖅᓲᑎᖃᓪᓗᑎᒃ ᐃᓱᒪᒋᔭᖏᑕ ᐃᓅᑉ 
ᐊᑦᑐᑕᐅᓂᕆᒐᔭᑦᑕᖓᑕ ᑐᑦᓯᕋᐅᑎᓕᐅᖅᑎᓪᓗᒍ ᒪᓕᒐᕋᓛᑎᒍᑦ. 
 
ᒐᕙᒪᓕᕆᓂᐅᑦ ᑐᑦᓯᕋᐅᑎᖓ 

(3) ᑲᑎᒪᔩᑦ ᐱᓕᕆᐊᖃᕐᓂᐊᖁᑦ ᐊᐅᓚᓂᐅᖃᑦᑕᑐᓐᓂᑦ ᑎᓕᐅᖅᑕᒍᑎᖏᑕ ᒥᓂᔅᑕᕐᒧᑦ 
ᐃᓱᒪᒋᓪᓗᒋᑦ ᐱᑦᔪᑎᖏᑕ ᑖᑦᓱᒪ ᐱᖁᔭᐅᑦ. 

ᒪᓕᒐᕋᓛᑦ 

(4) ᑲᑎᒪᔨᒃ ᐱᔪᓐᓇᑐᖅ, ᐊᖏᖅᑕᐅᓯᒪᓂᖓᑕ ᒥᓂᔅᑕᕐᒧᑦ, ᒪᓕᒐᕋᓛᓕᐅᒍᓐᓇᑐᑦ 
(a) ᐃᓱᒪᒋᓪᓗᒋᑦ ᐊᐅᓚᑕᐅᓂᖓᑕ ᓇᒻᒥᓂᕆᔭᐅᔪᑦ ᐊᒻᒪᓗ ᑲᒪᒋᔭᖏᑕ 

ᑲᑎᒪᔨᐅᑦ ᐊᑐᖅᑕᐅᕆᐊᓕᓐᓂᑦ ᐊᒻᒪᓗ ᐊᐅᓚᓂᖏᑕ ᑖᑦᓱᒪ ᐱᖁᔭᐅᑦ; 
ᐊᒻᒪᓗ 

(b) ᐃᓱᒪᒋᓪᓗᒋᑦ ᑲᑎᒪᓂᕆᖃᑦᑕᑕᖏᑦ ᑲᑎᒪᔨᓐᓄᑦ. 
 
ᒪᓕᒐᑦᓴᓕᐅᕐᓂᒧᑦ ᐱᖁᔭᖅ 

(5) ᐊᕕᑦᑐᓯᒪᔪᓂᑦ 3-ᒥᒃ ᑎᑭᓪᓗᒍ 5-ᒧᑦ ᑕᐃᑲᓂ ᒪᓕᒐᑦᓴᓕᐅᕐᓂᒧᑦ ᐱᖁᔭᖓᓂ 
ᑐᕌᖓᑦᓴᖏᓪᓚᒃ ᑖᒃᑯᓄᖓ ᒪᓕᒐᕋᓛᖑᔪᓄᑦ ᐋᖅᑭᓱᖅᑕᐅᓯᒪᔪᒥ ᑕᐃᑲᓂ ᐃᓚᒃᑲᓂᖓᓂ (4)-ᒥᒃ. 
 

ᐅᖃᐅᔾᔪᐃᔩᑦ ᑲᑎᒪᔨᖏᑦ 
 
ᑐᒃᓯᕋᐅᑎ ᐅᖃᐅᔾᔪᐃᓂᕐᓄ ᑲᑎᒪᔨᕋᓛᓄᑦ 
18. (1) ᑕᐃᒪ ᑐᑭᒧᐊᖅᑎᓯᔨᖓ ᐃᓱᒪᕆᔭᒻᒥᓄ ᐊᑑᑎᖃᕐᓂᖓᑕ ᓴᖅᑭᑎᑦᓯᓂᕐᒥ 
ᐅᖃᐅᔾᔪᐃᓂᕐᓄ ᑲᑎᒪᔨᕋᓛᓄᑦ ᐃᑲᔪᓂᐊᕐᓗᒍ ᑐᑭᒧᐊᖅᑎᑦᓯᔨᒧᑦ ᑕᐃᑲᓂ 
ᐃᓚᒃᑲᓐᓂᖓᓂ (3)-ᒥᒃ, ᑐᑭᒧᐊᖅᑎᑦᓯᔨ ᑐᒃᓯᕋᔪᓐᓇᖅᑐ ᑲᑎᒪᔨᓄᑦ ᓴᖅᑭᑎᑦᓯᖁᓪᓗᒋ 
ᐅᖃᐅᔾᔪᐃᓂᕐᓄ ᑲᑎᒪᔨᕋᓛᓄᑦ. 
 
ᓴᖅᑭᑕᐅᔪᖅ ᐅᖃᐅᔾᔪᐃᓂᕐᓄ ᑲᑎᒪᔨᕋᓛᓄᑦ 

(2) ᐃᓗᐊᓂ 30-ᓂᑦ ᐅᓪᓗᓂ ᑭᖑᓂᖓᓂ ᑐᓂᔭᐅᓚᐅᖅᑎᓪᓗᒍ ᑐᒃᓯᕋᐅᑎ 
ᐃᓚᒃᑲᓐᓂᖓᓂ (1)−ᒥᒃ, ᐅᕝᕙᓘᓐᓃᑦ ᐊᑯᓂᐅᓂᖅᓴᖁᔨᕈᓂ ᑐᑭᒧᐊᖅᑎᑦᓯᔨ ᓇᓗᓇᐃᖅᓯᓂᒃᑯᑦ, 
ᑲᑎᒪᔩᑦ ᓴᖅᑭᑎᑦᓯᓗᑎ ᐅᖃᐅᔾᔪᐃᓂᕐᓄ ᑲᑎᒪᔨᕋᓛᕈᐊᖅᑐᓂ ᑲᑎᒪᔨᖃᕐᓗᑎ ᐃᓄᖕᓂ 
ᑲᑎᒪᔨᐅᔪᓄᑦ ᐊᔪᙱᓂᖃᖅᑐᓂᑦ ᐃᑲᔪᓂᐊᕐᓗᒍ ᑐᑭᒧᐊᖅᑎᑦᓯᔨᒻᒥᒃ ᐱᓕᕆᐊᖑᔪᒥ. 
 
ᐊᐅᓚᑕᐅᓂᖏᑦ ᐅᖃᐅᔾᔪᐃᓂᕐᓄ ᑲᑎᒪᔨᕋᓛᓄᑦ 

(3) ᐅᖃᐅᔾᔪᐃᓂᕐᓄ ᑲᑎᒪᔨᕋᓛᓄᑦ ᐃᓕᑕᕆᐅᓯᒪᔪᑦ ᑕᒫᓂ ᐃᓚᖓᓂ ᐃᒪᐃᓕᐅᕐᓗᑎ, 
ᑐᒃᓯᕋᕐᓂᒃᑯᑦ ᑐᑭᒧᐊᖅᑎᑦᓯᔨᒻᒧᑦ, 

(a) ᐅᖃᐅᔾᔪᐃᓗᑎ ᐊᒻᒪᓗ ᐃᑲᔪᕐᓗᑎ ᑐᑭᒧᐊᖅᑎᑦᓯᔨᒻᒥ ᐱᓕᕆᐊᖑᔪᓂ 
ᑐᕌᖓᔪᒧᑦ ᓂᕈᐊᖅᑕᐅᓯᒪᔪᑦ ᐃᖅᑲᓇᐃᔭᕆᐅᖅᓴᓂᕐᒧ ᐊᒻᒪᓗ 
ᓂᕈᐊᖅᑕᐅᓯᒪᔪᑦ ᐃᖅᑲᓇᐃᔭᖓᑎᒍ; 

(b) ᐅᖃᐅᔾᔪᐃᓗᑎ ᐊᒻᒪᓗ ᐃᑲᔪᕐᓗᑎ ᑐᑭᒧᐊᖅᑎᓯᔨᒻᒥ ᐱᑦᔪᑕᐅᔪᓄᑦ 
ᑐᕌᖓᔪᓄᑦ ᐃᓕᓐᓂᐊᖅᐸᓪᓕᐊᓗᓂ ᐃᖅᑲᓇᐃᔭᖅᑐᓄ, ᐃᓕᓴᖅᑐᓂ, 
ᐃᖅᑲᓇᐃᔭᕆᐅᖅᓴᓂᕐᒧ ᐱᔪᓐᓇᐅᑎᓖᑦ, ᐊᔪᙱᓂᖃᖅᑐᓄ 
ᐃᖅᑲᓇᐃᔭᕆᐅᖅᓴᓂᕐᒧ ᐃᖅᑲᓇᐃᔭᖅᑏᑦ ᐊᒻᒪᓗ ᓴᓇᔨᒻᒪᕆᓐᓄ; 

(c) ᐱᓕᕆᓪᓗᓂ ᐱᓕᕆᐊᖑᔪᒥ ᖃᐅᔨᓴᕐᓗᓂ ᑲᑎᒪᔨᐅᔪᓂ; ᐊᒻᒪᓗ 
(d) ᐱᓕᕆᓪᓗᓂ ᐊᓯᖏᓐᓂᑦ ᐱᓕᕆᐊᒃᓴᖏᓐᓂᑦ ᑐᓂᔭᐅᓯᒪᔪᓂ 

ᑐᑭᒧᐊᖅᑎᑦᓯᔨᒻᒧᑦ. 

ᖃᐅᔨᓴᕐᓂᐅᔪᓂᑦ ᐊᒻᒪᓗ ᕿᓂᕐᓂᒧᓪᓗ 

 
ᖃᐅᔨᓴᕐᓂᐅᔪᓂᑦ 

 
ᑎᒃᑯᐊᖅᓯᓂ 
19. (1) ᑐᑭᒧᐊᖅᑎᓯᔨ ᑎᒃᑯᐊᖅᓯᔪᓐᓇᖅᑐ ᖃᐅᔨᓴᖅᑎᓂᑦ ᐱᔾᔪᑎᖃᕐᓗᓂ ᐆᒥᖓ ᐱᖁᔭᕐᒥ. 
 
ᐱᔪᓐᓇᐅᑎᖏᑕ ᐸᓕᓯᒃᑯᑦ ᐃᖅᑲᓇᔭᖅᑎᖏᑦ 

(2) ᑖᓐᓇ ᒪᓕᓪᓗᒍ ᐱᖁᔭᖅ, ᖃᐅᔨᓴᖅᑏᑦ ᐱᔪᓐᓇᐅᑎᖃᖅᐳᑦ ᐸᓕᓯᒃᑯᑦ 
ᐃᖅᑲᓇᔭᖅᑎᖏᑦ ᐱᓕᕆᓕᕈᑎ ᐊᐅᓚᑕᐅᓂᖏᑦ ᑖᓐᓇ ᐱᖁᔭᖅ ᒪᓕᒡᓗᒍ. 
 
ᐃᓯᕈᓐᓇᓂᖓᑕ ᐊᒻᒪᓗ ᖃᐅᔨᓴᕐᓗᓂ 
20. (1) ᑖᓐᓇ ᒪᓕᓪᓗᒍ ᐃᓚᒃᑲᓐᓂᖓᓂ (3)-ᒥᒃ, ᐱᔾᔪᑎᕆᓗᒍ ᒪᓕᒃᓴᓯᐊᕋᓗᐊᕐᒪᖔᑕ 
ᓇᓪᓕᐊᑐᐃᓐᓇᖓᓂ ᐋᖅᑭᒃᓯᒪᔾᔪᑕᐅᔪᓂ ᑕᒫᓂ ᐱᖁᔭᕐᒥ ᐅᕝᕙᓘᓐᓃᑦ ᒪᓕᒐᕋᓛᓂᑦ, ᖃᐃᔨᓴᖅᑎ 
ᐱᔪᓐᓇᖅᑐ, ᖃᖓᒃᑯᑐᐃᓐᓇᓕᒫ, ᐃᓯᕐᓗᓂ ᐊᒻᒪᓗ ᖃᐅᔨᓴᕐᓗᓂ ᓇᓂᑐᐃᓐᓇ, 
ᐱᔪᓐᓇᕈᑎᖃᙱᒃᑲᓗᐊᕈᓂ. 
 
ᓴᖅᑭᓯᒪᓪᓗᓂ ᑭᓇᐅᓂᖓᓂ 

(2) ᖃᐅᔨᓴᖅᑎ ᐃᒪᐃᓂᐊᖅᐳᒃ, ᑐᑦᓯᕋᑦᑕᐅᔪᒃᑯᑦ, ᓴᖅᑭᓯᒪᓪᓗᓂ ᑭᓇᐅᓂᖓᑕ 
ᐃᒡᓗᖃᖅᑎᐅᔪᒧᑦ ᐅᕝᕙᓘᓐᓃᑦ ᐃᓄᒃ ᐊᖓᔪᖅᑳᒋᔭᐅᔪᖅ ᐃᒡᓗᒥ ᖃᐅᔨᓴᖅᑎ ᐃᓯᖅᑕᒥᓄᑦ ᐊᒻᒪᓗ 
ᖃᐅᔨᓴᕐᓗᓂ ᑖᓐᓇ ᐱᖁᔭ ᒪᓕᒡᓗᒍ. 
 
ᐃᒡᓗ 

(3) ᑕᐃᒪᐃᒐᓗᐊᖅᑎᓪᓗᒍ ᐃᓚᒃᑲᓐᓂᖓᓂ (1)-ᒥᒃ, ᖃᐅᔨᓴᖅᑎ ᐃᓯᔾᔮᙱᓚ ᐅᕝᕙᓘᓐᓃᑦ 
ᖃᐅᔨᓴᓂᐊᙱᓚ ᐃᒡᓗᒧᑦ ᑭᓯᐊᓂ 

(a) ᐃᒡᓗᖃᖅᑎᐅᔪ ᐅᕝᕙᓘᓐᓃ ᐃᓄᒃ ᐊᖓᔪᖅᑳᖑᔪ ᐃᒡᓗᒥ ᐊᖏᖅᓯᒪᕈᓂ; 
ᐅᕝᕙᓘᓐᓃᑦ  

(b) ᖃᐅᔨᓴᕐᓂ ᐊᖏᖅᑕᐅᓯᒪᕈᓂ ᐱᔪᓐᓇᕈᑎᒧ. 
 
ᖃᐅᔨᓴᕐᓂᐅᑦ ᐱᔪᓐᓇᓂᖏᑕ 

(4) ᖃᐅᔨᓴᖅᑕᐅᑎᓪᓗᒍ ᐃᒡᓗᒥ ᐅᖃᐅᓯᐅᓯᒪᔪᒥ ᑕᐃᑲᓂ ᐃᓚᒃᑲᓐᓂᖓᓂ (1)-ᒥᒃ, 
ᖃᐅᔨᓴᖅᑎ ᐱᔪᓐᓇᖅᑐ, ᐱᔾᔪᑎᖃᕐᓗᓂ ᒪᓕᒃᓴᖅᑕᐅᓯᐊᕋᓗᐊᕐᒪᖔᑕ ᓇᓪᓕᐊᑐᐃᓐᓇᖓᓂ 
ᐋᖅᑭᒃᓯᒪᔾᔪᑕᐅᔪᓂ ᑕᒫᓂ ᐱᖁᔭᕐᒥ ᐅᕝᕙᓘᓐᓃᑦ ᒪᓕᒐᕋᓛᓂᑦ 

(a) ᒪᑐᐃᖅᓯᓂ ᐅᕝᕙᓘᓐᓃᑦ ᒪᑐᐃᖅᑕᐅᑎᑦᓯᓂᖅ ᐴᖅᓯᕕᒻᒥ ᐃᓗᓕᖏᑦ 
ᐊᑑᑎᖃᑐᐃᓐᓇᕆᓕᖕᓂᑦ ᐱᔾᔪᑎᖃᕐᓗᓂ ᒪᓕᒃᓴᖅᓯᐊᕋᓗᐊᕐᒪᖔᑕ; 

(b) ᖃᐅᔨᓴᕐᓗᑎ ᑭᓱᑐᐃᓐᓇᕐᓂ; 
(c) ᓂᐱᓕᐅᕐᓗᑎ, ᐊᔾᔨᓕᐅᕐᓗᑎ ᐅᕝᕙᓘᓐᓃᑦ ᑕᕐᕆᔭᓕᐅᕐᓗᑎ ᐃᒡᓗᒥ 

ᐅᕝᕙᓘᓐᓃᑦ ᑭᓱᑐᐃᓐᓇᕐᓂ; 

(d) ᐱᖁᔨᓪᓗᑎ ᑭᓇᑐᐃᓐᓇᒥ ᓴᖅᑭᖁᔨᓪᓗᒍ ᑎᑎᕋᖅᓯᒪᔪᓂ ᐅᕝᕙᓘᓐᓃᑦ 
ᑎᑎᖅᑲᐃᑦ ᖃᐅᔨᓴᖅᑕᐅᓂᖓᓂ ᐃᓘᓐᓇᖏᓐᓂᑦ ᐅᕝᕙᓘᓐᓃᑦ 
ᐃᓚᐃᓐᓇᖏᓐᓂ; ᐊᒻᒪᓗ 

(e) ᐊᖏᕈᑎᐅᓯᒪᔪᒥ ᐃᓚᖓᓂ 23-ᒥᒃ, ᑎᒍᓯᓪᓗᑎ ᓇᓪᓕᐊᑐᐃᓐᓇᖓᓂ 
ᑎᑎᕋᖅᓯᒪᔪᓂ, ᐅᕝᕙᓘᓐᓃᑦ ᓱᓇᒥ ᖃᐅᔨᓴᖅᑎ ᐅᑉᐱᒍᓱᓂᒃᑯᑦ 
ᐃᓗᓕᖃᕐᓂᒥ ᑎᑎᕋᖅᓯᒪᔪ, ᐊᑐᐃᓐᓇᑎᑦᓯᕆᐊᖃᖓᓄ ᓇᓗᓇᐃᕈᑎᓂ 
ᐱᔾᔪᑎᖃᕐᓗᓂ ᒪᓕᒃᓴᓯᐊᕋᓗᐊᕐᒪᖔᑕ. 

 
ᐃᑲᔪᕐᓂ 

(5) ᓇᖕᒥᓂᖃᖅᑎ ᐅᕝᕙᓘᓐᓃᑦ ᐃᓄᒃ ᐊᖓᔪᖅᑳᒋᔭᐅᔪᖅ ᐱᖁᑎᒥ ᐅᕝᕙᓘᓐᓃᑦ ᐃᒡᓗᒥ 
ᖃᐅᔨᓴᖅᑕᐅᔪᒥ ᑕᐃᑲᓂ ᐱᖁᔭᕐᒥᒃ, ᐊᒻᒪᓗ ᐊᑐᓂ ᑭᓇᑐᐃᓐᓇᓕᒫᑦᓯᐊᒃ ᐃᒡᓗᒦᖅᑲᐅᔪᑦ 
ᐃᒪᐃᓂᐊᖅᐳᖅ 

(a) ᖃᐃᔨᓴᖅᑎ ᖃᓄᓕᒫ ᐃᑲᔪᖅᓱᐃᓂᕐᓗᓂ ᐱᓕᕆᓂᕐᒧᑦ ᐊᐅᓚᑕᐅᓂᖏᓐᓂᑦ; 
ᐊᒻᒪᓗ 

(b) ᑐᓴᖅᑎᑦᓯᓗᓂ ᖃᐅᔨᓴᖅᑎᒥ ᑐᓴᐅᒪᔾᔪᑎᓂ ᐊᒃᑐᐊᓂᓕᖕᓂᑦ 
ᐊᐅᓚᑦᓯᐅᓂᕐᒧᑦ ᑖᒃᓱᒥᖓ ᐱᖁᔭᒥ ᑕᐃᒪᐃᑐᐃᓐᓇᕆᐊᖃᕐᓂᖏᓐᓄᑦ. 

 
ᑐᓂᔭᐅᓯᒪᔪᖅ 

(6) ᖃᐃᔨᓴᖅᑎ ᐱᔪᓐᓇᖅᑐ, ᐊᖏᖅᑕᐅᓯᒪᔪᒃᑯᑦ, ᑐᓂᓯᓪᓗᓂ ᓇᓗᓇᐃᖅᓯᓯᒪᔪᒥ ᐊᒻᒪᓗ 
ᖃᓄᑎᒋ ᑭᒡᓕᖃᖅᑐᒥ ᖃᐅᔨᓴᓂᕐᒧᑦ ᐱᔪᓐᓇᓂᖓᑕ ᒪᓕᒐᕋᓛᓕᕆᔨᒻᒧ ᐅᕝᕙᓘᓐᓃᑦ ᐸᓕᓯᒃᑯᑦ 
ᐃᖅᑲᓇᔭᖅᑎᖏᑦ ᑖᓐᓇ ᖃᐅᔨᓴᖅᑎ ᐅᑉᐱᕈᓱᒃᑯᓂ 

(a) ᖃᐅᔨᓴᖅᑕᐅᓂᖅ ᐱᓕᕆᐊᖑᕆᐊᓕ ᑭᖑᕙᖏᓪᓗᑎ; ᐊᒻᒪᓗ 
(b) ᖃᐅᔨᓴᖅᑎ ᐱᓕᕆᔪᓐᓇᖏᒃᑯᓂ ᖃᐅᔨᓴᓂᐅᔪᕐᒥ ᐊᖑᑎᐅᑉ ᐅᕝᕙᓘᓐᓃᑦ 

ᐊᕐᓇ ᖃᓂᒪᕈᓂ, ᐅᐸᒃᓯᒪᙱᒃᑯᓂ ᐅᕝᕙᓘᓐᓃᑦ ᐊᓯᐊᕈ ᐊᔪᕈᑎᖃᕈᓂ. 
 

ᕿᓂᕐᓂ 
 

ᕿᓂᕐᓂ 
21. ᑕᐃᒪ ᖃᐅᔨᓴᖅᑎ ᐅᑉᐱᕈᓱᒃᑯᓂ, ᐱᔾᔪᑎᖃᑦᓯᐊᕐᓗᓂ, ᐱᓂᕐᓗᒃᑐᖃᓐᓂᕈᓂ ᑖᒃᓱᒪ 
ᐱᖁᔭᖓᓂ ᓯᖁᒥᑦᓯᔪᖃᔪᕕᓂᐅᑉᐸᑦ, ᖃᐅᔨᓴᖅᑎ ᓄᒧᑐᐃᓐᓇ ᐃᓯᕈᓐᓇᖅᑐ ᐊᒻᒪᓗ ᕿᓂᓕᕐᓗᓂ 
ᓱᓇᑐᐃᓐᓇᓂᑦ ᐅᕝᕙᓘᓐᓃᑦ ᐃᒡᓗᒥ ᐱᔾᔪᑎᖃᕐᓗᓂ ᐱᓯᒪᓂᕐᒧᑦ ᓇᓗᓇᕈᑎᒥᒃ ᐊᒃᑐᐊᓂᓕᖕᒥ 
ᐱᓂᕐᓗᒃᑕᐅᔪᕕᓂᕐᓄ ᑖᒃᓱᒪ ᐱᖁᔭᖓᓂ ᐃᒪᐃᕈᑎ 

(a) ᓇᖕᒥᓂᖃᖅᑎ ᐅᕝᕙᓘᓐᓃᑦ ᐃᓄᒃ ᐱᓯᒪᑦᓯᔪ ᓱᓇᑐᓐᓇᒥᒃ ᐅᕝᕙᓘᓐᓃᑦ 
ᐃᒡᓗᒥᐅᑕᖃᑎᖓ ᐅᕝᕙᓘᓐᓃ ᐃᓄᒃ ᐊᖓᔪᖅᑳᖑᔪ ᐃᒡᓗᒥ, 
ᑕᐃᒪᐃᑐᐃᓐᓇᕆᐊᖃᕐᓂᖓᓄ, ᐊᖏᖅᑕᐅᔪ; 

(b) ᕿᓂᕐᓂ ᐱᔪᓐᓇᐅᑎᖃᑎᑦᓯᕈᓂ ᐱᔪᓐᓇᕈᑎᑎᒍ; ᐅᕝᕙᓘᓐᓃᑦ 
(c) ᐃᓱᒪᒋᓪᓗᒍ ᐃᒡᓗ ᐊᓂᕐᕋᒋᔭᐅᙱᑦᑐᒥ, ᖃᐅᔨᓴᖅᑎ ᐱᔾᔪᑎᖃᖅᑎᐊᖅᑐ 

ᐅᑉᐱᒋᓗᓂᐅ ᐅᖓᓯᓐᓂᖓ, ᑐᐊᕕᓐᓇᕐᓂᖓ, 
ᐲᖅᑕᐅᑐᐃᓐᓇᕆᐊᖃᕐᓂᖓᓄ ᐅᕝᕙᓘᓐᓃᑦ ᓱᕋᐃᓂᕐᒧ ᓇᓗᓇᐃᕈᑎᒃᓴᓂ 

ᐊᒻᒪᓗ ᐊᓯᖏᑦ ᐊᑑᑎᓖᑦ ᐱᔾᔪᑎᒋᔭᐅᔪᑦ ᐱᔾᔪᑎᐅᑦᓯᐊᙱᓚ ᐱᔪᓐᓇᐅᑎ 
ᐱᔪᓐᓇᕐᓂᒧ ᐱᔪᓐᓇᕈᑎᒧ ᐅᕝᕙᓘᓐᓃᑦ ᐊᖏᖅᑕᐅᓂᕐᒧᑦ. 

 
ᐃᓚᒋᐊᑦᑕᐅᔪᑦ ᐱᔪᓐᓇᐅᑎᖏᑦ 

 
ᐊᐅᓚᑕᐅᓂᖏᑦ ᓱᓇᒃᑯᑖᑦ 
22. (1) ᐱᓕᕆᓪᓗᓂ ᖃᐅᔨᓴᓂᕐᒥ ᐅᕝᕙᓘᓐᓃᑦ ᕿᓂᕐᓂᒧ ᑖᒃᓱᖓ ᐱᖁᔭᕐᒧᑦ, ᖃᐅᔨᓴᖅᑎ 
ᐱᔪᓐᓇᑐᖅ 

(a) ᐊᑐᕐᓗᓂ ᐅᕝᕙᓘᓐᓃᑦ ᐱᔾᔪᑎᒋᔭᐅᓗᑎ ᐊᑐᖅᑎᑦᓯᓂᕐᒧᑦ ᖃᕆᑕᐅᔭᓂ 
ᐊᒻᒪᓗ ᕿᒥᕐᕈᓗᓂ ᑎᑎᖅᑲᓂ ᐃᓗᐊᓂ ᐅᕝᕙᓘᓐᓃᑦ ᐊᑐᐃᓐᓇᐅᔪᑦ 
ᖃᕆᑕᐅᔭᒧᑦ ᐴᖅᑕᐅᓗᑎ;  

(b) ᐃᔾᔪᐊᕐᓗᒋ ᐅᕝᕙᓘᓐᓃᑦ ᐱᔾᔪᑎᒋᔭᐅᓗᑎ ᐃᔾᔪᐊᖅᓯᓂᕐᒧ 
ᑎᑎᕋᖅᑕᐅᓯᒪᔪᓂ ᐅᕝᕙᓘᓐᓃᑦ ᑎᑎᖅᑲᓂ; 

(c) ᐊᔾᔨᖓᓂ ᐃᔾᔪᐊᕐᓗᒍ ᐅᕝᕙᓘᓐᓃᑦ ᐊᐅᓚᖅᑎᑦᓯᓗᓂ ᑎᑎᕋᖅᑕᐅᓯᒪᔪᓂ 
ᐅᕝᕙᓘᓐᓃᑦ ᑎᑎᖅᑲᓂ ᖃᐅᔨᓴᖅᑕᐅᖁᓪᓗᒋ ᐅᕝᕙᓘᓐᓃᑦ 
ᐃᔾᔪᐊᖅᑕᐅᓂᕐᒧᑦ; ᐊᒻᒪᓗ 

(d) ᐊᑐᕐᓗᓂ ᐅᕝᕙᓘᓐᓃᑦ ᐱᔾᔪᑎᒋᔭᐅᓗᑎ ᐊᑐᖅᑎᑦᓯᓂᕐᒧᑦ ᐃᔾᔪᐊᕈᑎᓐᓄ 
ᓱᓇᒃᑯᑖ ᐃᓂᕆᔭᐅᔪᒧ ᐃᔾᔪᐊᖅᓯᓪᓗᑎᒃ ᑎᑎᕋᖅᑕᐅᓯᒪᔪᓂ ᐅᕝᕙᓘᓐᓃᑦ 
ᑎᑎᖅᑲᓂ. 

 
ᐊᕝᕕᐊᑐᒃ 

(2) ᖃᐅᔨᓴᖅᑎ ᐱᓕᕆᑎᓪᓗᒍ ᐱᔪᓐᓇᓂᖏᓐᓂ ᐱᓕᕆᑎᓪᓗᒍ ᐊᐅᓚᑕᐅᓂᖏᓐᓂᑦ 
ᐅᕝᕙᓘᓐᓃᑦ ᐱᓕᕆᐊᖑᔪᓂ ᑖᒃᓱᒪ ᐱᖁᔭᖓᑎᒍ, ᑭᓇᑐᐃᓐᓇ ᐃᒪᐃᓕᐅᓂᐊᙱᓚ 

(a) ᖃᐅᔨᒪᓪᓗᓂ ᓴᒡᓗᕈᓂ ᐅᕝᕙᓘᓐᓃᑦ ᑕᒻᒪᖅᓴᐃᕈᓂ ᐅᓂᒃᑳᓕᐊᕐᓂ, 
ᐅᖃᐅᓯᒃᑯᑦ ᐅᕝᕙᓘᓐᓃᑦ ᑎᑎᖅᑲᐅᓯᐊᒃᑯᑦ, ᖃᐅᔨᓴᖅᑎᒧ; ᐅᕝᕙᓘᓐᓃᑦ 

(b) ᐊᕝᕕᕈᓂ ᐅᕝᕙᓘᓐᓃᑦ ᑭᖑᕙᑎᑦᓯᕈᓂ ᖃᐅᔨᓴᖅᑎᒥ, 
ᐃᓯᖅᑎᑕᐃᓕᑎᑦᓯᓗᓂ ᐃᒡᓗᒧ ᖃᐅᔨᓴᖅᑎᒧ ᐱᔭᕆᖃᕈᓂ ᐱᔪᓐᓇᕈᑎᒥ 
ᐃᓯᕈᓐᓇᓂᕐᒧᑦ ᐃᒡᓗᒧ. 

 
ᐱᔪᓐᓇᕈᑦ 

(3) ᑐᑭᓯᐅᒪᓂᖅᓴᐅᖁᓪᓗᒍ, ᑎᑎᕋᖅᓯᒪᔪᖃᙱᓚ ᑕᒫᓂ ᐃᓚᖓᓂ ᐃᓯᕈᓐᓇᐅᑎᒧ, 
ᕿᓂᕈᓐᓇᓂᕐᒧᑦ ᐅᕝᕙᓘᓐᓃᑦ ᐱᖁᑎᒋᔭᒥ ᐊᖅᓵᖅᓯᓂ ᐱᔪᓐᓇᕈᑎᖃᙱᒃᑯᓂ 
ᐱᔪᓐᓇᕈᓐᓇᐅᑎᖃᕆᐊᖃᖅᑐᓪᓗᒍ ᐱᖁᔭᑎᒍ. 
 

ᐱᖁᑎᒋᔭᒥ ᐊᖅᓵᖅᓯᓂ 
 
ᐱᖁᑎᒋᔭᒥ ᐊᖅᓵᖅᓯᓂ ᖃᐅᔨᓴᖅᑕᐅᑎᓪᓗᒋᑦ 
23. (1) ᐃᒻᒪᖄ, ᖃᐅᔨᓴᖅᑕᐅᓂᖃᑎᓪᓗᒍ, ᖃᐅᔨᓴᖅᑎ ᐱᔾᔪᑎᖃᕈᓂ ᐅᑉᐱᒋᓪᓗᐅᓂ 
ᑎᑎᕋᖅᓯᒪᔪ, ᐅᕝᕙᓘᓐᓃᑦ ᓱᓇᑐᐃᓐᓇᒥ ᖃᐅᔨᓴᖅᑎ ᐱᔾᔪᑎᖃᕈᓂ ᐅᑉᐱᒋᓪᓗᐅᓂ ᐃᓗᓕᖃᕈᓂ 
ᑎᑎᕋᖅᓯᒪᔪᓂ, ᐊᑐᐃᓐᓇᖃᑐᐃᓐᓇᕆᐊᓕ ᓄᓗᓇᐃᕈᑎᒃᓴᒥ ᐱᔾᔪᑎᖃᖅᑐᒥ ᒪᓕᒃᓴᓯᐊᕋᓗᐊᕐᒪᖔ 

ᐋᖅᑭᒋᐊᖅᑕᐅᓯᒪᔪᓂ ᑕᒫᓂ ᐱᖁᔭᕐᒥ ᐅᕝᕙᓘᓐᓃᑦ ᒪᓕᒐᕋᓛᓂᑦ, ᖃᐅᔨᓴᖅᑎ ᐱᖁᑎᒋᔭᒥ 
ᐊᖅᓵᖅᓯᕈᓐᓇᖅᑐ, ᑎᒍᓪᓗᕈ ᐊᒻᒪᓗ ᓇᒃᓴᕐᓗᒍ ᑎᑎᕋᖅᓯᒪᔪ ᐅᕝᕙᓘᓐᓃᑦ ᓱᓇᑐᐃᓐᓇᒥ 
ᐱᖁᑎᒋᔭᒥ ᐊᖅᓵᖅᓯᓂ ᐱᔪᓐᓇᐅᑎᑎᒍᑦ ᐱᔪᓐᓇᕈᑎᒧ. 
 
ᐱᖁᑎᒋᔭᒥ ᐊᖅᓵᖅᓯᓂ ᕿᓂᖅᑎᓪᓗᒋ 

(2) ᐃᒻᒪᖄ, ᖃᐅᔨᓴᖅᑕᐅᓂᖃᑎᓪᓗᒍ, ᖃᐅᔨᓴᖅᑎ ᐱᔾᔪᑎᖃᕈᓂ ᐅᑉᐱᒋᓗᐅᓂ 
ᑎᑎᕋᖅᓯᒪᔪᒥᒃ, ᐅᕝᕙᓘᓐᓃᑦ ᓱᓇᑐᐃᓐᓇᒥ ᖃᐅᔨᓴᖅᑎ ᐱᔾᔪᑎᖃᕈᓂ ᐅᑉᐱᒋᓗᐅᓂ ᐃᓗᓕᖃᕈᓂ 
ᑎᑎᕋᖅᓯᒪᔪᓂ, ᓇᓗᓇᐃᕈᑎᒃᓴᐅᕗ ᐊᒃᑐᐊᓂᓕᒃᑯ ᐱᓂᕐᓗᓂᕐᒧᑦ ᒪᓕᒡᓗᒍ ᑖᓐᓇ ᐱᖁᔭᖅ, 
ᖃᐅᔨᓴᖅᑎ ᐱᖁᑎᒋᔭᒥ ᐊᖅᓵᖅᓯᕈᓐᓇᖅᑐ, ᑎᒍᓗᕈ ᐊᒻᒪᓗ ᓇᒃᓴᕐᓗᒍ ᑎᑎᕋᖅᓯᒪᔪ ᐅᕝᕙᓘᓐᓃᑦ 
ᓱᓇᑐᐃᓐᓇᒥ ᐃᒪᓕᖓᕈᓂ 

(a) ᐱᖁᑎᒋᔭᒥ ᐊᖅᓵᖅᓯᓂ ᐱᔪᓐᓇᐅᑎᖃᖅᑎᑕᐅᕗᒃ ᐱᔪᓐᓇᕈᑎᒧ; 
ᐅᕝᕙᓘᓐᓃᑦ 

(b) ᐅᖓᓯᓐᓂᖓ, ᑐᐊᕕᓐᓇᕐᓂᖓ, ᐲᖅᑕᐅᑐᐃᓐᓇᕆᐊᖃᕐᓂᖓᓄ 
ᐅᕝᕙᓘᓐᓃᑦ ᓱᕋᐃᓂᕐᒧ ᓱᓇᑐᐃᓐᓇᒥ ᓇᓗᓇᐃᕈᑎᐅᓂᐊᖅᑎᓪᓗᒍ 
ᐅᕝᕙᓘᓐᓃᑦ ᐊᓯᖏᑦ ᐊᑑᑎᓖᑦ ᐱᔾᔪᑎᒋᔭᐅᔪᑦ 
ᐱᔪᓐᓇᐅᑎᖃᑦᑎᓯᙱᒃᑲᓗᐊᖅᐸᑦ ᐱᔪᓐᓇᕐᓂᒧ ᐱᔪᓐᓇᕈᑎᒧ. 

 
ᓇᑭᓐᖔᖅᓯᒪᔪᑦ 

(3) ᑕᐃᒪᐃᒃᑲᓗᐊᖅᑎᓪᓗᒍ ᐃᓚᒃᑲᓐᓂᖓᓂᑦᑐᑦ (1)-ᒥᒃ ᐊᒻᒪᓗ (2)-ᒥᒃ, ᖃᐃᔨᓴᖅᑎ 
ᑭᓯᐊᓂ ᐱᖁᑎᒋᔭᒥ ᐊᖅᓵᖅᓯᔪᓐᓇᖅᑐᒃ ᓇᑭᓐᖔᖅᓯᒪᔪ ᑎᑎᕋᖅᑕᐅᓯᒪᔪᒥ, ᐅᕝᕙᓘᓐᓃᑦ 
ᓱᓇᑐᐃᓐᓇᒥ ᖃᐃᔨᓴᖅᑎ ᐱᔾᔪᑎᖃᑦᓯᐊᕐᓗᓂ ᐅᑉᐱᕈᓱᓗᓂ ᐃᓗᓕᖃᕐᓂᖏᓐᓄ 
ᑎᑎᕋᖅᑕᐅᓯᒪᔪᓂ, ᐃᒪᐃᑉᐸ 

(a) ᖃᐅᔨᓴᖅᑎ ᓴᖅᑭᑎᑦᓯᔪᓐᓇᖏᒃᑯᓂ ᐃᔾᔪᐊᖅᓯᒪᔪᒥ ᐅᕝᕙᓘᓐᓃᑦ ᐊᓯᖏ 
ᐊᔾᔨᖏᓐᓂ ᑎᑎᕋᖅᑕᐅᓯᒪᔪᓂ; ᐅᕝᕙᓘᓐᓃᑦ 

(b) ᐃᔾᔪᐊᖅᓯᒪᔪ ᐅᕝᕙᓘᓐᓃᑦ ᐊᓯᖏ ᐊᔾᔨᖏᓐᓂ ᑎᑎᕋᖅᑕᐅᓯᒪᔪᓂ 
ᓈᒻᒪᕋᔭᙱᓚ ᐱᔾᔪᒋᓪᓗᒋ ᑖᓐᓇ ᖃᐅᔨᓴᖅᑎ ᐱᓯᒪᔭᕆᐊᖃᕐᒪ 
ᑎᑎᕋᖅᓯᒪᔪᓂ. 

 
ᓅᑕᐅᕈᑎᖏᑦ ᐱᖁᑎᒋᔭᓄᑦ ᐊᖅᓵᖅᓯᓂ 

 
ᑐᓂᓯᓂ ᑎᑎᕋᖅᓯᒪᔪᓂ ᐅᕝᕙᓘᓐᓃᑦ ᐱᖁᑎᒋᔭᓄᑦ ᐊᖅᓵᖅᓯᓂ 
24. (1) ᑕᐃᒪ ᖃᐅᔨᓴᖅᑎ ᐱᖁᑎᒋᔭᒥ ᐊᖅᓵᖅᓯᓂᕈᓂ ᑎᑎᕋᖅᓯᒪᔪᓂ ᐅᕝᕙᓘᓐᓃᑦ 
ᓱᓇᑐᐃᓐᓇᒥ ᑖᒃᓱᒪ ᐱᖁᔭᑎᒍᑦ, ᖃᐃᔨᓴᖅᑎ ᓴᖅᑭᑎᑦᓯᓗᓂ ᑐᓂᔭᐅᓂᖓᑕ ᓇᓗᓇᐃᖅᓯᓯᒪᔪᒥ 
ᑎᑎᕋᖅᓯᒪᔪᓂ ᐅᕝᕙᓘᓐᓃᑦ ᓱᓇᑐᐃᓐᓇᒥ ᐱᖁᑎᒋᔭᒥ ᐊᖅᓵᖅᑕᐅᔪᒥ ᐃᓄᖕᒧᑦ 
ᐊᖅᓵᖅᑕᐅᔪᕕᓂᕐᒧᑦ. 
 
ᖃᐅᔨᓴᕐᓂᖅ ᑎᑎᕋᖅᓯᒪᔪᓂ ᐅᕝᕙᓘᓐᓃᑦ ᐱᖁᑎᒋᔭᒥ ᐊᖅᓵᖅᓯᓂ 

(2) ᖃᐃᔨᓴᖅᑎ ᐱᓯᒪᔪᓐᓇᖅᑐ ᑎᑎᕋᖅᓯᒪᔪᓂ ᐅᕝᕙᓘᓐᓃᑦ ᓱᓇᑐᐃᓐᓇᒥ 
ᐊᖅᓵᖅᑕᐅᓯᒪᔪᒥ ᒪᓕᒡᓗᒍ ᑖᓐᓇ ᐱᖁᔭᖅ ᕿᒥᕐᕈᑕᐅᑎᓪᓗᒍ. 

ᓱᕋᐃᓂᖅ ᐅᕝᕙᓘᓐᓃᑦ ᐃᒋᑦᓯᓂ 

(3) ᑎᑎᕋᖅᓯᒪᔪᑦ ᐅᕝᕙᓘᓐᓃᑦ ᓱᓇᑐᐃᓐᓇᒥ ᐊᖅᓵᖅᑕᐅᓯᒪᕐᓂᒥᒃ ᒪᓕᒡᓗᒍ ᑖᓐᓇ 
ᐱᖁᔭᖅ ᓱᕋᑦᑕᐅᔪᓐᓇᖅᑐ ᐅᕝᕙᓘᓐᓃᑦ ᐃᒋᑕᐅᓪᓗᓂ ᐊᑦᑕᓇᙱᑦᑐᒃᑯᑦ ᑐᑭᒧᐊᖅᑎᑕᐅᓂᕆᔭᖓᑕ 
ᖃᐅᔨᓴᖅᑎᒧ ᑐᒃᓯᕋᐅᑎᓕᐅᙱᓗᑎ ᓅᑕᐅᑎᑦᓯᓂᕐᒧᑦ ᒪᓕᒡᓗᒍ ᐃᓚᖓ 25-ᒥᒃ, ᐊᖑᑎ 
ᐅᕝᕙᓘᓐᓃᑦ ᐊᕐᓇ ᐱᔾᔪᑎᖃᖅᑎᐊᕈᓂ ᐅᑉᐱᒋᓪᓗᓂᐅ 

(a) ᐱᒻᒪᕆᐅᑎᖃᑦᔭᖏᓪᓚᒃ ᐅᑎᖅᑎᕋᑦᓴᐅᓂᐊᖅᑐᒥᒃ; ᐅᕝᕙᓪᓘᓐᓃᑦ 
(b) ᑎᑎᕋᖅᓯᒪᔪᖃᕐᓂᖅᑲ, ᐃᔾᔪᐊᖅᓯᒪᔪ ᐅᕝᕙᓘᓐᓃᑦ ᐊᔾᔨᒋᔭᖓ 

ᓇᑭᓐᖔᕐᕕᖓᓂ ᐊᖅᓵᖅᑕᐅᓐᓂᖏᒃᑯᓂ. 
 
ᐱᔪᓐᓇᐅᑎᓕ ᐅᑎᖅᑎᓯᒍᓐᓇᓂᖓᓄᑦ ᐱᖁᑎᖏᓐᓂ ᐊᖅᓵᖅᑕᐅᓯᒪᓂᖏᑕ 

(4) ᑎᑎᕋᖅᓯᒪᔪ ᐅᕝᕙᓘᓐᓃᑦ ᓱᓇᑐᐃᓐᓇ ᐊᖅᓵᖅᑕᐅᓯᒪᔪᖅ ᑖᒃᓱᒧᖓ ᐱᖁᔭᑎᒍ 
ᐊᑑᑎᖃᕈᓐᓇᐃᖅᑲᑦ ᓇᓗᓇᐃᕈᑎᑦᓴᒥᒃ ᐊᒻᒪᓗ ᓱᕋᑦᑕᐅᓐᓂᖏᒃᑯᓂ ᐅᕝᕙᓘᓐᓃᑦ 
ᐃᒋᑕᐅᓐᓂᖏᒃᑯᓂ ᐊᖏᕈᑎᐅᓯᒪᔪᒥ ᑕᐃᑲᓂ ᐃᓚᒃᑲᓐᓂᖓᓂ (3)-ᒥᒃ ᐅᕝᕙᓘᓐᓃᑦ 
ᕿᒥᕐᕈᔭᐅᓂᕈᑎ, 

(a) ᖃᐅᔨᓴᖅᑎ ᖃᐅᔨᒃᑲᐃᔭᕆᐊᓕ ᓇᖕᒥᓂᖃᖅᑎᐅᔪᒧ ᐅᕝᕙᓘᓐᓃᑦ ᐃᓄᒻᒥᒃ 
ᐊᖅᓵᖅᑕᐅᔪᕕᓂᕐᒧᑦ ᐊᖏᕈᑎᐅᓯᒪᔪ ᒪᓕᒐᕋᓛᓂᑦ; ᐊᒻᒪᓗ 

(b) ᓇᖕᒥᓂᖃᖅᑎᐅᔪ ᐅᕝᕙᓘᓐᓃᑦ ᐃᓄᒃ ᐊᖅᓵᖅᑕᐅᔪᕕᓂᕐᒧᑦ 
ᐅᑎᖅᑎᑲᓐᓂᕈᓇᖅᑕᖓ. 

 
ᐅᑎᖅᑎᑕᐅᓯᒪᙱᑐᑦ ᑎᑎᕋᖅᓯᒪᔪᐃᑦ ᐅᕝᕙᓘᓐᓃᑦ ᓱᓇᑐᐃᓐᓇᓂᑦ 

(5) ᑕᐃᒪ ᓇᖕᒥᓂᖃᖅᑐᖅ ᐅᕝᕙᓘᓐᓃᑦ ᐃᓄᒃ ᐊᖅᓵᖅᑕᐅᓯᒪᔪ ᑎᑎᕋᖅᓯᒪᔪᒥ 
ᐅᕝᕙᓘᓐᓃᑦ ᓱᓇᑐᐃᓐᓇᒥ ᒪᓕᒡᓗᒍ ᑖᓐᓇ ᐱᖁᔭ ᐅᑎᖅᑎᖏᒃᑯᓂᐅ ᐱᓇᓱᐊᕈᓯᐅ ᐃᓗᐊᓂ 
ᖃᐅᔨᑎᑕᐅᓚᐅᖅᑎᓪᓗᒍ ᑕᐃᑲᓂ ᐃᓚᒃᑲᓐᓂᖓᓂ (4)-ᒥᒃ, ᖃᐃᔨᓴᖅᑎ ᐊᖅᓵᓯᔪᕕᓂ 
ᓱᕋᐅᔪᓐᓇᖅᑐ ᐅᕝᕙᓘᓐᓃᑦ ᐃᒋᑦᓯᔪᓐᓇᖅᑎᑐᒃ. 
 
ᐱᓯᒪᑦᓯᓂ ᐊᒻᒪᓗ ᓅᑕᐅᕈᑎᖏᑦ ᐱᖁᑎᒋᔭᓄᑦ ᐊᖅᓵᖅᓯᓂ 

(6) ᐅᑯᐊ ᒪᓕᑦᓱᒋᑦ ᐃᓚᒃᑲᓐᓂᖓᓂ (2)-ᒥᒃ ᑎᑭᓪᓗᓂ (5)-ᒧᑦ, ᖃᐅᔨᓴᖅᑎ 
ᖃᐅᔨᓴᓚᖓᕗ ᓈᒻᒪᒃᑯᒥ ᐱᓯᒪᑦᓯᓂᕐᒧᑦ ᑎᑎᕋᖅᓯᒪᔪᒥ ᐅᕝᕙᓘᓐᓃᑦ ᓱᓇᑐᐃᓐᓇᒥ 
ᐊᖅᓵᖅᑕᐅᓯᒪᔪᒥ ᑕᐃᑲᓂ ᐱᖁᔭᑎᒍ ᐱᓯᒪᔭᐅᓪᓗᓂ ᓅᑕᐅᕋᓱᐊᕐᓂᖓᓄ ᒪᓕᒡᓗᒍ 
ᐃᓚᖓ  25-ᒥᒃ. 
 
ᑐᒃᓯᕋᐅᑎ ᓅᑕᐅᕈᓐᓇᓂᕐᒧᑦ 
25. (1) ᖃᐅᔨᓴᖅᑎ ᐃᒪᐃᓂᐊᖅᐳ, ᐱᕕᖃᓕᑐᐊᕈᓂ, ᑐᓂᓯᓪᓗᓂ ᐊᖅᓵᖅᑕᐅᓯᒪᔪ 
ᑎᑎᕋᖅᓯᒪᔪ ᐅᕝᕙᓘᓐᓃᑦ ᓱᓇᑐᐃᓐᓇᒥ ᒪᓕᒡᓗᒍ ᑖᓐᓇ ᐱᖁᔭᖅ ᒪᓕᒐᓕᕆᔨᓐᓄ ᐅᕝᕙᓘᓐᓃᑦ 
ᐃᖅᑲᖅᑐᐃᔨᒧ, ᑭᓯᐊᓂ ᑎᑎᕋᖅᓯᒪᔪᖅ ᐅᕝᕙᓘᓐᓃᑦ ᓱᓇᑐᐃᓐᓇ ᓴᕋᑦᑎᕆᔭᐅᓐᓂᖅᑲ, 
ᐃᒋᑕᐅᓐᓂᖅᑲ, ᐅᑎᖅᑎᒃᑲᓐᓂᕈᓂ ᐅᕝᕙᓘᓐᓃᑦ ᐅᑎᖅᑎᑕᐅᓐᓂᖏᒃᑯᓂ ᒪᓕᒡᓗᒍ 
ᐃᓚᖓ 24-ᒥᒃ. 

ᐅᖃᐅᓯᐅᓯᒪᔪᓄᑦ ᓱᓕᓂᕋᕈᑎ 
(2) ᖃᐅᔨᓴᖅᑎ ᐊᑐᐃᓐᓇᐅᑎᑦᓯᓗᓂ ᒪᓕᒐᓕᕆᔨᓐᓄ ᐅᕝᕙᓘᓐᓃᑦ ᐃᖅᑲᖅᑐᐃᔨᒧ 

ᐅᖃᐅᓯᐅᓯᒪᔪᓄᑦ ᓱᓕᓂᕋᕈᑎ ᑎᑎᕋᖅᓯᒪᓗᓂ 
(a) ᐱᔾᔪᑎᖏ ᐅᑉᐱᕈᓱᕐᓗᑎ ᑖᓐᓇ ᑎᑎᕋᖅᓯᒪᔪ ᐅᕝᕙᓘᓐᓃᑦ ᓱᓇᑐᐃᓐᓇ 

ᐊᖅᓵᖅᑕᐅᓯᒪᔪ 
(i) ᐊᑐᐃᓐᓇᔭᕆᐊᖃᖏᓐᓄ ᓇᓗᓇᐃᕈᑎᒃᓴᒥ ᐱᔾᔪᑎᖃᕐᓗᑎ 

ᒪᓕᒃᓴᖅᑕᐅᕋᓗᐊᕐᒪᖔᑕ ᓇᓪᓕᐊᑐᐃᓐᓇᖏᓐᓂ 
ᐋᖅᑭᒋᐊᖅᑕᐅᓯᒪᔪᓂ ᑕᒫᓂ ᐱᖁᔭᕐᒥ, ᒪᓕᒐᕋᓛᓂ ᐅᕝᕙᓘᓐᓃᑦ 
ᑎᓕᓯᔾᔪᑎᒃᑯ ᐋᖅᑭᑕᐅᓯᒪᔪᒥ ᐱᖁᔭᑎᒍᑦ, ᐅᕝᕙᓘᓐᓃᑦ 

(ii) ᐊᑐᐃᓐᓇᔭᕆᐊᖃᖏᓐᓄ ᓇᓗᓇᐃᕈᑎᒃᓴᒥ ᐱᓂᕐᓗᒃᑕᐅᓯᒪᔪᒥ 
ᒪᓕᒡᓗᒍ ᑖᓐᓇ ᐱᖁᔭᖅ; 

(b) ᐊᑎᖓ ᐃᓅᑉ, ᐱᑕᖃᕈᓂ, ᐱᓯᒪᑦᓯᕈᓂ ᑎᒥᒻᒥᑎᒍᑦ ᑖᒃᑯᓂᖓ 
ᑎᑎᕋᖅᓯᒪᔪᒥ ᐅᕝᕙᓘᓐᓃ ᓱᓇᑐᐃᓐᓇᒥ ᐊᖅᓵᖅᑕᐅᓚᐅᖅᑎᓪᓗᒍ; ᐊᒻᒪᓗ 

(c) ᑕᐃᑲᓂ ᑎᑎᕋᖅᓯᒪᔪᒥ ᐅᕝᕙᓘᓐᓃ ᓱᓇᑐᐃᓐᓇᒥ ᖃᓄᐃᓐᓂᖓ ᐊᒻᒪᓗ 
ᖃᓄ ᐱᓕᕆᐊᒋᔭᐅᓂᕐᒪᖔ. 

 
ᓅᑕᐅᕈᑎᖏᑦ 

(3) ᒪᓕᒐᓕᕆᔨ ᐅᕝᕙᓘᓐᓃᑦ ᐃᖅᑲᖅᑐᐃᔨ ᓴᖅᑭᑎᑦᓯᔪᓐᓇᖅᑐ ᑎᓕᓯᔾᔪᑎᐅᔪᓂᑦ 
ᐃᓱᒪᒋᓪᓗᒍ ᑎᑎᕋᖅᓯᒪᔪ ᐅᕝᕙᓘᓐᓃᑦ ᓱᓇᑐᐃᓐᓇᒥ ᐊᖅᓵᖅᑕᐅᔪ ᒪᓕᒡᓗᒍ ᑖᓐᓇ ᐱᖁᔭᖅ: 

(a) ᑎᓕᓯᔾᔪᑎᒃᑯᑦ ᑎᑎᕋᖅᓯᒪᔪ ᐅᕝᕙᓘᓐᓃᑦ ᓱᓇᑐᐃᓐᓇ ᑐᓂᔭᐅᖁᓪᓗᒍ 
ᓇᖕᒥᓂᖃᖅᑎᐅᔪᒧᑦ ᐅᕝᕙᓘᓐᓃᑦ ᐃᓄᖓᓄ ᐱᔪᓐᓇᐅᑎᓕᖕᒧᑦ; 

(b) ᑎᓕᓯᔾᔪᑎᒃᑯᑦ ᑎᑎᕋᖅᓯᒪᔪ ᐅᕝᕙᓘᓐᓃᑦ ᓱᓇᑐᐃᓐᓇ ᐱᓯᒪᓪᓗᒍ 
ᓇᓗᓇᐃᕈᑎᒃᓴᐅᓗᓂ ᐱᓕᕆᐊᖑᔪᓂ ᑐᕋᖓᔪᒧ ᑎᑎᕋᖅᓯᒪᔪᒥ 
ᐅᕝᕙᓘᓐᓃᑦ ᓱᓇᑐᐃᓐᓇᒥ; 

(c) ᑎᓕᓯᔾᔪᑎᒃᑯᑦ ᑎᑎᕋᖅᓯᒪᔪ ᐅᕝᕙᓘᓐᓃᑦ ᓱᓇᑐᐃᓐᓇᒥ ᓴᕋᑦᑕᐅᓗᓂ 
ᐅᕝᕙᓘᓐᓃᑦ ᐃᒋᑕᐅᓪᓗᓂ ᐊᒃᑕᓇᙱᑐᒃᑯ ᑐᑭᒧᐊᖅᑎᑕᐅᓂᕆᔭᖓᑕ 
ᖃᐃᔨᓴᖅᑎᒧ; 

(d) ᑎᓕᓯᔾᔪᑎᒃᑯᑦ ᑎᑎᕋᖅᓯᒪᔪ ᐅᕝᕙᓘᓐᓃᑦ ᓱᓇᑐᐃᓐᓇ ᑎᒍᔭᐅᑎᓪᓗᒍ 
ᓄᓇᕗᑦ ᒐᕙᒪᒃᑯᖏᓐᓄᑦ; 

(e) ᓄᓇᕗᑦ ᒐᕙᒪᒃᑯᖏᑦ ᑎᓕᓗᕆᑦ ᐊᑐᐃᓇᐅᑎᑦᓯᓗᑎ ᓈᒻᒪᒃᑐᒥ 
ᐅᑎᕐᕕᐅᓗᑎ ᓇᖕᒥᓂᖃᖅᑎᐅᔪᖅ ᑎᑎᕋᖅᓯᒪᔪᓂ ᐅᕝᕙᓘᓐᓃᑦ 
ᓱᓇᑐᐃᓐᓇᒥ ᐅᕝᕙᓘᓐᓃᑦ ᐃᓄᖕᒧ ᐱᔪᓐᓇᐅᑎᓕᖕᒧᑦ. 

 
ᑭᒡᓕᖃᖅᑎᑕᐅᓂᖅ ᐱᔪᓐᓇᐅᑎᑎᒍᑦ 

 
ᑐᓴᐅᒪᔾᔪᑎ, ᑎᑎᕋᖅᓯᒪᔪᐃᑦ ᐅᕝᕙᓘᓐᓃᑦ ᑎᑎᖅᑲᐃᑦ 
26. ᐱᔪᓐᓇᐅᑎᖏᑕ ᐃᓚᖏᓂ 20-ᒥᒃ ᑎᑭᓪᓗᓂ 23-ᒧᑦ ᐊᒻᒪᓗ ᐃᓚᒃᑲᓐᓂᖓᓂ 24(2)-ᒥᒃ 
ᐊᒻᒪᓗ (3)-ᒥᒃ ᐊᑐᖅᑕᐅᓂᐊᙱᓚᑦ ᐃᓱᒪᒋᓪᓗᒋ ᑐᓴᐅᒪᔾᔪᑎ, ᑎᑎᕋᖅᓯᒪᔪᐃᑦ ᐅᕝᕙᓘᓐᓃᑦ 
ᑎᑎᖅᑲᐃᑦ ᑭᓯᐊᓂ ᐃᒪᓐᓇᐃᓕᖓᕈᑎ 

(a) ᐱᔭᕆᐊᖃᕈᑎ ᐱᔾᔪᑎᖃᕐᓗᑎ ᖃᐅᔨᓴᓂᕐᒧᑦ, ᕿᓂᕐᓂᒧᑦ ᐅᕝᕙᓘᓐᓃ 
ᐊᖅᓵᓯᓂᕐᒧᑦ; ᐅᕝᕙᓘᓐᓃᑦ 

(b) ᐊᖏᖅᑕᐅᓯᒪᕈᓂ ᐱᔪᓐᓇᕈᑎᒧ. 
 

ᐱᔪᓐᓇᕈᑏᑦ 
 
ᖃᐅᔨᓴᖅᓂ ᐱᔪᓐᓇᕈᑎᒥ 
27. (1) ᒪᓕᒐᓕᕆᔨ ᐅᕝᕙᓘᓐᓃᑦ ᐃᖅᑲᖅᑐᐃᔨ ᓴᖅᑭᑎᑦᓯᔪᓐᓇᖅᑐ ᐱᔪᓐᓇᕈᑎᒥ 
ᐊᖏᖅᓯᒪᓪᓗᒍ ᐃᓄᒃ ᐊᑎᖃᖅᑐ ᐱᔪᓐᓇᕈᑎᒥ ᐃᓯᕈᓐᓇᓂᕐᒧᑦ ᐃᓗᐊᓄ ᐅᕝᕙᓘᓐᓃᑦ ᑕᐃᑲᓂ 
ᐃᓂᒋᔭᐅᔪᒧᑦ ᐊᒻᒪᓗ ᐱᓕᕆᓪᓗᓂ ᓇᓪᓕᐊᓂᑐᐃᓐᓇᖓᓂ ᐱᔪᓐᓇᕈᑎᒋᔭᖏᓐᓂ ᐅᖃᐅᓯᐅᓯᒪᔪᓂ 
ᐃᓚᒃᑲᓐᓂᖓᓂ (2)-ᒥᒃ, ᒪᓕᒐᓕᕆᔨ ᐅᕝᕙᓘᓐᓃᑦ ᐃᖅᑲᖅᑐᐃᔨ ᓈᒻᒪᒃᓴᑯᓂ ᑐᓴᐅᒪᔾᔪᑎᒥ 
ᓱᓕᓂᐊᕐᓂᕋᕈᑎᓄᑦ ᐅᕝᕙᓘᓐᓃᑦ ᓱᓕᓂᐊᕐᓂᕋᕐᓂᒃᑯᑦ ᐱᔾᔪᑎᖃᕐᓂᖓᓄ ᐅᑉᐱᕈᓱᓗᓂ 

(a) ᓇᓂᓯᑐᐃᓐᓇᕆᐊᖃᓂᖓᓄ ᐅᕝᕙᓘᓐᓃ ᐱᓯᒪᑦᓯᓂᕐᒧᑦ ᓇᓗᓇᐃᕈᑕᐅᔪᓂ 
ᐱᔭᐅᔭᕆᐊᓖᑦ ᐱᔾᔪᑎᖃᕐᓗᑎ ᒪᓕᒃᓴᓯᐊᕋᓗᐊᕐᒪᖔᑕ ᓇᓪᓕᐊᑐᐃᓐᓇᖓᓂ 
ᐋᖅᑭᒋᐊᖅᑕᐅᓯᒪᔪᓂ ᑕᒫᓂ ᐱᖁᔭᕐᒥ ᐅᕝᕙᓘᓐᓃ ᒪᓕᒐᕋᓛᓂᑦ; ᐊᒻᒪᓗ 

(b) ᐃᒡᓗᖃᖅᑐ ᐅᕝᕙᓘᓐᓃ ᐃᓄᒃ ᐊᖓᔪᖅᑳᒋᔭᐅᔪ ᐃᒡᓗᒥ ᐅᕝᕙᓘᓐᓃᑦ 
ᐊᖏᙱᒃᑯᓂ ᐅᕝᕙᓘᓐᓃᑦ ᐊᖏᙱᑐᓂᐊᕐᓂᖓᑕ ᐅᕝᕙᓘᓐᓃᑦ 
ᓇᓗᓇᐃᕈᑕᔪ ᐊᓯᐅᔨᔭᐅᓐᓂᖅᑲ ᐃᒻᒪᖄ ᐱᒐᓱᐊᕐᓂᕈᓂ 
ᐊᖏᖅᑕᐅᕋᓱᐊᕐᓂᖕᒧᑦ. 

 
ᐱᔪᓐᓇᐅᑎᖏᑦ ᖃᐅᔨᓴᖅᑕᐅᓂᕐᒧᑦ ᐱᔪᓐᓇᕈᑎᑎᒍ 

(2) ᐱᔪᓐᓇᕈᑎ ᓴᖅᑭᑕᐅᓯᒪᔪᒃ ᐃᓚᒃᑲᓐᓂᖓᓂ (1)-ᒥᒃ ᐊᖏᖅᑕᐅᔪᓐᓇᖅᑐ ᐃᓄᒻᒧᑦ 
ᐊᑎᖃᖅᑐᒧ ᐱᔪᓐᓇᕈᑎᒥ ᐱᓕᕆᓪᓗᓂ ᓇᓪᓕᐊᑐᐃᓐᓇᖓᓂ ᐅᕝᕙᓘᓐᓃ ᐃᓘᓐᓂᖏᓐᓂᑦ ᑖᒃᑯᐊ 
ᒪᓕᓪᓗᒋᑦ: 

(a) ᖃᐅᔨᓴᕐᓗᓂᐅ ᐃᓂᕆᔭ; 
(b) ᐊᖅᓵᖅᓯᓗᓂ ᓇᓗᓇᐃᕈᑕᐅᔪᒥ ᓇᓗᓇᐃᖅᑕᐅᓯᒪᔪᑦ ᑎᑎᕋᖅᓯᒪᔪ 

ᐊᕕᒃᑐᖅᓯᒪᔪᓂ (1)(a)-ᒥ 
(c) ᐱᓕᕆᓪᓗᓂ ᐅᕝᕙᓘᓐᓃᑦ ᐱᓕᕆᑎᑦᓯᓗᓂ ᓇᓪᓕᐊᑐᐃᓐᓇᖓᓂ 

ᐊᑑᑎᓕᖕᓂ ᐆᒃᑐᕋᐅᑎᒥ; 
(d) ᐊᑐᖁᔨᓪᓗᑎ ᐊᐅᓚᐅᑎᓂᑦ, ᓴᓇᕐᕈᑎᓐᓂᑦ ᐅᕝᕙᓘᓐᓃᑦ ᐃᑯᒪᒨᖅᑐᓄ 

ᐊᐅᓚᑕᐅᓪᓗᑎ, ᐊᑐᖅᑕᐅᓗᑎ, ᓄᖅᑲᑎᑕᐅᓪᓗᑎ ᐅᕝᕙᓘᓐᓃᑦ 
ᐊᐅᓚᑎᑦᓯᓂᕐᒧᑦ; 

(e) ᐊᐱᖅᓱᓗᒍ ᐃᓄᒃ ᓇᓪᓕᐊᑐᐃᓐᓇᖓᓂ ᐊᒃᑐᐊᓂᓕᖕᓂ ᐱᔾᔪᑎᒋᔭᐅᔪᓂ; 
(f) ᐱᖁᔨᓪᓗᑎ ᓴᓇᔭᐅᕙᓪᓕᐊᔪᓂᑦ ᑭᓱᑐᐃᓐᓇᕐᓂ ᐅᕝᕙᓘᓐᓃᑦ 

ᑎᑎᖅᑲᖁᑎᓐᓂ; 
(g) ᐱᖁᔨᓪᓗᑎ ᑭᓇᑐᐃᓐᓇᒥ ᐅᐸᒃᓯᒪᔪᒥ ᐃᒡᓗᒥ ᖃᓄᓕᒫᑦᓯᐊᒃ ᐃᑲᔪᕐᓗᑎ 

ᐃᓄᒻᒥ ᐊᑎᖃᖅᑐᒧᑦ ᐱᔪᓐᓇᕈᑎᑎᒍ ᐱᔪᓐᓇᖅᓯᑎᓪᓗᒍ ᐊᖑᑎ 
ᐅᕝᕙᓘᓐᓃᑦ ᐊᕐᓇ ᐅᑦᑐᕋᓪᓗᓂ ᐱᔪᓐᓇᐅᑎᖏᑕ ᐊᒻᒪᓗ ᐱᓕᕆᓪᓗᓂ 
ᐱᓕᕆᐊᒃᓴᒥᓂ ᒪᓕᒡᓗᒍ ᑖᓐᓇ ᐱᖁᔭᖅ ᐅᕝᕙᓘᓐᓃ ᒪᓕᒐᕋᓛᓂᑦ. 



29 
 

 
ᕿᓂᕈᓐᓇᕐᓂ ᐱᔪᓐᓇᕈᑎᑎᒍ 

(3) ᒪᓕᒐᓕᕆᔨ ᐅᕝᕙᓘᓐᓃᑦ ᐃᖅᑲᖅᑐᐃᔨ ᓴᖅᑭᑎᑦᓯᔪᓐᓇᖅᑐ ᐱᔪᓐᓇᕈᑎᒥ 
ᐊᖏᖅᓯᒪᓪᓗᓂ ᐃᓄᒻᒥ ᐊᑎᖃᖅᑐᒧᑦ ᐱᔪᓐᓇᕈᑎᒥ ᐃᓯᕈᓐᓇᓂᕐᒧᑦ ᐃᓗᐊᓄ ᐅᕝᕙᓘᓐᓃᑦ 
ᑕᐃᑯᙵ ᐃᒡᓗᖓᓄ ᐊᒻᒪᓗ ᐅᑦᑐᕋᐅᑎᖃᓪᓗᓂ ᓇᓪᓕᐊᓂᑐᐃᓐᓇᖓᓂ ᐱᔪᓐᓇᐅᑎᖏᑕ 
ᐅᖃᐅᓯᐅᓯᒪᔪᓂ ᐃᓚᒃᑲᓐᓂᖓᓂ (4)-ᒥᒃ, ᑕᐃᒪ ᒪᓕᒐᓕᕆᔨ ᐅᕝᕙᓘᓐᓃᑦ ᐃᖅᑲᖅᑐᐃᔨ 
ᓈᒻᒪᒃᓴᑯᑎ ᑐᓴᐅᒪᔾᔪᑎᓄ ᓱᓕᓂᐊᕐᓂᕋᕈᑎᓄᑦ ᐅᕝᕙᓘᓐᓃᑦ ᓱᓕᓂᐊᕐᓂᕋᕐᓂᒃᑯᑦ 
ᐱᔾᔪᑎᖃᕐᓂᖓᓄ ᐅᑉᐱᕈᓱᓗᓂ 

(a) ᓇᓂᓯᑐᐃᓐᓇᕆᐊᖃᓂᖓᓄ ᐅᕝᕙᓘᓐᓃ ᐱᓯᒪᑦᓯᓂᕐᒧᑦ ᓇᓗᓇᐃᕈᑕᐅᔪᓂ 
ᐱᓂᕐᓗᓂᕐᒧᑦ ᑕᒫᓂ ᐱᖁᔭᕐᒥ; ᐊᒻᒪᓗ 

(b) ᐃᒡᓗᖃᖅᑐ ᐅᕝᕙᓘᓐᓃ ᐃᓄᒃ ᐊᖓᔪᖅᑳᒋᔭᐅᔪ ᐃᒡᓗᒥ ᐅᕝᕙᓘᓐᓃᑦ 
ᐊᖏᙱᒃᑯᓂ ᐅᕝᕙᓘᓐᓃᑦ ᐊᖏᙱᑐᓂᐊᕐᓂᖓᑕ ᐅᕝᕙᓘᓐᓃᑦ 
ᓇᓗᓇᐃᕈᑕᔪ ᐊᓯᐅᔨᔭᐅᓐᓂᖅᑲ ᐃᒻᒪᖄ ᐱᒐᓱᐊᕐᓂᕈᓂ 
ᐊᖏᖅᑕᐅᕋᓱᐊᕐᓂᖕᒧᑦ. 

 
ᐱᔪᓐᓇᐅᑎᖏᑦ ᕿᓂᕈᓐᓇᕐᓂ ᐱᔪᓐᓇᕈᑎᑎᒍ 

(4) ᐱᔪᓐᓇᕈᑎ ᓴᖅᑭᑕᐅᓯᒪᔪᒃ ᐃᓚᒃᑲᓐᓂᖓᓂ (3)-ᒥᒃ ᐊᖏᖅᑕᐅᔪᓐᓇᖅᑐ ᐃᓄᒃ 
ᐅᕝᕙᓘᓐᓃᑦ ᐃᓄᒻᒧᑦ ᐊᑎᖃᖅᑐᒧᑦ ᐱᔪᓐᓇᕈᑎᒥ ᓇᓪᓕᐊᑐᐃᓐᓇᖓᓂ ᐅᕝᕙᓘᓐᓃ 
ᐃᓘᓐᓂᖏᓐᓂᑦ ᑖᒃᑯᐊ ᒪᓕᓪᓗᒋᑦ: 

(a) ᕿᓂᕐᓗᒍ ᐃᒡᓗᒋᔭᐅᔪᖅ; 
(b) ᐊᖅᓵᕐᓗᒋ ᓇᓗᓇᐃᕈᑕᐅᔪᓐᓄᑦ ᐅᖃᐅᓯᐅᓯᔪᓂ ᑕᐃᑲᓂ ᑎᑎᕋᖅᓯᒪᔪᑦ 

ᐊᕕᒃᑐᖅᓯᒪᔪᓂ (3)(a)-ᒥᒃ; 
(c) ᐱᓕᕆᓪᓗᓂ ᐅᕝᕙᓘᓐᓃᑦ ᐱᓕᕆᑎᑦᓯᓗᓂ ᓇᓪᓕᐊᑐᐃᓐᓇᖓᓂ 

ᐊᑑᑎᓕᖕᓂ ᐆᒃᑐᕋᐅᑎᒥ; 
(d) ᐊᑐᖁᔨᓪᓗᑎ ᐊᐅᓚᐅᑎᓂᑦ, ᓴᓇᕐᕈᑎᓐᓂᑦ ᐅᕝᕙᓘᓐᓃᑦ ᐃᑯᒪᒨᖅᑐᓄ 

ᓄᖅᑲᖅᑎᑕᐅᓪᓗᑎ; 
(e) ᐱᖁᔨᓪᓗᒋ ᓴᓇᔭᐅᕙᓪᓕᐊᔪᓂᑦ ᑭᓱᑐᐃᓐᓇᕐᓂ ᐅᕝᕙᓘᓐᓃᑦ ᑎᑎᕋᖅᓯᒪᔪ; 
(f) ᐱᖁᔨᓪᓗᒍ ᐃᓄᒻᒧᑦ ᐊᑎᖃᖅᑐᒧᑦ ᐅᕝᕙᓘᓐᓃᑦ ᓇᓗᓇᐃᖅᑕᐅᓯᒪᔪ 

ᐱᔪᓐᓇᕈᑎᑎᒍ ᐃᑲᔪᕐᓗᒍ ᓇᓗᓇᐃᖅᑕᐅᓯᒪᔪᒥ ᐱᔪᓐᓇᕈᑎᒥ ᐊᒻᒪᓗ 
ᐊᑐᖅᑕᐅᔭᕆᓕ ᐊᑐᕈᑕᐅᖁᓪᓗᒍ ᐱᔪᓐᓇᕈᑎ. 

 
ᑐᒃᓯᕋᐅᑎ ᖃᐅᔨᒃᑲᐃᔾᔪᑎᖃᕋᓂ 

(5) ᐱᔪᓐᓇᕈᑎ ᑕᒫᓂ ᐃᓚᖓᓂ ᑐᓂᔭᐅᔪᓐᓇᖅᑐ, ᖃᓄᐃᓕᖓᖃᖅᑎᓪᓗᒍ, ᑐᒃᓯᕋᐅᑎᒥ 
ᐋᖅᑭᑕᐅᓯᒪᔪᒥ ᖃᐅᔨᒃᑲᐃᔾᔪᑎᖃᕋᓂ ᐊᒻᒪᓗ ᐅᐸᒃᓯᒪᙱᒃᑯᓂ ᓇᖕᒥᓂᖃᖅᑐᖅ ᐅᕝᕙᓘᓐᓃᑦ 
ᐃᒡᓗᖃᖅᑎᐅᔪᒥ ᐃᒡᓗᒥ. 
 
ᖃᖓᒃᑯ ᐱᓕᕆᓂᐊᕐᓂᖓ 
28. (1) ᐱᔪᓐᓇᕈᑎ ᐱᓕᕆᐊᖑᔭᕆᐊᓕ ᓈᒻᒪᒃᑐᒥ ᖃᖓᐅᓂᖓ, ᐅᕝᕙᓘᓐᓃᑦ 
ᓇᓗᓇᐃᖅᓯᒪᔪᒥ ᑎᑎᕋᖅᓯᒪᔪ ᐱᔪᓐᓇᕈᑎᒥ. 

ᐃᓱᓕᕝᕕᖓ ᐊᒻᒪᓗ ᐅᖓᕙᕆᐊᖅᑕᐅᓂᖓ 

(2) ᐱᔪᓐᓇᕈᑎ ᓇᓗᓇᐃᖅᓯᓯᒪᕆᐊᓕᒃ ᐅᓪᓗᖓᑕ ᐃᓱᓕᕝᕕᖓᓂ, ᐊᒻᒪᓗ ᒪᓕᒐᓕᕆᔨ 
ᐅᕝᕙᓘᓐᓃᑦ ᐃᖅᑲᖅᑐᐃᔨ ᐅᖓᕙᕆᐊᖅᑎᓯᒍᓐᓇᐳ ᐅᓪᓗᖓᑕ ᐱᔪᓐᓇᕈᑎᐅᑉ ᐃᓱᓕᕝᕕᓴᖓᓂ 
ᐃᓚᕆᐊᔪᓐᓇᖅᑐ ᒪᓕᒐᓕᕆᔨ ᐅᕝᕙᓘᓐᓃᑦ ᐃᖅᑲᖅᑐᐃᔨ ᓈᒻᒪᒋᔭᖏᑕ. 
 
ᐊᑐᓐᓂᖃᕐᓂ ᐊᔪᐃᓐᓇᓂᕐᒧᑦ 

(3) ᐃᓄᒃ ᐊᑎᓕ ᐱᔪᓐᓇᕈᑎᒥ ᐊᑐᕈᓐᓇᖅᑐ ᐱᓇᓱᐊᒡᒐᕐᓂᒥ ᐱᔾᔪᑎᖃᑦᓯᐊᕐᓂᒃᑯ ᐊᒻᒪᓗ 
ᐊᑑᑎᓕᒃᑯᑦ ᐃᓯᕈᓐᓇᓂᕐᒧᑦ ᐊᒻᒪᓗ ᐅᑦᑐᕋᓪᓗᓂ ᐱᔪᓐᓇᐅᑎᒥ ᓇᓗᓇᐃᖅᑕᐅᓯᒪᔪᒥ 
ᐱᔪᓐᓇᕈᑎᑎᒍᑦ. 
 
ᐃᑲᔪᖅᑕᐅᕈᒪᓂ 

(4) ᐃᓄᒃ ᐊᑎᓕ ᐱᔪᓐᓇᕈᑎᒥ ᐅᖄᓚᕈᓐᓇᖅᑐ ᓇᓪᓕᐊᑐᐃᓐᓇᖓᓂ ᐊᓯᐊᓄ ᐃᓄᖕᒧᑦ 
ᐊᖑᑎᒧ ᐅᕝᕙᓘᓐᓃ ᐊᕐᓇᒧ ᓇᒻᒪᒋᔭᖓᑕ ᐱᓕᕆᓂᕐᒧᑦ ᐱᔪᓐᓇᕈᑎᒥ. 
 
ᐊᑐᐃᓐᓇᐅᑎᑦᓯᓂ ᐃᑲᔪᖅᑕᐅᓂᒃᑯᑦ 

(5) ᐃᓄᒃ ᑕᐃᔭᐅᔪᖅ ᑕᐃᑲᓂ ᐃᓚᒃᑲᓐᓂᖓᓂ (4)-ᒥᒃ ᐊᑐᐃᓐᓇᑎᑦᓯᔪᓐᓇᖅᑐ ᐃᓄᖕᒥ 
ᐊᑎᖃᖅᑐᒧ ᐱᔪᓐᓇᕈᑎᑎᒍ ᐃᑲᔪᖅᑕᐅᕈᒪᓪᓗᓂ ᐊᑑᑎᓕᒃᑯᑦ ᐱᓕᕆᖁᓪᓗᒍ ᐱᔪᓐᓇᕈᑎᒥ. 
 
ᓇᓗᓇᐃᒃᑯᑕᖅ ᑭᓇᐅᓂᕐᓂᐅᕕ 

(6) ᑐᑦᓯᕋᐅᑎᒃᑯᑐᒥ ᓇᖕᒥᓂᖃᖅᑎᐅᔪᒧᑦ ᐅᕝᕙᓘᓐᓃᑦ ᐃᒡᓗᖃᖅᑐᒥ ᐃᒡᓗᒥ, ᐃᓄᒃ 
ᐱᓕᕆᔪ ᐱᔪᓐᓇᕈᑎ ᓇᓗᓇᐃᖅᓯᓗᓂ ᑭᓇᐅᓂᕐᒥᓂᑦ, ᑐᓂᓯᓗᓂ ᐊᔾᔨᖓᓂ ᐱᔪᓐᓇᕈᑎᐅᑉ 
ᐊᒻᒪᓗ ᑐᑭᓯᑎᑦᓯᓗᓂ ᐱᔾᔪᑎᖓᑕ ᐱᔪᓐᓇᕈᑎᐅᑉ. 
 

ᐅᖄᓚᐅᑎᒃᑯ ᐱᔪᓐᓇᕈᑏᑦ 
 
ᐅᖄᓚᐅᑎᒃᑯ ᐱᔪᓐᓇᕈᑏᑦ 
29. (1) ᖃᐅᔨᓴᖅᑎ ᐅᑉᐱᒍᓱᒃᑯᓂ ᐱᓂᕐᓗᑐᖃᕐᓂᖃ ᑖᒃᓱᒪ ᐊᑖᓂ ᐱᖁᔭᕐᒥ 
ᓯᖁᒥᑦᓯᔪᖃᔪᕕᓂᐅᑉᐸᑦ ᐊᒻᒪᓗ ᐊᑑᑎᖃᕋᔭᑦᔭᖏᓪᓚᒃ ᐅᐸᕈᓂ ᐃᒻᒥᑯᑦ ᓯᕗᓂᐊᒍ 
ᒪᓕᒐᓕᕆᔨᒃᑯᓐᓄ ᐅᕝᕙᓘᓐᓃᑦ ᐃᖅᑲᖅᑐᐃᔨᒧ ᑐᒃᓯᕋᕐᓗᓂ ᐱᔪᓐᓇᕈᑎᒧ, ᖃᐃᔨᓴᖅᑎ 
ᑐᓂᓯᓪᓗᓂ ᑐᓴᐅᒪᔾᔪᑎᓂ ᓱᓕᓂᐊᕐᓂᕋᕈᑎᓄᑦ ᐅᕝᕙᓘᓐᓃᑦ ᓱᓕᓂᐊᕐᓂᕋᕐᓂᒃᑯᑦ ᑖᒃᑯᓄᖓ 
ᒪᓕᒐᓕᕆᔨᒧᑦ ᐅᕝᕙᓘᓐᓃᑦ ᐃᖅᑲᖅᑐᐃᔨᒧᑦ ᐅᖄᓚᐃᑎᒃᑯ ᐅᕝᕙᓘᓐᓃᑦ ᐊᓯᐊᕈ 
ᑐᓴᐅᒪᖃᑦᑕᐅᑎᔾᔪᑎᒃᑯᑦ. 
 
ᐱᔪᓐᓇᐅᑎ ᐅᖄᓚᐅᑎᒃᑯ ᐱᔪᓐᓇᕈᑎᒧ 

(2) ᒪᓕᒐᓕᕆᔨ ᐅᕝᕙᓘᓐᓃᑦ ᐃᖅᑲᖅᑐᐃᔨ ᐅᖃᐅᓯᐅᓯᒪᔪ ᑕᐃᑲᓂ 
ᐃᓚᒃᑲᓐᓂᖓᓂ (1)-ᒥᒃ ᓴᖅᑭᑎᑦᓯᔪᓐᓇᖅᑐ ᐱᔪᓐᓇᕈᑎᒥ ᐅᖃᐅᓯᔪᒥ ᐊᔾᔨᓴᐃᓐᓇᖓᓂ 
ᐱᔪᓐᓇᐅᑎᒥ ᐃᓱᒪᒋᓪᓗᒍ ᕿᓂᕐᓂᐅᔪᒥ ᐅᕝᕙᓘᓐᓃᑦ ᐊᖅᓵᑕᐅᓂᖓᑕ ᐅᖃᐅᓯᐅᒍᓐᓇᐳᒃ 
ᐱᔪᓐᓇᕈᑎᒃᑯ ᓴᖅᑭᑕᐅᓯᒪᔪᒥ ᒪᓕᒐᓕᕆᔨᒧᑦ ᐅᕝᕙᓘᓐᓃᑦ ᐃᖅᑲᖅᑐᐃᔨᒧᑦ ᓯᕗᓂᐊᒍ ᖃᐅᔨᓴᖅᑎ 

ᐅᐸᒃᓯᒪᔪ ᒪᓕᒡᓗᒍ ᑖᓐᓇ ᐱᖁᔭᖅ, ᐊᒻᒪᓗ ᐃᓚᖓ 487.1-ᒥᒃ ᑕᐃᑲᓂ ᐱᓂᕐᓗᒃᑐᓄ ᒪᓕᒐᖓᓂ  
ᑐᕌᖓᕗᒃ ᐋᖅᑭᒋᐊᖅᑕᐅᒃᑲᓂᓐᓂᖓᑕ ᑕᐃᒪᐃᑐᐃᓐᓇᕆᐊᖃᕐᓂᖓᓄ. 
 
ᐊᔾᔨᓴᐃᓐᓇᖓ 

(3) ᐱᔪᓐᓇᕈᑎ ᐊᑐᓐᓇᐅᑎᑕᐅᔪᒃ ᑕᒫᓂ ᐃᓚᖓᓄ ᓈᒻᒪᑐᒥ ᐱᔪᓐᓇᐅᑎᓕ ᖃᐃᔨᓴᖅᑎᒧ 
ᓯᕗᓪᓕᖅᐹᒧᖓᔪᒻᒪ ᐊᐅᓚᑕᐅᓚᐅᖅᑐᒧᑦ, ᐊᓯᖏᓐᓄᓪᓗ ᖃᐃᔨᓴᖅᑎᓄ, ᐊᒻᒪᓗ ᑭᓇᑐᐃᓐᓇᒧ 
ᐊᑎᖃᖅᑐᒧ ᐃᓄᒻᒧᑦ, ᐱᓕᕆᓪᓗᓂᐅ ᐱᔪᓐᓇᕈᑎ ᐊᒻᒪᓗ ᑲᒪᓪᓗᓂ ᑎᑎᕋᖅᓯᒪᔪᓂᑦ ᐊᒻᒪᓗ 
ᐱᖁᑏᑦ ᐊᖅᓵᖅᑕᐅᓯᒪᔪᓄ ᑕᐃᑲᓂ ᐊᖏᕈᑎᐅᓯᒪᔪᒃᑯᑦ ᐱᖁᔭᑎᒍᑦ ᐅᕝᕙᓘᓐᓃᑦ ᒪᓕᒐᕋᒃᑰᑎᒍ. 
 

ᐃᑲᔪᖅᓱᐃᓂ 
 
ᑐᒃᓯᕋᕐᓂ ᐃᑲᔪᖅᓱᐃᓂᕐᒧᑦ 
30. (1) ᖃᐅᔨᓴᖅᑎ ᑐᒃᓯᕋᒍᓐᓇᖅᑐ ᐃᑲᔪᖅᑕᐅᕈᒪᓪᓗᓂ ᐅᑯᓄᖓ ᐃᓄᖕᓄ 
ᐊᑐᓕᖅᑎᑕᐅᓂᕐᒧᑦ ᑖᑦᓱᒧᖓ ᐱᖁᔭᕐᒧᑦ ᐅᕝᕙᓘᓐᓃ ᒪᓕᒐᕋᓛᓄᑦ ᐋᖅᑭᑕᐅᓯᒪᔪᓂ ᑕᒫᓂ 
ᐱᖁᔭᕐᒥ ᐊᒻᒪᓗ ᖃᓇᐃᓘᖁᓪᓗᒋ ᐅᑯᓂᖓ ᐱᔾᔪᑎᖃᕐᓗᑎ 

(a) ᐸᓕᓯᒃᑯᑦ ᐃᖅᑲᓇᔭᖅᑎᖓ; 
(b) ᒪᓕᒐᕋᓛᓕᕆᔨ. 

 
ᐱᔪᓐᓇᐅᑎᖏᑕ ᐊᒻᒪᓗ ᓴᐳᒻᒥᔾᔪᑏᑦ 

(2) ᐱᔪᓐᓇᐅᑎᖏᑦ ᐊᒻᒪᓗ ᓴᐳᒻᒥᔾᔪᑎᖏ ᐃᓄᖕᒧ ᑐᒃᓯᕋᖅᑐᒧ ᐃᑲᔪᖅᑕᐅᓂᕐᒧ ᑕᐃᑲᓂ 
ᐃᓚᒃᑲᓐᓂᖓᓂ (1)-ᒥᒃ ᑐᕌᖓᕗᒃ ᐆᒧᖓ ᐊᒻᒪᓗ ᐱᓕᕆᐊᖑᓗᑎ ᐃᓄᖕᓄ ᐅᖃᐅᓯᐅᓯᒪᔪᓂ 
ᑎᑎᕋᖅᓯᒪᔪᑦ ᐊᕕᒃᑐᖅᓯᒪᔪᒥ (1)(a)-ᒥᒃ ᐅᕝᕙᓘᓐᓃᑦ (b)-ᒥᒃ ᐱᓕᕆᑎᓪᓗᒍ 
ᖃᓄᐃᓕᐅᖁᔭᐅᓂᒃᑯ ᐃᓄᖕᒧ ᑐᒃᓯᕋᖅᑐ ᐃᑲᔪᖅᑕᐅᕈᒪᓪᓗᓂ. 
 

ᓱᓕᓂᐊᕐᓂᕋᕈᑎᓄᑦ ᐊᒻᒪᓗ ᓱᓕᓂᐊᕐᓂᕋᕐᓃᓪᓗ 
 
ᐱᔪᓐᓇᐅᑎᖏᑕ ᐊᐅᓚᑦᓯᓂᕐᒧ ᓱᓕᓂᐊᕐᓂᕋᕈᑎᓄᑦ ᐊᒻᒪᓗ ᓱᓕᓂᐊᕐᓂᕋᕐᓃᓪᓗ 
31. ᖃᐅᔨᓴᖅᑎ ᐊᐅᓚᑦᓯᔪᓐᓇᖅᑐᖅ ᓱᓕᓂᐊᕐᓂᕋᕈᑎᓄᑦ ᐊᒻᒪᓗ ᓱᓕᓂᐊᕐᓂᕋᕐᓃᓪᓗ ᓲᕐᓗ 
ᐊᖑᑎ ᐅᕝᕙᓘᓐᓃ ᐊᕐᓇ ᑕᐃᑲᓂ ᑲᒥᓯᓇᐅᔪᒃ ᑖᒃᑯᓄᖓ ᓱᓕᓂᐊᕐᓂᕋᕈᑎᓄᑦ ᐃᓄᖕᒧᑦ 
ᑎᑎᕋᕐᓗᓂ ᓱᓕᓂᕋᕈᑎᒥᒃ ᐅᕝᕙᓘᓐᓃᑦ ᐅᖃᐅᓯᐅᓯᒪᔪᓄᑦ ᓱᓕᓂᕋᕈᑎ ᐃᓱᒪᒋᓪᓗᒍ ᑭᓱᑐᐃᓐᓇᐃᒃ 
ᐱᔾᔪᑎᒋᔭᐅᔪᑦ ᑐᕌᖓᔪᓄ ᐊᐅᓚᑕᐅᓂᖓ ᑖᒃᓱᒪ ᐱᖁᔭᐅᑉ. 
 

ᑕᒪᐃᓐᓄ ᐋᖅᑭᒃᓯᒪᔾᔪᑕᐅᔪᑦ 
ᓴᐳᔾᔨᑦᔪᑕᐅᔪ 
32. ᐃᓄᒃ ᐱᔪᓐᓇᐅᑎᓕ ᐅᕝᕙᓘᓐᓃᑦ ᐱᓕᕆᐊᒃᓴᓕ ᑖᒃᓱᒪᐅ ᐱᖁᔭᖓᑎᒍ ᐅᕝᕙᓘᓐᓃᑦ 
ᒪᓕᒐᕋᓛᓂᑦ ᐸᓯᔭᒃᓴᐅᖏᑦᑐ ᔭᕋᑦᑐᓂ ᐅᕝᕙᓘᓐᓃᑦ ᓱᕋᒃᓯᒪᔪᓂ ᐊᑦᓱᕉᑎᖃᓪᓗᑎ ᐱᔾᔪᑎᖓᓄᑦ 
ᖃᓄᐃᓕᔭᐅᔪᓂ ᐅᕝᕙᓘᓐᓃᑦ ᖃᓄᐃᓕᔭᐅᙱᑦᑐᓂ ᑖᒃᑯᓄᖓ ᐱᓇᓱᑦᓯᐊᓂᒃᑰᖏᑦᑐᒃ 
ᐱᓕᕆᑎᓪᓗᓂ ᐱᔪᓐᓇᐅᑎᖏᓐᓂ, ᐱᓕᕆᓂᒃᑯᑦ ᐊᐅᓚᑕᐅᓂᖏᑕ ᐅᕝᕙᓘᓐᓃᑦ ᐱᓕᕆᐊᒃᓴᒥᓂ 
ᒪᓕᒡᓗᒍ ᑖᓐᓇ ᐱᖁᔭᖅ ᐅᕝᕙᓘᓐᓃᑦ ᒪᓕᒐᕋᓛᑎᒍ. 

ᑲᑎᒪᑦᔪᓯᐊᖅᑕᕆᔭᐅᕙᑦᑐᑦ ᑮᓇᐅᔾᔭᓯᐊᕐᓂ ᐊᒻᒪᓗ ᐊᑭᓕᒐᔅᓴᐃᑦ 
33. ᐅᑯᐊ ᑲᑎᒪᑦᔪᓯᐊᖅᑕᕆᔭᐅᕙᑦᑐᑦ ᑮᓇᐅᔾᔭᓯᐊᕐᓂ ᐊᑭᓕᖅᑕᐅᓚᖓᔪᑦ ᐊᒻᒪᓗ ᐅᑎᕐᕕᐅᓗᑎ 
ᑮᓇᐅᔭᕐᓂ ᐊᑭᓕᐅᔾᔪᔭᕕᓂᖏᓐᓂ ᐊᖏᕈᑎᖑᑎᐅᓯᒪᔪᒥ ᒪᓕᒋᐊᓕᓐᓂᑦ ᓴᖅᑭᑕᐅᓯᒪᔪ 
ᐃᓚᖓᓂ 5-ᒥᒃ ᑕᐃᑲᓂ ᑮᓇᐅᔭᓕᕆᕐᒧᑦ ᐊᐅᓚᑕᐅᓂᖏᓐᓄ ᐱᖁᔭᖓᓂ; 

(a) ᐃᓚᒋᔭᐅᔪᑦ ᑖᒃᑯᓄᖓ ᐊᔪᐃᓐᓇᖅᑐᓄ ᓈᓚᒃᑏᑦ; 
(b) ᑲᑎᒪᔨᐅᖃᑕᐅᔪᑦ; ᐊᒻᒪᓗ 
(c) ᐃᓚᒋᔭᐅᔪ ᑖᒃᑯᓄᖓ ᐅᖃᐅᔾᔪᐃᔨᒃᑯ ᑲᑎᒪᔨᖏᓐᓄᑦ ᐃᓕᑕᕆᔭᐅᓯᒪᔪ 

ᐃᓚᖓᓂ 18-ᒥᒃ. 
 
ᐃᖅᑲᓇᐃᔭᖅᑎᓄ ᐊᑲᐅᙱᓕᐅᕈᑕᐅᔪᑦ 
34. ᐃᖅᑲᓇᐃᔭᖃᖅᑎᑦᓯᔪ ᐱᔭᕆᐊᑎᑦᓯᖏᓪᓗᓂ ᐃᓕᓐᓂᐊᖅᐸᓪᓕᐊᓗᓂ ᐃᖅᑲᓇᐃᔭᖅᑐ 
ᐅᕝᕙᓘᓐᓃ ᐃᓕᓐᓂᐊᖅᑐᒥ ᐱᓕᕆᓂᕐᒧᑦ ᑭᓇᑐᐃᓐᓇᒥ ᐱᓕᕆᔪᒥ ᒪᓕᒐᒃᑯ ᓄᖅᑲᖅᑐᒥ 
ᐃᖅᑲᓇᐃᔭᓐᓂ ᐅᖃᐅᓯᐅᔪ ᐃᖅᑲᓇᐃᔭᖅᑎᓄ ᐊᑲᐅᖏᓕᐅᕈᑕᐅᔪᓄᑦ. 
 
ᐃᓕᓴᕆᔭᐅᔾᔪᑎ ᓯᓚᑖᓂᖓᑦᑐᒃ ᐅᑭᐅᖅᑕᑐᒻᒥ ᓇᓗᓇᐃᒃᑯᑕᖏᓐᓂᑦ 
35. ᐅᑯᐊ ᒪᓕᑦᓱᒋᑦ ᒪᓕᒐᕋᓛᓂᑦ ᐊᒻᒪᓗ ᑎᑎᕋᖅᓯᒪᔪᑦ ᐊᕕᒃᑐᖅᓯᒪᔪᒥ 39(c)-ᒥᒃ, 
ᓇᓗᓇᐃᒃᑯᑕ ᓂᕈᐊᖅᑕᐅᓯᒪᔪᒥ ᐃᖅᑲᓇᐃᔭᕆᐅᖅᓴᓂᕐᒧ ᐅᕝᕙᓘᓐᓃ ᓂᕈᐊᖅᑕᐅᓯᒪᔪᒥ 
ᐃᖅᑲᓇᐃᔭᖓᑎᒍ ᑐᓂᔭᐅᓯᒪᔪᖅ ᐃᓄᖕᒧ ᒪᓕᒡᓗᒋ ᒪᓕᒐᐃᑦ ᑲᓇᑕᒥ ᐊᕕᒃᑐᖅᓯᒪᔪᓂ 
ᐅᕝᕙᓘᓐᓃᑦ ᐊᓯᐊᓂ ᐅᑭᐅᖅᑕᖅᑐᒥ ᐊᕕᒃᑐᖅᓯᒪᔪᓂ ᓇᓗᓇᐃᒃᑯᑕᐅᕗ ᐊᔪᙱᓐᓂᐅᔪᒥᒃ 
ᐅᕝᕙᓘᓐᓃ ᓇᓗᓇᐃᒃᑯᑕ ᓯᓚᑐᓂᕐᒧᑦ ᐱᔪᓐᓇᓯᐊᕐᓂᖅ ᐱᔾᔪᑕᐅᔪᓄᑦ ᑖᒃᓱᒧᖓ ᐱᖁᔭᕐᒧᑦ, 
ᑭᓯᐊᓂ ᑖᓐᓇ ᐱᖁᔭᖅ ᐅᕝᕙᓘᓐᓃ ᒪᓕᒐᕋᓛᓂᑦ ᐱᓯᒪᔭᕆᐊᖃᕈᓂ ᓇᓗᓇᐃᒃᑯᑕᕐᒥ 
ᐊᔪᙱᓐᓂᐅᔪᒥᒃ ᐅᕝᕙᓘᓐᓃ ᓇᓗᓇᐃᒃᑯᑕ ᓯᓚᑐᓂᕐᒧᑦ ᐱᔪᓐᓇᓯᐊᕐᓂᖅ ᓴᖅᑭᑕᐅᓯᒪᕈᓂ ᑕᒫᓂ 
ᐱᖁᔭᕐᒥ. 
 

ᐱᓂᕐᓗᕐᓃᑦ ᐊᒻᒪᓗ ᓱᒋᐊᕈᑏᑦ 
 
ᐊᑐᕐᓂ ᓇᓗᓇᐃᒃᑯᑕᕐᓂ 
36. (1) ᐃᓄᒃ ᓇᖕᒥᓂ ᐅᕝᕙᓘᓐᓃᑦ ᑭᒡᒐᖅᑕᐅᓂᐊᙱᓚ ᐃᒻᒥᓂ ᐃᓕᓐᓂᐊᖅᐸᓪᓕᐊᓗᓂ 
ᐃᖅᑲᓇᐃᔭᖅᑐ, ᐊᔪᙱᓂᖃᕐᓂᒧᑦ ᐃᖅᑲᓇᐃᔭᕆᐅᖅᓴᓂᕐᒧ ᐃᖅᑲᓇᔭᖅᑎᒃ ᐅᕝᕙᓘᓐᓃᑦ 
ᓴᓇᔨᒻᒪᕆᒻᒥ ᑭᓯᐊᓂ ᐃᓄᒃ ᐊᑎᓕᐅᖅᑕᐅᓯᒪᑉᐸᑦ ᒪᓕᒡᓗᒍ ᑖᓐᓇ ᐱᖁᔭᖅ, ᐅᕝᕙᓘᓐᓃᑦ 
ᐱᔪᓐᓇᐅᑎᖃᕈᓂ ᐊᑐᕐᓂᕐᒧ ᑕᐅᒎᓯᖃᖅᑎᑕᐅᕈᓂ ᑖᒃᓱᒧᖓ ᐱᖁᔭᕐᒧᑦ. 
 
ᐊᑐᕐᓂ ᓇᓗᓇᐃᒃᑯᑕᕐᒥ − ᐊᐅᐸᖅᑐᒥ ᓇᕿᑦᑕᐅᓯᒪᔪᖅ ᑎᑎᖅᑲᖅ 

(2) ᐃᓄᒃ ᐊᑐᕐᓂᐊᙱᓚ ᓇᓗᓇᐃᒃᑯᑕᕐᒥ "ᐊᐅᐸᖅᑐᒥ ᓇᕿᑦᑕᐅᓯᒪᔪᖅ ᑎᑎᖅᑲᒥ" 
ᑭᓯᐊᓂ ᐱᓯᒪᑦᓯᕈᓂ ᓇᓗᓇᐃᒃᑯᑕᕐᒥ ᑎᑎᕋᖅᓯᒪᔪᒥ ᐊᐅᐸᖅᑐᒥ ᓇᕿᑦᑕᐅᓯᒪᔪᖅ ᑎᑎᖅᑲᒥ. 
 
ᐊᑐᕐᓂ ᓇᓗᓇᐃᒃᑯᑕᕐᓂ ᐊᓯᐊᓄ ᐃᓄᖕᓄᑦ 

(3) ᐃᓄᒃ ᖃᐅᔨᒪᓪᓗᓂ ᐱᔮᕆᓂᒃᑯ ᐃᖅᑲᓇᐃᔭᖃᑎᑦᓯᓂᐋᙱᓚ, 
ᐃᓕᓐᐊᖅᑎᑦᓯᓂᐋᙱᓚ ᐅᕝᕙᓘᓐᓃᑦ ᐊᖏᖃᑎᒌᓕᐅᕐᓂᒃᑯᑦ ᐃᓄᖕᒥ ᐃᓕᓐᓂᐊᖅᐸᓪᓕᐊᓗᓂ 

ᐃᖅᑲᓇᐃᔭᖅᑐ, ᐊᔪᙱᓂᖃᕐᓂᒧᑦ ᐃᖅᑲᓇᐃᔭᕆᐅᖅᓴᓂᕐᒧ ᐃᖅᑲᓇᔭᖅᑎᒃ ᐅᕝᕙᓘᓐᓃᑦ 
ᓴᓇᔨᒻᒪᕆᒻᒥ ᑭᓯᐊᓂ ᐃᓄᒃ ᐊᑎᓕᐅᖅᑕᐅᓯᒪᑉᐸᑦ ᑖᓐᓇ ᐱᖁᔭᖅ ᒪᓕᒡᓗᒍ, ᐅᕝᕙᓘᓐᓃᑦ 
ᐱᔪᓐᓇᐅᑎᖃᕈᓂ ᐊᑐᕐᓂᒧ ᓇᓗᓇᐃᒃᑯᑕᕐᒥ ᒪᓕᒡᓗᒍ ᑖᓐᓇ ᐱᖁᔭᖅ. 
 
ᐃᓕᓐᓂᐊᖅᐸᓪᓕᐊᓗᓂ ᐃᖅᑲᓇᐃᔮᖅᑖᕋᓱᐊᑎᑦᓯᓂ ᐊᑎᓕᐅᖅᑕᐅᓯᒪᙱᑲᓗᐊᖅᐸᑦ 

(4) ᐃᓄᒃ ᐃᖅᑲᓇᐃᔭᓂᐊᙱᓚ ᐃᓕᓐᓂᐊᖅᐸᓪᓕᐊᓗᓂ ᐃᖅᑲᓇᐃᔭᕐᓗᓂ ᑭᓯᐊᓂ 
ᐊᑎᓕᐅᖅᓯᒪᑉᐸ ᐃᓕᓐᓂᐊᖅᐸᓪᓕᐊᓗᓂ ᐃᖅᑲᓇᐃᔭᖅᑐ ᒪᓕᒡᓗᒍ ᑖᓐᓇ ᐱᖁᔭᖅ. 
 
ᐃᓕᓐᓂᐊᓂᕐᒧ ᐱᓕᕆᔾᔪᑏᑦ ᐊᒻᒪᓗ ᐱᓕᕆᕝᕕᐅᔪᓄᑦ 

(5) ᑭᓯᐊᓂ ᐊᖏᖅᑕᐅᕋᓱᐊᕐᓂᖓ ᐊᖏᖅᑕᐅᓯᒪᕈᓂ ᒪᓕᒡᓗᒍ ᑎᑎᕋᖅᓯᒪᔪᑦ 
ᐊᕕᒃᑐᖅᓯᒪᔪᒥ 13(3)(f)-ᒥᒃ ᐊᒻᒪᓗ ᐊᖏᖅᑕᐅᕋᓱᐊᕐᓂᖓ ᐊᑐᓕᕈᓂ, ᐃᓄᒃ ᐃᒪᐃᓕᐅᓂᐊᙱᓚ 

(a) ᑐᓂᓯᕋᓱᐊᓂᙱᓚ ᐃᖅᑲᓇᐃᔭᕆᐅᖅᓴᓂᕐᒧ ᐅᕝᕙᓘᓐᓂ ᐃᖅᑲᓇᐃᔭᖓᑎᒍ 
ᐃᓕᓐᓂᐊᓂᕐᒧ ᐱᓕᕆᔾᔪᑎᒥ ᐱᔪᓐᓇᕐᓂᕋᓪᓗᓂ ᐱᔪᓐᓇᓂᕋᖅᑕᐅᓗᓂ 
ᐃᓄᒃ ᐃᓕᓐᓂᐊᖅᐸᓪᓕᐊᓗᓂ ᐃᖅᑲᓇᐃᔭᖅᑐ, ᐊᔪᙱᓂᖃᕐᓂᒧᑦ 
ᐃᖅᑲᓇᐃᔭᕆᐅᖅᓴᓂᕐᒧ ᐃᖅᑲᓇᔭᖅᑎᒃ ᐅᕝᕙᓘᓐᓃᑦ ᓴᓇᔨᒻᒪᕆᒻᒥ; 

(b) ᑐᓂᓯᕋᓱᐊᓂᐊᙱᓚ ᐃᖅᑲᓇᐃᔭᕆᐅᖅᓴᓂᕐᒥ ᐅᕝᕙᓘᓐᓂ 
ᐃᖅᑲᓇᐃᔭᖓᑎᒍ ᐃᓕᓐᓂᐊᓂᕐᒧ ᐱᓕᕆᔾᔪᑎᒥ ᐱᔪᓐᓇᕐᓂᕋᓪᓗᓂ 
ᐱᔪᓐᓇᓂᕋᖅᑕᐅᓗᓂ ᐃᓄᒃ ᓇᓗᓇᐃᒃᑯᑎᒻᒥᒃ ᒪᓕᒡᓗᒍ ᑖᓐᓇ ᐱᖁᔭᖅ; 
ᐅᕝᕙᓘᓐᓃᑦ 

(c) ᐊᑐᕐᓂᖃᓪᓗᓂ ᐃᓕᓐᓂᐊᕐᕕᒻᒥ ᐱᔾᔪᑎᖃᕐᓗᑎ ᐱᓕᕆᐊᒐᔅᓴᓂ 
ᐅᖃᐅᓯᐅᓯᒪᔪᒥ ᑎᑎᕋᖅᓯᒪᔪ ᐊᕕᒃᑐᖅᓯᒪᔪᒥ (a)-ᒥᒃ ᐅᕝᕙᓘᓐᓃ (b)-ᒥᒃ. 

 
ᐊᑐᖅᑕᐅᕆᐊᓖᑦ ᐃᖅᑲᓇᐃᔭᕆᐅᖅᓴᓂᕐᒧ 

(6) ᐃᓄᒃ ᐃᖅᑲᓇᐃᔭᓂᐊᙱᓚ ᐊᑐᖅᑕᐅᕆᐊᓖᑦ ᓇᓗᓇᐃᒃᑯᑕᖅ ᐃᖅᑲᓇᐃᕆᐅᖅᓴᓂᕐᒧᑦ 
ᑭᓯᐊᓂ ᐃᒪᐃᓕᖓᕈᑎ 

(a) ᐱᓯᒪᕈᓂ ᓇᓗᓇᐃᒃᑯᑕᕐᒥ ᐊᔪᙱᓂᖃᕐᓂᐅᔪᒥ ᐅᕝᕙᓘᓐᓃᑦ 
ᐊᔪᙱᓂᖃᕐᓂᖅ ᐃᖅᑲᓇᐃᔭᕆᐅᖅᓴᓂᕐᒧ ᐃᖅᑲᓇᐃᔭᖅᑎᒃ 
ᓇᓗᓇᐃᒃᑯᑕᖃᕈᓂ ᐃᖅᑲᓇᐃᕆᐅᖅᓴᓂᕐᒧᑦ; 

(b) ᐃᓕᓐᓂᐊᖅᐸᓪᓕᐊᓗᓂ ᐃᖅᑲᓇᐃᔭᖅᑐ ᑕᐃᑲᓂ ᐃᖅᑲᓇᐃᔭᕆᐅᖅᓴᓂᕐᒧ; 
(c) ᐱᔪᓐᓇᕐᓂᖃᕈᓂ ᐃᖅᑲᓇᐃᔭᓂᕐᒧᑦ ᐃᖅᑲᓇᐃᔭᕆᐅᖅᓴᓂᕐᒧ ᒪᓕᒡᓗᒍ 

ᒪᓕᒐᕋᓛᑦ; ᐅᕝᕙᓘᓐᓃ 
(d) ᐊᑐᕈᓐᓃᖅᑎᑕᐅᕈᓂ ᒪᓕᒡᓗᒍ ᑎᑎᕋᖅᓯᒪᔪ ᐊᕕᒃᑐᖅᓯᒪᔪᒥ 13(4)(d)-ᒥᒃ 

ᐃᓱᒪᒋᓪᓗᒍ ᐃᖅᑲᓇᐃᔭᕆᐅᖅᓴᓂᕐᒧ. 
 
ᒪᖓᑦᓯᑎᑦᔪᑕᐅᔪᓄᑦ ᑐᓴᐅᒪᔾᔪᑎᒥ ᐅᕝᕙᓘᓐᓃ ᑎᑎᕋᖅᓯᒪᔪᓄᑦ 
37. ᐃᓄᒃ ᖃᐅᔨᒪᓪᓗᓂ ᓴᓕᙱᑐᒥ ᐅᓂᒃᑳᓕᐅᕐᓂᕈᓂ ᐅᕝᕙᓘᓐᓃᑦ ᓴᖅᑭᑎᑦᓯᓂᐊᖏᓚ 
ᓴᓕᙱᑐᒥ ᑐᓴᐅᒪᔾᔪᑎᒥ ᐅᕝᕙᓘᓐᓃᑦ ᑎᑎᕋᖅᓯᒪᔪᓂ ᒪᓕᒡᓗᒍ ᑖᓐᓇ ᐱᖁᔭᖅ ᐅᕝᕙᓘᓐᓃ 
ᒪᓕᒐᕋᓛᓂᑦ. 
 



34 
 

ᐱᓂᕐᓗᕐᑏᑦ ᐊᒻᒪᓗ ᓱᒋᐊᖅᑕᐅᔾᔪᑏᑦ 
38. (1) ᐃᓄᖕ ᒪᓕᒐᕐᓂ ᓱᕋᐃᕈᓂ ᐅᑯᓂᖓ ᐋᖅᑭᒋᐊᖅᑕᐅᓯᒪᔪᓂ ᐸᓯᔭᒃᓴᐅᕗ ᐱᓂᕐᓗᓂᕐᒧᑦ 
ᐊᒻᒪᓗ ᐊᑭᓖᑎᑕᐅᔪᓐᓇᖅᑐ ᓴᓐᖏᓗᐊᓐᖏᑦᑐᒧᑦ ᐃᖅᑲᖅᑐᖅᑕᐅᓂᒃᑯ ᐊᑭᓕᐅᑎᒋᔭᓕᕐᓗᒍ 
ᐱᖁᔭᐅᓯᒪᔪᓂ ᑕᐃᑲᓂ ᐃᓚᒃᑲᓐᓂᖓᓂ (2)-ᒥᒃ, ᑎᒍᔭᐅᒪᓂᖃᕐᓗᓂ ᐅᖓᑖᓅᙱᓪᓗᓂ 
ᑕᖅᑭᓂ ᐱᖓᓲᔪᖅᑐᓂ, ᐅᕝᕙᓘᓐᓃᑦ ᑕᒪᐃᓐᓄ ᐊᑭᓕᐅᑎᒃᓴᒧ ᐊᒻᒪᓗ ᑎᒍᔭᐅᒪᓂᖃᕐᓗᓂ: 

(a) ᐃᓚᒃᑲᓐᓂᖓᓂ 2(2)-ᒥᒃ; 
(b) ᐃᓚᒃᑲᓐᓂᖓᓂ 20(5)-ᒥᒃ; 
(c) ᐃᓚᒃᑲᓐᓂᖓᓂ 22(2)-ᒥᒃ; 
(d) ᐃᓚᖓ 34-ᒥᒃ; 
(e) ᐃᓚᖓ 36-ᒥᒃ; 
(f) ᐃᓚᖓ 37-ᒥᒃ; 
(g) ᐋᖅᑭᒋᐊᑕᐅᓯᒪᔪᒥ ᒪᓕᒐᕋᓛᓂᑦ ᓂᕈᐊᖅᑕᐅᓯᒪᔪᒥ ᒪᓕᒐᕋᓛᓃᑦᑐᓂᑦ. 

 
ᐊᖏᓂᖅᐹ ᐊᑭᓕᐅᑎᒃᓴᓄᑦ 

(2) ᐊᑭᓕᐅᑎᒃᓴ ᐅᖃᐅᓯᐅᓯᒪᔪ ᑕᐃᑲᓂ ᐃᓚᒃᑲᓐᓂᖓᓂ (1)-ᒥᒃ ᐅᖓᑖᓄᓂᐋᙱᓚ 
(a) $10,000, ᐃᓄᒻᒨᖓᔪᒧ; ᐅᕝᕙᓘᓐᓃ 
(b) $100,000, ᑯᐊᐳᕇᓴᒃᑯᓐᓄᖓᔪᒧ. 

 
ᐃᓄᖃᑎᒌᓄᑦ ᐱᒻᒪᕆᐅᓂᖅ ᐸᓯᔭᐅᓂᕐᒧᑦ 
39. ᑕᐃᒪ ᐃᓄᒃ ᐸᓯᔭᐅᓂᖅᑲ ᐱᓂᕐᓘᓂᕐᒧᑦ ᒪᓕᒡᓗᒍ ᑖᓐᓇ ᐱᖁᔭᖅ, ᑐᑭᒧᐊᖅᑎᑦᓯᔨ 
ᓄᖅᑲᖔᑲᐃᓐᓇᑎᑦᓯᔪᓐᓇᖅᑐ ᐅᕝᕙᓘᓐᓃᑦ ᓄᖅᑲᑎᑕᐅᓪᓗᓂ 

(a) ᓇᓗᓇᐃᒃᑯᑕᖅ ᓴᖅᑭᑕᐅᓯᒪᔪ ᐃᓄᖕᒧ ᒪᓕᒡᓗᒍ ᑖᓐᓇ ᐱᖁᔭᖅ; 
(b) ᐊᖏᖃᑎᒌᖑᔪᒥ ᑖᓐᓇ ᐃᓄᒃ ᒐᕙᒪᓕᕆᓂᕐᒧᑦ ᑲᑐᑦᔨᖃᑎᑦ 

ᐃᒻᒥᑯᖅᑐᖃᑕᐅᔪᒃ ᒪᓕᒡᓗᒍ ᑖᓐᓇ ᐱᖁᔭᖅ; ᐅᕝᕙᓘᓐᓃᑦ 
(c) ᐃᓚᑕᕆᔭᐅᔾᔪᑎᖓ ᐃᓅᑉ ᓯᓚᑖᓂᖓᑦᑐᒃ ᐅᑭᐅᖅᑕᑐᒻᒥ 

ᓇᓗᓇᐃᒃᑯᑕᖃᕐᓂᖅ ᓄᓇᕗᒻᒥ ᒪᓕᒡᓗᒍ ᐃᓚᖓ 35-ᒥᒃ 
 

ᒪᓕᒐᕋᓛᑦ 
ᒪᓕᒐᕋᓛᑦ 
40. (1) ᒥᓂᔅᑕ ᒪᓕᒐᕋᓛᓕᐅᕈᓐᓇᖅᑐ 

(a) ᓂᕈᐊᕐᓗᓂ ᐃᖅᑲᓇᐃᔭᕆᐅᖅᓴᓂᕐᒥ ᓈᒻᒪᒃᑐᒥ ᐃᓕᓐᓂᐊᖅᐸᓪᓕᐊᓗᑎᒃ 
ᐃᖅᑲᓇᐃᔮᑦᑖᕋᓱᕐᓂᒥᒃ ᐊᒻᒪᓗ ᐃᓄᒃ ᓇᓗᓇᐃᒃᑯᑕᖅᑕᑎᑕᐅᓪᓗᓂ 
ᐊᔪᙱᓂᖃᕐᓂᐅᔪᒧᑦ; 

(b) ᓂᕈᐊᕐᓗᓂ ᐃᖅᑲᓇᐃᔭᒐᔅᓴᒥ ᓲᕐᓗ ᐃᓄᒃ ᐃᓕᑕᕆᔭᐅᔾᔪᑎᑖᕈᓐᓇᖅᑐ 
ᐊᔪᙱᓂᖃᕐᓂᒧᑦ ᐃᖅᑲᓇᐃᔭᕆᐅᖅᓴᓂᕐᒧ ᐃᖅᑲᓇᐃᔭᑦᑎᐅᓂᖓᓄᑦ 
ᓇᓗᓇᐃᒃᑯᑕᒥ; 

(c) ᑖᓐᓇ ᒪᓕᑦᓱᒍ ᐃᓚᒃᑲᓐᓂᖓᓂ (3)-ᒥᒃ, ᓂᕈᐊᕐᓗᓂ ᐊᑐᖅᑕᐅᕆᐊᓖᑦ 
ᓇᓗᓇᐃᒃᑯᑕᖅᑖᓂᕐᒧᑦ ᐃᖅᑲᓇᐃᔭᕆᐅᖅᓴᓂᕐᒧᑦ; 

(d) ᐃᖅᑲᓇᐃᔭᑎᑦᓯᓂ ᐊᑐᖅᑕᐅᕆᐊᓕᓐᓄᑦ ᓇᓗᓇᐃᒃᑯᑕᖅᑖᓂᕐᒧᑦ 
ᐃᖅᑲᓇᐃᔭᕆᐅᖅᓴᓂᕐᒧᑦ ᓇᓗᓇᐃᒃᑯᖃᙱᑲᓗᐊᖅᐸᑦ 
ᐊᔪᙱᓂᖃᕐᓂᖏᒃᑯᓂ ᐅᕝᕙᓘᓐᓃᑦ ᐊᖏᖃᑎᒌᖃᕋᓂ; 

(e) ᐊᑐᐃᓐᓇᐅᑎᑦᓯᓗᑎ ᓂᕆᐅᕐᓂᐅᔪᓂ ᐱᔪᓐᓇᕐᓂᖃᖃᑎᒌᓄ ᐊᐅᓚᓂᖓᑕ 
ᒪᓕᒡᓗᒍ ᐃᓚᖓ 35-ᒥᒃ; 

(f) ᓂᕈᐊᕐᓗᓂ ᐃᖅᑲᓇᐃᔭᖓᑎᒍ, ᐊᓯᐊᑕ ᐃᖅᑲᓇᐃᔭᕆᐅᖅᓴᓂᕐᒧ 
ᓂᕈᐊᖅᑕᐅᓯᒪᔪᒥ ᑕᐃᑲᓂ ᑎᑎᕋᖅᓯᒪᔪ ᐊᕕᒃᑐᖅᓯᒪᔪᒥ (a)-ᒥᒃ, 
ᐃᖅᑲᓇᐃᔭᓂᕐᒧ ᑖᑦᓱᒪ ᐃᓅᑉ ᓇᓗᓇᐃᒃᑯᑕᖅᑖᕈᓐᓇᖁᓪᓗᒍ ᓯᓚᑐᓂᕐᒧᑦ 
ᐱᔪᓐᓇᓯᐊᕐᓂᖅ; 

(g) ᐃᓱᒪᒋᓪᓗᒋ ᓇᓗᓇᐃᒃᑯᑕᐅᔪᓂᑦ ᐱᔭᒌᖅᓯᓂᕐᒧᑦ ᐃᓕᓐᓂᐊᖅᐸᓪᓕᐊᓗᑎᒃ 
ᐃᖅᑲᓇᐃᔮᑦᑖᕋᓱᐊᖅᑐᒧᑦ ᐊᒻᒪᓗ ᓇᓗᓇᐃᒃᑯᑕᖏᓐᓂ ᖃᓄᐃᓕᖓᓂᖓᓂ; 

(h) ᐃᓱᒪᒋᓪᓗᒋ ᐃᖅᑲᓇᐃᔭᕆᐅᖅᓴᓂᕐᒧ ᐊᒻᒪᓗ ᐃᖅᑲᓇᐃᔮᕐᓄ 
ᐃᓕᓐᓂᐊᓂᐅᓂᐊᖅᑐᒥ ᐱᓕᕆᐊᒃᓴᓄᑦ ᐊᒻᒪᓗ ᐱᓕᕆᕝᕕᐅᔪᓄᑦ, 
ᐱᖃᓯᐅᑎᓪᓗᑎ 
(i) ᓴᖅᑭᑎᑦᓯᓗᑎᒃ ᐊᔪᙱᓂᖃᕐᓂᖏᓐᓂ ᐊᑐᐃᓐᓇᐅᑎᑦᓯᔪᓄ 

ᐃᓕᓐᓂᐊᓂᐅᓂᐊᖅᑐᒥ ᐱᓕᕆᐊᒃᓴᓄᑦ, 
(ii) ᓇᓗᓇᐃᖅᓯᓗᑎ ᐊᑐᖅᑕᐅᕆᐊᓕᖕᓂᑦ ᐊᒻᒪᓗ ᒪᓕᖁᔭᐅᓯᒪᔪᓂ 

ᐃᓕᓐᓂᐊᓂᐅᓂᐊᖅᑐᒥ ᐱᓕᕆᐊᒃᓴᓄᑦ, 
(iii) ᐃᓱᒪᒋᓪᓗᒍ ᐊᖏᖅᑕᐅᓯᒪᓂᖓ ᑖᒃᑯᓄᖓ 

ᐃᓕᓐᓂᐊᓂᐅᓂᐊᖅᑐᓄᑦ ᐱᓕᕆᐊᒃᓴᓄᑦ ᐊᒻᒪᓗ ᐱᓕᕆᕝᕕᐅᔪᓄᑦ; 
(iv) ᐊᑐᐃᓐᓇᐅᑎᑦᓯᓗᑎᒃ ᐃᓕᑕᕆᔭᐅᔾᔪᑎᖓ ᐃᓘᓐᓂᖏᓐᓂᑦ 

ᐅᕝᕙᓘᓐᓃ ᐃᓚᐃᓐᓇᖏᑦ ᐃᓕᓐᓂᐊᓂᐅᓂᐊᖅᑐᓂ ᐱᓕᕆᐊᒃᓴᖏ 
ᐱᔾᔪᑎᖃᕐᓗᑎ ᐃᓕᓐᓂᐊᖅᐸᓪᓕᐊᓗᑎᒃ 
ᐃᖅᑲᓇᐃᔮᑦᑖᕋᓱᐊᕐᓂᐅᔪᒧᑦ ᐅᕝᕙᓘᓐᓃᑦ ᐊᔪᙱᓂᖃᕐᓂᒧᑦ 
ᐃᖅᑲᓇᐃᔭᕆᐅᖅᓴᓂᕐᒧ ᐃᖅᑲᓇᐃᔭᖅᑎ ᐃᓕᓐᓂᐊᓂᖅ 
ᐱᓕᕆᐊᒃᓴᓄ, 

(v) ᐊᖏᖅᑕᐅᓗᓂ ᐃᓕᑕᕆᔭᐅᔾᔪᑎᖓᑕ ᓯᕗᓂᐊᓂ 
ᐃᓕᓐᓂᐊᕐᓂᖓᓄ ᐊᒻᒪᓗ ᐱᓕᕆᖃᑦᑕᓯᒪᓂᖓᓄ 
ᐃᓕᓐᓂᐊᖅᐸᓪᓕᐊᓗᑎᒃ ᐃᖅᑲᓇᐃᔮᑦᑖᕋᓱᐊᕐᓂᒧ ᐅᕝᕙᓘᓐᓃᑦ 
ᐃᓕᓴᕐᓂᒧ ᐊᔪᙱᓂᖃᕐᓂᒧᑦ ᐃᖅᑲᓇᐃᔭᕆᐅᖅᓴᓂᕐᒧ 
ᐱᓕᕆᐊᒃᓴᓄ, 

(vi) ᓇᓗᓇᐃᖅᓯᓗᑎ ᐊᑐᕆᐊᓕᖕᓂ ᐊᒻᒪᓗ ᖃᓄᐃᓕᖓᓂᖏᓪᓗ 
ᐃᓱᒪᒋᓪᓗᒍ ᑐᑭᒧᐊᖅᑎᑦᓯᔨᐅᑉ ᐊᖏᖅᓯᒪᓂᖓᓄ 
ᐃᓕᓐᓂᐊᓂᐅᓂᐊᖅᑐᒥ ᐱᓕᕆᐊᒃᓴᓄᑦ, ᐃᓕᓐᓂᐊᖅᑐᓕᕆᓂᕐᒧ 
ᐱᓕᕆᐊᒃᓴᓄ, ᐅᕝᕙᓘᓐᓃᑦ ᐃᓚᐃᓐᓇᖏᓐᓄ ᐱᓕᕆᐊᒃᓴᐅᔪᓄᑦ, 
ᐊᒻᒪᓗ 

(vii) ᓇᓗᓇᐃᖅᓯᓗᑎ ᐊᑐᕆᐊᓕᖕᓂ ᐊᒻᒪᓗ ᖃᓄᐃᓕᖓᓂᖏᓪᓗ 
ᐃᓱᒪᒋᓪᓗᒍ ᑐᑭᒧᐊᖅᑎᑦᓯᔨᐅᑉ ᐊᖏᖅᓯᒪᓂᖓᓄ 
ᐃᓕᓐᓂᐊᓂᐅᓂᐊᖅᑐᓄ ᐱᓕᕆᕝᕕᐅᔪᓄᑦ; 

(i) ᐃᓱᒪᒋᓪᓗᒍ ᖃᐅᔨᓴᕈᑕᐅᔪᓄᑦ ᑖᒪᓂ ᐱᖁᔭᕐᒥᒃ, ᐱᖃᓯᐅᑎᓪᓗᑎᒃ 
(i) ᐃᓗᓕᖏᑦ, ᐊᒻᒪᓗ 
(ii) ᐃᓱᓕᕝᕕᖏᑦ; 

(j) ᐃᓱᒪᒋᓪᓗᒋᑦ ᐊᖏᖃᑎᒌᖑᔪᐃᑦ, ᐱᖃᓯᐅᑎᓪᓗᑎᒃ 
(i) ᑐᓂᓯᓂᐅᔪᒥ ᐊᖏᖃᑎᒌᖑᔪᓂᑦ ᑐᑭᒧᐊᖅᑎᓯᔨᒻᒧ, 
(ii) ᓄᖅᑲᑎᑕᐅᓯᒪᓂᖓ ᐊᖏᖃᑎᒌᓂᐅᔪᓂᑦ ᐱᔾᔪᑕᐅᓪᓗᓂ, 
(iii) ᐱᓯᒪᑦᓯᓗᑎᒃ ᐊᒻᒪᓗ ᐊᑐᐃᓐᓇᑎᑦᓯᓗᑎᒃ ᑎᑎᕋᖅᓯᒪᔪᐃᑦ 

ᐃᓱᒪᒋᓪᓗᒋ ᐊᖏᖃᑎᒌᖑᔪᓂᑦ, 
(iv) ᐱᓕᕆᐊᖅᓴᖏ ᒐᕙᒪᓕᕆᓂᕐᒧᑦ ᑲᑐᑦᔨᖃᑎᑦ ᐃᒻᒥᑯᖅᑐᑦ 

ᐊᖏᖃᑎᒌᓂᐅᔪᒧ; 
(k) ᐃᓱᒪᒋᓪᓗᒋ ᖃᑦᓯᐅᓂᖏ ᐃᓕᓐᓂᐊᖅᐸᓪᓕᐊᓗᓂ ᐃᖅᑲᓇᐃᔭᖅᑐ 

ᐊᐅᓚᑕᐅᕈᓐᓇᖅᑐᑦ ᓴᓇᔨᒻᒪᕆᒻᒧ ᐃᖅᑲᓇᐃᔭᖅᑐᒥ ᑕᐃᑲᓂ 
ᓂᕈᐊᖅᑕᐅᓯᒪᔪᒃ ᐃᖅᑲᓇᐃᕆᐅᖅᓴᓂᕐᒧᑦ; 

(l) ᐃᓱᒪᒋᓪᓗᒋ ᐃᓗᓕᖏ ᑕᑕᑎᕈᑎᖏᓐᓄ ᐊᑐᖅᑕᐅᔭᕆᐊᓖ ᒪᓕᒡᓗᒍ ᑖᓐᓇ 
ᐱᖁᔭᖅ; 

(m) ᐃᓱᒪᒋᓪᓗᒋ ᑐᒃᓯᕋᐅᑕᐅᔪᑦ, ᐱᖃᓯᐅᑎᓪᓗᑎ 
(i) ᑐᓴᐅᒪᔾᔪᑏᑦ ᐱᖃᓯᐅᑎᔭᕆᐊᓖᑦ ᖃᐅᔨᒃᑲᐃᔾᔪᑎᒥ ᑐᒃᓯᕋᐅᑕᐅᔪᒥ, 
(ii) ᐱᕙᓪᓕᐊᓂᖏ ᑐᒃᓯᕋᐅᑎᓄᑦ, ᐊᒻᒪᓗ 
(iii) ᖃᓄᐃᑦᑑᓂᖓ ᑎᑎᕋᖅᓯᒪᔪᓂ ᓴᖅᑭᑎᑦᓯᓂᕐᒧ ᐃᓱᒪᑖᕆᔭᐅᔪᓂ 

ᑐᒃᓯᕋᐅᑎᖕᓄ ᓇᓚᑦᑎᓄᑦ; 
(n) ᓇᓗᓇᐃᖅᓯᓗᑎ ᒪᓕᑦᑕᓴᖕᓂ ᑲᑎᒪᔨᓐᓄ ᐃᓚᒋᔭᐅᑦᔪᑎᖏᓐᓄᑦ; 
(o) ᐃᓱᒪᒋᓪᓗᒋᑦ ᖃᐅᔨᒃᑲᐃᔾᔪᑏᑦ ᒪᓕᒡᓗᒍ ᑖᓐᓇ ᐱᖁᔭᖅ; 
(p) ᐊᑐᐃᓐᓇᐅᑎᑦᓯᓗᑎᒃ ᖃᓄᐃᓕᖓᓂᖏᓐᓄ ᑐᑭᒧᐊᖅᑎᑦᓯᔨᐅᑉ 

ᐱᓯᒪᑦᓯᓂᐊᕐᓂᖓᓄ ᐊᑎᓕᐅᖅᑕᐅᓯᒪᔪᓂᑦ, ᐱᖃᓯᐅᑎᓪᓗᑎᒃ 
ᑐᓴᐅᒪᑦᔪᑎᓂ ᐱᖃᓯᐅᑎᔭᕆᐊᓖᑦ ᐊᑎᓕᐅᖅᑕᐅᓯᒪᔪᓂ; 

(q) ᐃᓱᒪᒋᓪᓗᒋᑦ ᓴᖅᑭᑕᐅᓯᒪᔪᑦ ᓇᓗᓇᐃᒃᑯᑕᐃᑦ ᑕᐃᑲᓂ ᐃᓚᖓᓂ 7-ᒥᒃ, 
ᐱᖃᓯᐅᑎᓪᓗᑎᒃ ᖃᓄᐃᓕᖓᓂᕆᐊᖃᕐᓂᖏ ᓴᖅᑭᑕᐅᓚᖓᔪᓄ; 

(r) ᐃᓱᒪᒋᓪᓗᒋᑦ ᓴᖅᑭᑕᐅᓯᒪᔪᑦ ᑭᓇᐅᓂᖏᓐᓄ ᓇᓗᓇᐃᒃᑯᑕᖏ ᐱᔾᔪᑎᒋᓗᒍ 
ᑖᓐᓇ ᐱᖁᔭᖅ, 

(s) ᑖᓐᓇ ᒪᓕᑦᓱᒍ ᐃᖅᑲᓇᐅᔭᖅᑐᓕᕆᓂᕐᒧ ᐊᑐᐊᒐᖏᓐᓄ ᐱᖁᔭᖓᓂ ᐊᒻᒪᓗ 
ᐊᓯᖏᑦ ᐊᑐᓕᖅᑎᑕᐅᓯᒪᔪ ᒪᓕᒐᐃᑦ, ᓇᓗᓇᐃᖅᓯᓯᒪᔪᒥ ᐃᖅᑲᓇᐃᔭᕐᕕᐅ 
ᖃᓄᐃᓕᖓᓂᖏᑦ, ᐃᑲᕐᕋᖏᑕ ᐃᖅᑲᓇᐃᔭᕐᓇᐅᑉ ᐊᒻᒪᓗ ᖃᑦᓯᓂ 
ᐊᑭᓕᖅᓱᖅᑕᐅᕋᔭᕐᒪᖔ "ᐃᓕᓐᓂᐊᖅᐸᓪᓕᐊᓗᓂ ᐃᖅᑲᓇᐃᔭᖅᑐᓄ; 

(t) ᐃᓱᒪᒋᓪᓗᒋᑦ ᑲᑎᖅᓱᖅᑕᐅᔪᑦ, ᑐᓂᓯᖃᑕᐅᓂᒃᑯᑦ, ᐱᓯᒪᓂ ᐊᒻᒪᓗ 
ᐊᑐᕐᓂᒥᓪᓗ ᓇᖕᒥᓂᖁᑎᒋᔭᐅᔪᑦ ᑐᓴᐅᒪᔾᔪᑏᑦ ᑲᑎᖅᓱᖅᑕᐅᔪᑦ 
ᑐᑭᒧᐊᖅᑎᓯᔨᒻᒧ ᒪᓕᒡᓗᒍ ᑖᓐᓇ ᐱᖁᔭᖅ; 



37 
 

(u) ᐱᔪᓐᓇᑎᖅᓯᓂ ᐋᖅᑭᒋᐊᖅᑕᐅᓯᒪᔾᔪᑎᓂ ᒪᓕᒐᕋᓛᓂᑦ ᐃᓚᖓ 38-ᒥᒃ 
ᑐᕌᖓᕗᑦ; ᐊᒻᒪᓗ 

(v) ᐱᓕᕆᓪᓗᒋ ᐱᔾᔪᑎᖃᕐᓗᑎ ᐊᒻᒪᓗ ᐋᖅᑭᒋᐊᖅᑕᐅᓯᒪᔾᔪᑎᓂ ᑕᒫᓂ 
ᐱᖁᔭᕐᒥᒃ. 

 
ᒪᓕᒐᕋᓛᑦ ᑲᑎᒪᔨᐅᔪᓄ ᐊᑐᖅᑕᐅᖁᔭᐅᔪᑦ 

(2) ᒥᓂᔅᑕ ᐱᔪᓐᓇᖅᑐ, ᐊᑐᖁᔭᐅᓂᒃᑯ ᑲᑎᒪᔨᐅᔪᓄᑦ, ᒪᓕᒐᕋᓛᕐᓕᐅᓗᑎᑦ 
(a) ᓴᖅᑭᑎᑦᓯᓗᑎ ᐊᑐᖅᑕᐅᕆᐊᓕᖕᓂ ᐊᒻᒪᓗ ᒪᓕᒃᑕᐅᔭᕆᐊᓕᖕᓂ 

ᐃᓱᒪᒋᓪᓗᒋ ᐃᓕᓴᖅᑕᐅᓂᔪᒥ ᐊᒻᒪᓗ ᓇᓗᓇᐃᒃᑯᑕᖅᑕᒍᑎᔾᔪᑎᖓ 
ᐃᓱᒪᒋᓪᓗᒍ ᓂᕈᐊᖅᑕᐅᓯᒪᔪᒥ ᐃᖅᑲᓇᐃᔭᕆᐅᖅᓴᓂᕐᒧ ᐅᕝᕙᓘᓐᓃᑦ 
ᓂᕈᐊᖅᑕᐅᓯᒪᔪᒥ ᐃᖅᑲᓇᐃᔮ; 

(b) ᓇᓗᓇᐃᖅᓯᓗᓂ ᖃᓕᕇᓐᓂᖏᑕ ᖃᐅᔨᒪᓐᓂᖏᑦ ᐱᓯᒪᔭᐅᔭᕆᓖᑦ 
ᓴᖅᑭᑕᐅᓂᐊᕐᓂᖏᓐᓄ ᓇᓗᓇᐃᒃᑯᑕᐃᑦ ᑕᒫᓂ ᐱᖁᔭᕐᒥ; ᐊᒻᒪᓗ 

(c) ᓴᖅᑭᑎᑦᓯᓗᑎ ᓇᓗᓇᐃᒃᑯᑕᕐᓂ ᐊᓯᐊᓂ ᑐᓂᔭᐅᓯᒪᔪᓂ ᒪᓕᒡᓗᒍ ᑖᓐᓇ 
ᐱᖁᔭᖅ, ᐊᒻᒪᓗ ᐊᑐᐃᓐᓇᐅᓗᑎ ᐱᓯᒪᔭᐅᔭᕆᐊᓕᖕᓄᑦ 
ᐱᔪᓐᓇᕐᓂᕆᔭᖓᓄ ᑖᒃᓱᒧᖓ ᐊᒻᒪᓗ ᓴᖅᑭᑎᑦᓯᓂᕐᒧᑦ 
ᓇᓗᓇᐃᒃᑯᑕᖏᓐᓂᑦ. 

 
ᐊᑐᖅᑕᐅᕆᐊᓖᑦ ᓇᓗᓇᐃᒃᑯᑎᓄ ᐃᖅᑲᓇᐃᔭᕆᐅᖅᓴᓂᕐᒧ 

(3) ᒪᓕᒐᕋᓛᓕᐅᓚᐅᖅᑎᓐᓇᒋ ᓂᕈᐊᓂᕐᒧ ᐃᖅᑲᓇᐃᔭᕆᐅᕈᑎᒃᓴᒥ ᐊᑐᖅᑕᐅᕆᐊᓕᖕᓄ 
ᓇᓗᓇᐃᒃᑯᑕᐃᑦ ᐃᖅᑲᓇᐃᔭᕆᐅᖅᓴᓂᕐᒧ, ᒥᓂᔅᑕ ᐅᖃᓪᓚᖃᑎᖃᕈᓐᓇᖅᑐ ᑲᑎᒪᔨᐅᖃᑕᐅᔪᓂ 
ᐊᒻᒪᓗ ᐊᓯᖏᓐᓂ ᐃᓄᖕᓂ, ᑲᑐᔾᔨᖃᑎᒌᓄᑦ ᐅᕝᕙᓘᓐᓃᑦ ᑲᑐᔾᔨᖃᑎᒌ ᑎᒥᐅᔪᑦ ᑖᑦᓱᒪ ᒥᓂᔅᑕᐅᑦ 
ᓈᒻᒪᒋᔭᖏᓐᓄ, ᐊᒻᒪᓗ ᓈᒻᒪᒃᓴᕐᓗᓂ  

(a) ᐃᖅᑲᓇᐃᔮᑕ ᐃᖅᑲᓇᐃᕆᐅᖅᓴᓂᕐᒧᑦ ᑐᑭᓯᓇᑦᓯᐊᕐᓗᓂ; 
(b) ᐃᖅᑲᓇᐃᕆᐅᖅᓴᓂᕐᒧᑦ ᖃᓕᕇᓂᐋᙱᓚ ᐅᕝᕙᓘᓐᓃᑦ ᐊᔾᔨᖃᕐᓂᐋᙱᓚ 

ᐃᖅᑲᓇᐃᔮᖑᔪ ᑕᐃᑲᓂ ᐱᑕᖃᒌᑦᑐᒥ ᐃᖅᑲᓇᐃᔭᕆᐅᖅᓴᓂᐅᔪᒧᑦ, ᑭᓯᐊᓂ 
ᓇᓗᓇᐃᖅᑕᐅᓯᒪᔪᒥ ᒪᓕᒐᕋᓛᓂᑦ; ᐊᒻᒪᓗ 

(c) ᓇᓗᓇᐃᒃᑯᑕᖓ ᐃᖅᑲᓇᐃᔭᕆᐅᖅᓴᐅᔫᑉ ᐊᑐᖅᑕᐅᕆᐊᓕᖕᓄ 
ᓇᓗᓇᐃᒃᑯᑕᐃᑦ ᐃᖅᑲᓇᐃᔭᕆᐅᖅᓴᓂᕐᒧ ᐱᐅᓯᕚᓪᓕᑎᑦᓯᕋᔭᖅᑐᒃ 
ᑭᓇᒃᑯᑐᐃᓐᓇᓄ ᐊᒻᒪᓗ ᓯᓇᔨᒻᒪᕆᓐᓄ ᐊᒃᑕᓇᑦᑕᐃᓕᒪᓂᕐᒧᑦ ᐊᒻᒪᓗ 
ᐃᑲᔪᖅᓱᐃᓚᖓᑦᓱᓂ ᓄᓇᕗᒻᒥᐅᓂᑦ. 

 
ᐊᓯᔾᔨᐸᓪᓕᐊᔪᐃᑦ 

 
ᐱᑕᖃᕙᒌᑦᑐᑦ ᓇᓗᓇᐃᒃᑯᑕᐃᑦ 
41. (1) ᓇᓪᓕᐊᑐᐃᓐᓇᖏᑦ ᓇᓗᓇᐃᒃᑯᑕᐃᑦ ᑐᓂᔭᐅᓯᒪᔪᑦ ᑕᐃᑲᓂ ᐃᓕᓐᓂᐊᖅᐸᓪᓕᐊᓗᑎᒃ 
ᐃᖅᑲᓇᐃᔮᑦᑖᕋᓱᐊᖅᑐᓄᑦ, ᐃᖅᑲᓇᐃᔭᕆᐅᖅᓴᔪᒧᑦ ᐊᒻᒪᓗ ᐃᖅᑲᓇᐃᔭᕐᓂᕐᒧᓪᓗ 
ᓇᓗᓇᐃᒃᑯᑎᖅᓯᓂᕐᒧᑦ ᐱᖁᔭᖓᓂ, R.S.N.W.T. 1988,c.A-4, ᐲᖅᑕᐅᓚᐅᖅᑎᓪᓗᒍ ᑖᒃᓱᒧᖓ 
ᐱᖁᔭᕐᒧᑦ ᓱᓕ ᒪᓕᒐᐅᕗ ᐊᒻᒪᓗ ᐃᓱᒪᒋᔭᐅᓪᓗᑎ ᓴᖅᑭᑕᐅᓯᒪᓂᖓ ᑕᒫᓂ ᐱᖁᔭᕐᒥ. 

ᐱᑕᖃᕙᒌᑐᑦ ᐊᖏᖃᑎᒌᖑᔪᑦ 

(2) ᓇᓪᓕᐊᑐᐃᓐᓇᖏᑦ ᐊᖏᖃᑎᒌᖑᔪ ᓇᓗᓇᐃᔭᖅᓯᒪᔪᓄᑦ ᑕᐃᑲᓂ 
ᐃᓕᓐᓂᐊᖅᐸᓪᓕᐊᓗᑎᒃ ᐃᖅᑲᓇᐃᔮᑦᑖᕋᓱᐊᖅᑐᓄᑦ, ᐃᖅᑲᓇᐃᔭᕆᐅᖅᓴᔪᒧᑦ ᐊᒻᒪᓗ 
ᐃᖅᑲᓇᐃᔭᕐᓂᕐᒧᓪᓗ ᓇᓗᓇᐃᒃᑯᑦᑎᖅᓯᓂᕐᒧᑦ ᐱᖁᔭᖓᓂ, R.S.N.W.T. 1988,c.A-4, 
ᐲᖅᑕᐅᓚᐅᖅᑎᓪᓗᒍ ᑕᒫᓂ ᐱᖁᔭᕐᒥ, ᐊᒻᒪᓗ ᐊᑐᕈᑕᐅᔪᕕᓂ ᐲᖅᑕᐅᑎᓪᓗᒍ ᑖᓐᓇ ᐱᖁᔭᖅ 
ᑖᒃᓱᒧᖓ ᐱᖁᔭᕐᒧᑦ, ᐊᑑᑎᖃᐃᓐᓈᖅᑐ ᐊᒻᒪᓗ ᐃᓱᒪᒋᔭᐅᓪᓗᓂ ᐊᑎᓕᐅᖅᑕᐅᓯᒪᓪᓗᓂ ᒪᓕᒡᓗᒍ 
ᑕᒫᓂ ᐱᖁᔭᕐᒥ. 
 
ᒪᓕᒐᓕᐅᕐᓂᕐᒧᑦ ᐱᖁᔭᖅ 
42. ᑕᐃᒪᓕ ᐊᑐᓕᖅᑎᑕᐅᒐᓱᐊᕐᓂᖓ ᐃᓚᖓ 154-ᒥᒃ ᑕᐃᑲᓂ ᒪᓕᒐᖅᓴᓕᐅᕐᓂᒧ 
ᐱᖁᔭᖓᓂ, ᒪᓕᒐᓕᐅᕐᓂᕐᒧᑦ ᐱᖁᔭᖅ ᐊᑑᑎᖃᙱᓚ ᒪᓕᒐᕋᓛᕐᓄ ᐋᖅᑭᓱᖅᑕᐅᓯᒪᔪᓂ 
ᐃᓚᒃᑲᓐᓂᖓᓂ 17(4)-ᒥᒃ ᐅᕝᕙᓘᓐᓃᑦ ᑕᑕᑎᕆᐊᓖᑦ ᐊᖏᖅᑕᐅᓯᒪᔪᑦ ᑖᒃᓱᒧᖓ ᐱᖁᔭᕐᒧ. 
 

ᐱᒻᒪᕆᐊᓗᐃᑦ ᐋᖅᑭᒋᐊᕈᑕᐅᔪᐃᑦ 
 
ᐅᐊᔭᓕᕆᓂᕐᒥᑦ ᓴᐳᒻᒥᔮᖅᑕᐅᓂᕐᒧᑦ ᐱᖁᔭᖅ 
43. ᑎᑎᕋᖅᓯᒪᔪᑦ ᐊᕕᒃᑐᖅᓯᒪᔪᒥ (a)-ᒥᒃ ᑐᑭᖓᑕ "ᐊᔪᙱᓐᓂᖓ ᐅᐊᔭᓕᕆᓂᕐᒧᑦ 
ᐃᖅᑲᓇᐃᔭᖅᑎ" ᑕᐃᑲᓂ ᐃᓚᒃᑲᓐᓂᖓᓂ 1(1)-ᒥᒃ ᑕᐃᑲᓂ ᐅᐊᔭᓕᕆᓂᕐᒥᑦ ᓴᐳᒻᒥᔮᖅᑕᐅᓂᕐᒧᑦ 
ᐱᖁᔭᖓᓂ ᐲᖅᑕᐅᔪᖅ ᐊᒻᒪᓗ ᐃᓇᖏᖅᑕᐅᓪᓗᓂ ᐆᒧᖓ 
 

(a) ᓴᓇᔨᒻᒪᕆ, ᓇᓗᓇᐃᖅᑕᐅᓯᒪᔪᒥ ᑕᐃᑲᓂ ᐃᓕᓐᓂᐊᒻᒫᕐᓗᑎ 
ᐃᖅᑲᓇᐅᔭᓕᒻᒪᒃᓴᖅᑐᓄ ᐊᒻᒪᓗ ᐃᖅᑲᓇᐃᔭᕐᓂᕐᒧᓪᓗ 
ᓇᓗᓇᐃᒃᑯᑦᑎᓯᓂᕐᒧᑦ ᐱᖁᔭᖓᓂ, ᐃᖅᑲᓇᐃᔭᕆᐅᖅᓴᓂᕐᒧᑦ 
ᐅᐊᔭᓕᕆᓂᕐᒧᑦ. 

 
ᐊᐅᓚᑦᓯᓂ ᐋᖅᑭᒋᐊᖅᓯᒪᔪᓂ 

 
44. ᐃᓚᒃᑲᓐᓂᖓᓂ 16(3)-ᒥᒃ ᐲᖅᑕᐅᔪᖅ ᑭᖑᓂᖓᑕ 

(a) ᐊᖏᖅᑕᐅᓯᒪᓂᖓᑕ; ᐊᒻᒪᓗ 
(b) ᐊᑐᓕᖅᑎᑕᐅᓂᖓᑕ ᑎᑎᕋᖅᓯᒪᓂᐅᑉ ᐃᓚᒃᑲᓐᓂᖓᓂ 34(2)−ᒥᒃ ᑕᐃᑲᓂ 

ᒪᓕᒐᖅᓴᓕᐅᕐᓂᒧ ᐱᖁᔭᖓᓂ. 
 

ᐲᖅᑕᐅᔪᖅ 
 
45. ᐃᓕᓐᓂᐊᖅᐸᓪᓕᐊᓗᑎᒃ ᐃᖅᑲᓇᐃᔮᑦᑖᕋᓱᐊᖅᑐᑦ, ᐃᖅᑲᓇᐃᔭᕆᐅᖅᓴᔪᒧᑦ ᐊᒻᒪᓗ 
ᐃᖅᑲᓇᐃᔭᕐᓂᕐᒧᓪᓗ ᓇᓗᓇᐃᒃᑯᑎᖅᓯᓂᕐᒧᑦ ᐱᖁᔭᖓ, R.S.N.W.T. 1988,c.A-4, ᐲᖅᑕᐅᔪᖅ 

ᐊᑐᓕᖅᑎᑕᐅᔪᖅ 
 
46. (1) ᑖᓐᓇ ᐱᖁᔭᖅ, ᐊᓯᖓᑕ ᐃᓚᖓ 44-ᒥᒃ, ᐊᑐᓕᖅᑎᑕᐅᔪ ᐅᓪᓗᖓᑕ 
ᐋᖅᑭᑕᐅᓂᐊᕐᓂᖓᓄ ᑎᓕᓯᔾᔪᑎᒃᑯᑦ ᑲᒥᓴᓇᒧᑦ. 
 

(2) ᐃᓚᖓᓂ 44-ᒥᒃ ᐊᑐᓕᖅᓯᒪᕗ ᐊᖏᖅᑕᐅᓂᖓ ᒪᓕᒡᓗᒍ. 


